
Монгол Улсын Их Хурлын 2015 оны хаврын ээлжит чуулганы 
7 дугаар сарын 03-ны өдөр (Баасан гараг)-ийн нэгдсэн 

хуралдааны гар тэмдэглэл
 


Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

 

           Хуралдаанд ирвэл зохих 76 гишүүнээс 39 гишүүн ирж 51.3 хувийн ирцтэйгээр хуралдаан 09 цаг 47 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

          Чөлөөтэй: Д.Арвин, З.Баянсэлэнгэ, Х.Болорчулуун, Д.Лүндээжанцан, Ч.Сайханбилэг, Д.Тэрбишдагва, Н.Энхболд, С.Эрдэнэ;
          Тасалсан: Н.Алтанхуяг, Сүхбаатарын Батболд, Х.Баттулга, Д.Батцогт, Б.Болор, С.Ганбаатар, Б.Наранхүү, Н.Номтойбаяр, Я.Санжмятав, О.Содбилэг, Ч.Улаан,  М.Сономпил, Д.Эрдэнэбат.
          Хоцорсон: Н.Батбаяр-1 цаг 25 минут, Ж.Батзандан-16 минут, М.Батчимэг-40 минут, Г.Баярсайхан-1 цаг 02 минут, С.Баярцогт-33 минут, Д.Ганбат-55 минут, Р.Гончигдорж-18 минут, Ц.Даваасүрэн-1 цаг 35 минут, С.Дэмбэрэл-45 минут, Д.Зоригт-18 минут, С.Оюун-1 цаг 20 минут, Д.Оюунхорол-1 цаг 14 минут, М.Сономпил-53 минут, Г.Уянга-1 цаг 17 минут, Ч.Хүрэлбаатар-16 минут, Ж.Энхбаяр-51 минут, Д.Эрдэнэбат-59 минут, Ж.Эрдэнэбат-52 минут.
 

Нэг. “Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төсөл /Засгийн газар 2015.02.05-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхий сайдын Хувьчлал өөрчлөн байгуулалтын асуудал хариуцсан зөвлөх Д.Байлыхүү, Төрийн өмчийн хорооны дарга Ц.Нанзаддорж, мөн хорооны дэд дарга Ж.Төмөрбаатар,  Бүтцийн өөрчлөлт, хувьчлалын газрын дарга Д.Эрэвгийлхам нар оролцов.

 

           Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Н.Эрдэнэцэцэг нар байлцав.
 

           Төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн Ө.Энхтүвшин танилцуулав.
           Байнгын хорооны танилцуулгатай холбогдуулан Улсын Их Хурлын гишүүн Б.Бат-Эрдэнийн тавьсан асуултад Эдийн засгийн байнгын хорооны дарга Ж.Батсуурь хариулж, тайлбар хийв.


“Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийн талаар Эдийн засгийн байнгын хорооноос гаргасан зарчмын зөрүүтэй 4, найруулгын 1 саналын томьёоллоор санал  хураалт явуулав. 
 


Нэг. Зарчмын зөрүүтэй санал

З.Энхболд: -1.Тогтоолын төслийн 2 дугаар заалтыг доор дурдсанаар өөрчлөн найруулах;


“2.Төрийн өмчийг хувьчлах, өөрчлөн байгуулах үндсэн чиглэлд заасан хуулийн этгээдийг хувьчлах, өөрчлөн байгуулах ажлыг холбогдох хууль тогтоомжийн хүрээнд зохион байгуулахыг Монгол Улсын Засгийн газар /Ч.Сайханбилэг/-т даалгасугай:” гэсэн саналыг дэмжье гэсэн санал хураалт явуулъя. 

Зөвшөөрсөн:              30
           Татгалзсан:                12
           Бүгд:                           42
           71.4 хувийн саналаар дэмжигдлээ.

2.Тогтоолын төслийн хавсралтын 2.1.4 дэх заалтыг бүхэлд нь хасах саналыг дэмжье гэсэн санал хураалт явуулъя. 

Зөвшөөрсөн:              33
           Татгалзсан:                 9
           Бүгд:                           42
           78.6 хувийн саналаар дэмжигдлээ.

3.Тогтоолын төслийн хавсралтын 4.14 дэх хэсгийн “ажиллагсдад нь төрийн эзэмшлийн хувьцаанаас 5 хувийг эзэмшүүлэн,” гэснийг хасах саналыг дэмжье гэсэн санал хураалт явуулъя. 

Зөвшөөрсөн:              32
           Татгалзсан:                 9
           Бүгд:                           41
           78.0 хувийн саналаар дэмжигдлээ.

4.Тогтоолын төслийн хавсралтын 4.19 дэх хэсгийн “хувьцааны 10 хувийг ажиллагсдад нь “Ажиллагсдад хувьцаа эзэмшүүлэх хөтөлбөр”-ийн хүрээнд үнэгүйгээр эзэмшүүлэх, үлдсэн” гэснийг хасах саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:                11
           Бүгд:                           47
           76.6 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Нямдоржийн тавьсан асуултад Эдийн засгийн байнгын хорооны дарга Ж.Батсуурь, Төрийн өмчийн хорооны дарга Ц.Нанзаддорж нар хариулж, тайлбар хийв.

Улсын Их Хурлын гишүүн Ц.Нямдорж үг хэлэв.

Хоёр. Найруулгын санал 

З.Энхболд: -1.Тогтоолын төслийн хавсралтын 1.1, 3.1.6, 4.15, 4.19 дэх хэсгийн “төрийн мэдлийн” гэснийг “төрийн эзэмшлийн” гэж тус тус өөрчлөх саналыг дэмжье гэсэн санал хураалт явуулъя. 

Зөвшөөрсөн:              35
           Татгалзсан:                12
           Бүгд:                           47
           74.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Р.Гончигдоржийн тавьсан асуултад Улсын Их Хурлын дарга З.Энхболд, Эдийн засгийн байнгын хорооны дарга Ж.Батсуурь нар хариулж, тайлбар хийв.
            

З.Энхболд: -“Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийг бүхэлд нь батлах санал хураалт явуулъя. 

Зөвшөөрсөн:              34
           Татгалзсан:                14
           Бүгд:                           48
           70.8 хувийн саналаар тогтоол батлагдлаа.

Уг асуудлыг 10 цаг 20 минутад хэлэлцэж дуусав.

Хоёр. Нийтийн сонсголын тухай болон холбогдох бусад хуулийн төслүүд /Монгол Улсын Ерөнхийлөгч, 2014.07.08-ны өдөр өргөн мэдүүлсэн, анхны хэлэлцүүлэг үргэлжилнэ/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр оролцов.
 

           Хуралдаанд Төрийн байгуулалтын байнгын хорооны ажлын албаны зөвлөх Ж.Бямбадулам, референт Б.Хатантуул нар байлцав.

Нийтийн сонсголын тухай болон холбогдох бусад хуулийн төслүүдийн анхны хэлэлцүүлгийн санал хураалт үргэлжлэв.
 


З.Энхболд: -6.Төслийн 7.2 дахь хэсгийн “Энэ хуулийн 7.1-д зааснаас бусад асуудлаар” гэснийг хасах саналыг дэмжье гэсэн санал хураалт явуулъя. 

Зөвшөөрсөн:              32
           Татгалзсан:                15
           Бүгд:                           47
           68.1 хувийн саналаар дэмжигдлээ.

7.Төслийн 7.3 дахь хэсгийг “Улсын Их Хуралд өргөн мэдүүлсэн хууль тогтоомжийн төслийн сонсгол хийх хүсэлтийг иргэн, хуулийн этгээд тухайн асуудал эрхэлсэн Байнгын болон дэд хороонд хандан гаргана.” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:              34
           Татгалзсан:                12
           Бүгд:                           46
           73.9 хувийн саналаар дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад ажлын хэсгийн ахлагч, Улсын Их Хурлын гишүүн Х.Тэмүүжин хариулж, тайлбар хийв.

Улсын Их Хурлын гишүүн Ё.Отгонбаяр үг хэлэв.

8.Төслийн 9.1 дэх хэсгийн “улсын нэгдсэн төсвийн биелэлт” гэснийг “улсын төсвийн орлого ба” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:              32
           Татгалзсан:                15
           Бүгд:                           47
           68.1 хувийн саналаар дэмжигдлээ.

9.Төслийн 11.2, 11.3 дахь хэсгийг тус тус хасах саналыг дэмжье гэсэн санал хураалт явуулъя. 

Зөвшөөрсөн:              35
           Татгалзсан:                12
           Бүгд:                           47
           74.5 хувийн саналаар дэмжигдлээ.

10.Төслийн 13 дугаар зүйлд доор дурдсан агуулгатай 13.2 дахь хэсэг нэмэх: 

“13.2.Нэг асуудлаар сонсгол хийх хүсэлтийг ижил ашиг сонирхолтой гурав ба түүнээс дээш этгээд гаргасан, эсхүл хэд хэдэн этгээд хамтарч хүсэлт гаргасан бол тэдгээрийн саналаар гурав хүртэл хүсэлт гаргасан этгээд төлөөлөн сонсголд оролцоно.” гэсэн саналыг дэмжье гэсэн санал хураалт явуулъя. 

Зөвшөөрсөн:              34
           Татгалзсан:                14
           Бүгд:                           48
           70.8 хувийн саналаар дэмжигдлээ.

11.Төслийн 19.5 дахь хэсгийн “байхад” гэсний дараа “хүндэтгэн үзэх шалтгаангүйгээр” гэж нэмэх саналыг дэмжье гэсэн санал хураалт явуулъя. 

Зөвшөөрсөн:              33
           Татгалзсан:                16
           Бүгд:                           49
           67.3 хувийн саналаар дэмжигдлээ.

12.Төслийн 19 дүгээр зүйлд доор дурдсан агуулга бүхий 19.5 дахь хэсэг нэмэх, 19.5, 19.6 дахь хэсгийн дугаарыг 19.6, 19.7 гэж өөрчлөх:

“19.5.Энэ хуулийн 7 дугаар зүйлд заасан сонсгол болон Улсын Их Хурлаас зохион байгуулах ерөнхий хяналтын сонсгол, төсвийн хяналтын сонсгол, томилгооны сонсголд тухайн асуудал эрхэлсэн Байнгын болон дэд хорооны гишүүдийн олонх нь оролцох бөгөөд уг шаардлагыг хангаагүй зохион байгуулсан сонсголыг хүчингүйд тооцно.” саналыг дэмжье гэсэн санал хураалт явуулъя. 

Зөвшөөрсөн:              31
           Татгалзсан:                18
           Бүгд:                           49
           63.3 хувийн саналаар дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад ажлын хэсгийн ахлагч, Улсын Их Хурлын гишүүн Х.Тэмүүжин хариулж, тайлбар хийв.

13.Төслийн 19.6 дахь хэсгийн “Улсын Их Хурал” гэсний өмнө “энэ хууль болон Хууль тогтоомжийн тухай хуульд нийцүүлэн” гэж, “Засгийн газар” гэсний өмнө “энэ хууль болон Захиргааны ерөнхий хуульд нийцүүлэн” гэж тус тус нэмэх саналыг дэмжье гэсэн санал хураалт явуулъя. 

Зөвшөөрсөн:              28
           Татгалзсан:                20
           Бүгд:                           48
           58.3 хувийн саналаар дэмжигдлээ.                                

14.Төслийн 19 дүгээр зүйлд “Энэ хуулийн 19.7-д заасан журмаар сонсгол явуулах талаарх хүсэлт гаргах, хүсэлтийг шийдвэрлэх, сонсголын товыг зарлан мэдээлэх, оролцогчид, зохион байгуулах үйл явц, бүртгэл, сонсголын тэмдэглэл, сонсголын ирц,  үе шат, сонсгол даргалагчийг сонгох, түүний эрх үүрэг, сонсголын дэгтэй холбогдсон харилцааг нарийвчлан зохицуулна.” гэсэн хэсэг нэмэх саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:                12
           Бүгд:                           48
           75.0 хувийн саналаар дэмжигдлээ.

15.Төслийн 20.1, 20.2 дахь хэсгийг дараах байдлаар өөрчлөн найруулах:

“20.1.Сонсголын тэмдэглэлд сонсголыг зохион байгуулсан огноо,  байрлал,     эхэлсэн дууссан цаг, сонсгол даргалагч, оролцогчдын овог, эцгийн нэр, өөрийн нэр, хаяг, сонсголын ирц болон оролцогчдод эрх, үүргийг тайлбарласан байдал,       оролцогчийн тайлбар, баримтыг шинжилсэн талаар бичнэ.”

20.2.Сонсгол дууссан өдрөөс хойш 3 хоногийн дотор тэмдэглэлийг бэлэн болгох ба түүнд сонсгол даргалагч гарын үсэг зурна.

20.3.Хаалттай зохион байгуулснаас бусад сонсголын тэмдэглэл нээлттэй байх бөгөөд уг тэмдэглэлийг тухайн байгууллагын албан ёсны цахим хуудсанд байрлуулна.” гэсэн саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:                12
           Бүгд:                           48
           75.0 хувийн саналаар дэмжигдлээ.
   
16.Төслийн 21.3 дахь хэсгийг доор дурдсанаар өөрчлөх:

“21.3.Сонсгол зохион байгуулагч нь сонсголын товыг дараах хугацаанд нийтэд зарлана:



21.3.1.хууль тогтоомжийн төслийн сонсголыг Байнгын хорооны хуралдааны анхны хэлэлцүүлгээс өмнө;


21.3.2.ерөнхий хяналтын, төсвийн болон томилгооны сонсголыг тухайн хүсэлтийг эрх бүхий байгууллага хэлэлцэн, товлосноос хойш долоо хоногийн дотор;


21.3.3.захиргааны сонсголыг холбогдох хуульд заасан хугацаанд.” гэсэн саналыг дэмжье гэсэн санал хураалт явуулъя. 

Зөвшөөрсөн:              31
           Татгалзсан:                16
           Бүгд:                           47
           66.0 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ц.Нямдорж үг хэлэв.

17.Төслийн 22 дугаар зүйлд доор дурдсан агуулгатай 22.4 дэх хэсэг нэмэх:

“22.4.Сонсголын товын зард сонсгол явуулах огноо, цаг, байрлал, сонсгол явуулах асуудлын талаарх мэдээлэл, үндэслэл, бүртгүүлэх хугацааны тухай мэдээллийг багтаасан байна” гэсэн саналыг дэмжье гэсэн санал хураалт явуулъя. 

Зөвшөөрсөн:              34
           Татгалзсан:                13
           Бүгд:                           47
           72.3 хувийн саналаар дэмжигдлээ.

18.Төслийн 24.2.4 дэх заалтыг хасах саналыг дэмжье гэсэн санал хураалт явуулъя. 

Зөвшөөрсөн:              33
           Татгалзсан:                14
           Бүгд:                           47
           70.2 хувийн саналаар дэмжигдлээ.

19.Төслийн 24.3 дахь хэсгийн “тогтоосон журмыг илтэд үл хүндэтгэсэн” гэснийг “тогтоосон журмыг зөрчсөн” гэж өөрчлөх, “Захиргааны хариуцлагын тухай хуульд” гэснийг “холбогдох хуульд” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:              30
           Татгалзсан:                18
           Бүгд:                           48
           62.5 хувийн саналаар дэмжигдлээ.

20.Төслийн 25.1 дэх хэсгийн “сонсголыг 1-3 удаа хойшлуулж болно” гэснийг “сонсголыг сонсгол даргалагч үндэслэлтэй гэж үзвэл нэг удаа хойшлуулж болно” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:              27
           Татгалзсан:                20
           Бүгд:                           47
           57.4 хувийн саналаар дэмжигдлээ.

21.Төслийн 5.1.3, 6.2.4, 16.3 дахь заалт, хэсэг, 10, 26 дугаар зүйлүүдийг төслөөс хасах, 19.6 дахь хэсгийн “мөрдөн шалгах” гэснийг хасах, 13.1 дэх хэсгийн “Гэрч, шинжээч, ажиглагч, хүсэлт гаргасан бусад этгээдийг” гэснийг “Хүсэлт гаргасан этгээд, шинжээч, ажиглагчийг”  гэж өөрчлөх, 24 дүгээр зүйлээс “гэрч”, “гэрчийн мэдүүлэг” гэснийг, 25 дугаар  зүйлээс “гэрч” гэснийг тус тус хасах саналыг дэмжье гэсэн санал хураалт явуулъя. 

Зөвшөөрсөн:              29
           Татгалзсан:                19
           Бүгд:                           48
           60.4 хувийн саналаар дэмжигдлээ.

22.Төслийн 27.2 дахь хэсгийн “Эрүүгийн хууль, Төрийн албаны тухай хууль, Сонгогдсон болон Улсын Их Хурлаас томилогдсон төрийн албан тушаалтанд хариуцлага хүлээлгэх тухай хуульд заасан” гэснийг “холбогдох хуульд заасны дагуу” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:              32
           Татгалзсан:                17
           Бүгд:                           49
           65.3 хувийн саналаар дэмжигдлээ.

23.Нийтийн сонсголын тухай хуулийн төсөлтэй хамт өргөн мэдүүлсэн Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн заалтыг хүчингүй болгох тухай, Захиргааны хариуцлагын тухай хуульд нэмэлт оруулах тухай, Эрүүгийн хуульд нэмэлт оруулах тухай хуулийн төслүүдийг хууль санаачлагчид нь буцаах саналыг дэмжье гэсэн санал хураалт явуулъя. 

Зөвшөөрсөн:              33
           Татгалзсан:                19
           Бүгд:                           49
           67.3 хувийн саналаар дэмжигдлээ.

24.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “оролцоог хангах,” гэснийг хасах саналыг дэмжье гэсэн санал хураалт явуулъя. 

Зөвшөөрсөн:              32
           Татгалзсан:                16
           Бүгд:                           48
           66.7 хувийн саналаар дэмжигдлээ.

25.Төрийн албаны тухай хуулийн 15 дугаар зүйлд /Төрийн жинхэнэ албан хаагчийн үйл ажиллагаанд хориглох зүйл/ “15.1.16.нийтийн сонсголыг зохион байгуулан явуулах, сонсголд оролцох журмыг зөрчих” гэсэн заалт нэмэх саналыг дэмжье гэсэн санал хураалт явуулъя. 

Зөвшөөрсөн:              30
           Татгалзсан:                18
           Бүгд:                           48
           62.5 хувийн саналаар дэмжигдлээ.

26.“Нийтийн сонсголын тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн 1 дэх заалтын 1 дэх дэд заалтыг хасах саналыг дэмжье гэсэн санал хураалт явуулъя. 

Зөвшөөрсөн:              30
           Татгалзсан:                18
           Бүгд:                           48
           62.5 хувийн саналаар дэмжигдлээ.

Найруулгын санал:

З.Энхболд: -1.Төслийн “нутгийн өөрөө удирдах байгууллага” гэснийг “нутгийн өөрөө удирдах ёсны байгууллага” гэж өөрчлөх.

2.Төслийн “баримт сэлт” гэснийг “баримт сэлт, мэдээлэл”, 5.1.4-т заасан “сайн дурын байгууллагыг” гэснийг “төрийн бус байгууллагыг” гэж өөрчлөх.

3.Төслийн 7.1 дэх хэсгээс “заавал” гэснийг хасах.

4.Төслийн 8.2.4. “хороо” гэсний өмнө “Байнгын болон дэд” гэж нэмэх.

5.Төслийн “иргэн, хуулийн этгээд” болон “аливаа этгээд” гэснийг “иргэн, хуулийн этгээд” гэж өөрчлөх.

6.Төслийн 8.5-д заасан “Хууль” гэсний дараа “тогтоомж” гэж нэмэх.

7.Төслийн 9.3 дахь хэсгийн “төрийн захиргааны төв болон орон нутгийн байгууллага,” гэснийг “төрийн захиргааны төв, нутгийн өөрөө удирдах ёсны болон  захиргааны байгууллага, ” гэж өөрчлөх.

8.Төслийн 9.3.6-д “баталгаа” гэсний дараа “гаргах”  гэж нэмэх. 

9.Төслийн 19.5 дахь хэсгийн “Албан тушаалтан” гэсний өмнө “Улсын Их Хурлаас зохион байгуулах сонсголд” гэж нэмэх саналыг дэмжье гэсэн санал хураалт явуулъя. 

Зөвшөөрсөн:              28
           Татгалзсан:                19
           Бүгд:                           47
           59.6 хувийн саналаар дэмжигдлээ.

З.Энхболд: -Байнгын хорооноос гаргасан зарчмын зөрүүтэй болон найруулгын саналуудаар санал хурааж дууслаа. Хуулийн төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 

Уг асуудлыг 10 цаг 46 минутад хэлэлцэж дуусав.

Гурав. “Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төсөл  /Засгийн газар 2015.06.24-ний өдөр өргөн мэдүүлсэн, нэгдэн орох/

Хэлэлцэж буй асуудалтай холбогдуулан Уул уурхайн дэд сайд Г.Тэмүүлэн, Уул уурхайн яамны Стратегийн бодлого, төлөвлөлтийн газрын даргын үүргийг түр орлон гүйцэтгэгч О.Цэндсүрэн, тус газрын Уул уурхайн бодлогын хэлтсийн мэргэжилтэн Т.Зууннаст нар оролцов.
           Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат нар байлцав.
 

           Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга С.Баярцогт, хуулийн төслийг хэлэлцэх эсэх талаар Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Л.Болд нар танилцуулав.
           Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ж.Батзандан, Д.Ганхуяг, Д.Ганбат, Б.Бат-Эрдэнэ, Г.Баярсайхан, Ц.Оюунбаатар нарын тавьсан асуултад Уул уурхайн дэд сайд Г.Тэмүүлэн, Уул уурхайн яамны Стратегийн бодлого, төлөвлөлтийн газрын даргын үүргийг түр орлон гүйцэтгэгч О.Цэндсүрэн нар хариулж, тайлбар хийв.
 


З.Энхболд: -Байнгын хорооны саналаар “Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төслийг баталъя гэсэн санал хураалт явуулъя.
            
           Зөвшөөрсөн:              37
           Татгалзсан:                17
           Бүгд:                           54
           68.5 хувийн саналаар хууль батлагдлаа.

Уг асуудлыг 11 цаг 27 минутад хэлэлцэж дуусав.

Дөрөв. Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслүүд  /Засгийн газар 2015.02.17-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Байгаль орчин, ногоон хөгжил, аялал жуулчлалын яамны Ойн бодлого зохицуулалтын газрын дарга Ц.Банзрагч, мөн яамны Байгаль хамгаалах сангийн захирал И.Дорж, Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга Х.Буянтүмэн, Хууль бус мод бэлтгэлтэй тэмцэх, зохицуулах зөвлөлийн дарга Н.Дашзэвэг, Мэргэжлийн хяналтын ерөнхий газрын Байгаль орчны улсын ахлах байцаагч Ч.Нямдаваа нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг, референт К.Пүрэвсүрэн нар байлцав.

Төслийг анхны хэлэлцүүлэгт бэлтгэсэн талаар Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Ж.Батзандан танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэнгийн тавьсан асуултад Байгаль орчин, ногоон хөгжил, аялал жуулчлалын сайд Д.Оюунхорол, Байгаль орчин, хүнс, хөдөө аж ахуйн байнгын хорооны дарга Сундуйн Батболд нар  хариулж, тайлбар хийв.

Улсын Их Хурлын гишүүн Д.Хаянхярваа санал хэлэв.


Ойн тухай хуульд нэмэлт, өөрчлөлт оруулах тухай хуулийн төслийн талаар Байгаль орчин, хүнс, хөдөө аж ахуйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Нэг. Ойн тухай хуульд нэмэлт, өөрчлөлт оруулах тухай хуулийн төслийн талаар

З.Энхболд: -1.Төслийн 1 дүгээр зүйлийн 37.4 дэх хэсгийг доор дурдсан байдлаар өөрчлөн найруулах:

“37.4.Мод, модон материалын худалдаа, үйлчилгээний үйл ажиллагаа эрхэлдэг иргэн, аж ахуйн нэгж, байгууллага нь зөвшөөрөлгүй бэлтгэсэн болон  гарал үүслийн гэрчилгээгүй мод, модон материалыг тээвэрлэсэн тээврийн хэрэгслийг худалдаа, үйлчилгээ явуулж буй газарт оруулахыг хориглоно.” гэсэн саналыг дэмжье гэсэн санал хураалт явуулъя. 

Зөвшөөрсөн:              46
           Татгалзсан:                10
           Бүгд:                           56
           82.1 хувийн саналаар дэмжигдлээ.

Дээрх асуудалтай холбогдуулан Улсын Их Хурлын гишүүн Ц.Даваасүрэн үг хэлэв.

2.Төслийн 1 дүгээр зүйлийн 47.2.16 дахь заалтыг доор дурдсан байдлаар өөрчлөн найруулах:


“47.2.16.энэ хуулийн 37 дугаар зүйлийн 37.4 дэх хэсэгт заасныг зөрчсөн иргэн, аж ахуйн нэгж, байгууллагын үйл ажиллагааг зогсоож, тоног төхөөрөмж, мод, модон материалыг хурааж улсын орлого болгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:              43
           Татгалзсан:                13
           Бүгд:                           56
           76.8 хувийн саналаар дэмжигдлээ.

Дээрх саналтай холбогдуулан Улсын Их Хурлын дарга З.Энхболдын тавьсан асуултад Улсын Их Хурлын гишүүн Ж.Батзандан, Х.Тэмүүжин, Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга Х.Буянтүмэн нар хариулж, тайлбар хийв.

3.Төслийн 2 дугаар зүйлийн “32.3 дахь хэсгийн “...заасны дагуу” гэсний дараа “үйлдвэрлэлийн ашиглалт явуулах эрх бүхий аж ахуйн нэгжид үйлдвэрлэлийн огтлолтоор, ойд арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтоор” гэж,” гэснийг хасч, төслийн 4 дүгээр зүйлд доор дурдсан агуулгатай 1 дэх заалт нэмэх.


    1/ 32 дугаар зүйлийн 32.3 дахь хэсэг:

 “32.3.Сум, дүүргийн иргэдийн Төлөөлөгчдийн Хурал нь ойн сангийн тодорхой хэсгийг гэрээгээр эзэмшигч ойн нөхөрлөл, аж ахуйн нэгж, ойн мэргэжлийн байгууллагын ойн менежментийн төлөвлөгөө болон иргэдийн хэрэгцээг үндэслэн энэ хуулийн 35.1, 35.2 дахь хэсэгт заасны дагуу ойгоос бэлтгэх модны төрөл, тоо хэмжээг тогтооно.



32.3.1.үйлдвэрлэлийн ашиглалт явуулах эрх бүхий аж ахуйн нэгжид  үйлдвэрлэлийн огтлолтыг байгууллага бүрээр;



32.3.2.арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтыг байгууллага бүрээр;


32.3.3.ойн нөөц бүхий аймаг, сумын иргэдийн ахуйн хэрэглээний болон уламжлалт бүтээгдэхүүн үйлдвэрлэх зориулалтын огтлолтыг баг бүрээр.” гэсэн саналыг дэмжье гэсэн санал хураалт явуулъя. 

Зөвшөөрсөн:              40
           Татгалзсан:                16
           Бүгд:                           56
           71.4 хувийн саналаар дэмжигдлээ.

4.Төслийн 2 дугаар зүйлд “35 дугаар зүйлийн 35.2 дахь хэсгийн “цэвэрлэгээ хийх замаар” гэсний дараа “зохих зөвшөөрөл авсан ойн нөөц бүхий аймаг, сумын иргэд уламжлалт бүтээгдэхүүн үйлдвэрлэх зориулалтаар” гэж нэмэх саналыг дэмжье гэсэн санал хураалт явуулъя. 

Зөвшөөрсөн:              39
           Татгалзсан:                17
           Бүгд:                           56
           69.6 хувийн саналаар дэмжигдлээ.

5.Төслийн 4 дүгээр зүйлийн 39.3 дахь хэсгийг доор дурдсан байдлаар өөрчлөн найруулах: 

“39.3.Хууль бусаар мод бэлтгэсэн гэмт хэрэг, зөрчлийг илрүүлсэн эрх бүхий албан тушаалтанд дараах урамшуулал олгоно:



39.3.1.Байгаль орчныг хамгаалах тухай хуулийн 54 дүгээр зүйлийн 5 дахь хэсэгт заасны дагуу хууль бусаар бэлтгэж хураалгасан гуалин, шургааг, дүнз, зүсмэл материал, түлээ зэрэг мод, модон материал, түүнчлэн дагалт баялгийн борлуулалтын орлогын 15 хувийг тухайн зөрчлийг илрүүлэхэд бодит туслалцаа үзүүлсэн байгаль хамгаалагч, улсын байцаагчид;



39.3.2.Байгаль орчныг хамгаалах тухай хуулийн 54 дүгээр зүйлийн 9 дэх хэсэгт заасны дагуу гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд.” гэсэн саналыг дэмжье гэсэн санал хураалт явуулъя. 

Зөвшөөрсөн:              41
           Татгалзсан:                13
           Бүгд:                           54
           75.9 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн А.Бакейн тавьсан асуултад ажлын хэсгийн ахлагч, Улсын Их Хурлын гишүүн Ж.Батзандан, Байгаль орчин, ногоон хөгжил, аялал жуулчлалын сайд Д.Оюунхорол нар хариулж, тайлбар хийв.

Хоёр.Байгаль орчныг хамгаалах тухай хуульд нэмэлт оруулах тухай хуулийн төслийн талаар

З.Энхболд: -1.Төслийн 1 дүгээр зүйлийн 54 дүгээр зүйлийн 8 дахь хэсгийг доор дурдсан байдлаар өөрчлөн найруулах: 

“8.Байгаль орчны хууль тогтоомж зөрчсөн тухай үнэн бодит мэдээллийг эрх бүхий байгууллага, албан тушаалтанд өгсөн иргэн, нөхөрлөл, төрийн бус байгууллагад 150000 төгрөгийн мөнгөн урамшууллыг сум, дүүргийн Засаг дарга ажлын 10 хоногт багтаан байгалийн нөөц ашигласны төлбөрийн орлогоос олгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:              40
           Татгалзсан:                14
           Бүгд:                           54
           74.1 хувийн саналаар дэмжигдлээ.

2.Төслийн 1 дүгээр зүйлийн 54 дүгээр зүйлийн 9 дэх хэсгийг доор дурдсан байдлаар өөрчлөн найруулах: 

“9.Байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг тухайн гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд байгаль орчны асуудал эрхэлсэн Засгийн газрын гишүүн Байгаль хамгаалах сангаас олгоно.” гэсэн саналыг дэмжье гэсэн санал хураалт явуулъя. 

Зөвшөөрсөн:              38
           Татгалзсан:                15
           Бүгд:                           53
           71.7 хувийн саналаар дэмжигдлээ.

3.Төслийн 1 дүгээр зүйлийн 54 дүгээр зүйлийн 10 дахь хэсгийг доор дурдсан байдлаар өөрчлөн найруулах: 

“10.Хууль бусаар бэлтгэж хураалгасан байгалийн баялгийг борлуулсны орлого болон гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогыг Засгийн газрын тусгай сангийн тухай хуулийн 12 дугаар зүйлд заасан Байгаль хамгаалах санд оруулна.” гэсэн саналыг дэмжье гэсэн санал хураалт явуулъя. 

Зөвшөөрсөн:              37
           Татгалзсан:                16
           Бүгд:                           53
           69.8 хувийн саналаар дэмжигдлээ.

4.Төслийн 2 дугаар зүйлийн “9” гэсний өмнө “8,” гэж нэмэх саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:                17
           Бүгд:                           53
           67.9 хувийн саналаар дэмжигдлээ.

5.Төслийн 2 дугаар зүйлийн “54 дүгээр зүйлийн” гэсний дараа “4, 5 дахь хэсэгт “Засаг дарга” гэсний дараа “байгалийн нөөц ашигласны төлбөрийн орлогоос” гэж нэмэх саналыг дэмжье гэсэн санал хураалт явуулъя. 

Зөвшөөрсөн:              41
           Татгалзсан:                12
           Бүгд:                           53
           77.4 хувийн саналаар дэмжигдлээ.

Гурав.Засгийн газрын тусгай сангийн тухай хуульд нэмэлт оруулах тухай хуулийн төслийн талаар

З.Энхболд: -1.Төслийн 1 дүгээр зүйлийн 12.1.5 дахь заалтыг доор дурдсан байдлаар өөрчлөн найруулах: 


“12.1.5.байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлого.” гэсэн саналыг дэмжье гэсэн санал хураалт явуулъя. 

Зөвшөөрсөн:              38
           Татгалзсан:                13
           Бүгд:                           51
           74.5 хувийн саналаар дэмжигдлээ.

2.Төслийн 12.1.6 дахь заалтын “баялгийг” гэсний дараа “борлуулсны” гэж нэмэх саналыг дэмжье гэсэн санал хураалт явуулъя. 

Зөвшөөрсөн:              33
           Татгалзсан:                18
           Бүгд:                           51
           64.7 хувийн саналаар дэмжигдлээ.

3.Төслийн 12.2.9 дэх заалтыг доор дурдсан байдлаар өөрчлөн найруулах:


“12.2.9.байгаль орчны хууль тогтоомж зөрчсөн гэмт хэрэг, зөрчлийг илрүүлэхэд бодит туслалцаа үзүүлсэн болон илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтныг урамшуулах.” гэсэн саналыг дэмжье гэсэн санал хураалт явуулъя. 

Зөвшөөрсөн:              36
           Татгалзсан:                15
           Бүгд:                           51
           70.6 хувийн саналаар дэмжигдлээ.

Дөрөв.Ойн тухай хуульд нэмэлт, өөрчлөлт оруулах тухай хууль тухай, Байгаль орчныг  хамгаалах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулиудыг 2016 оны 01 дүгээр сарын 01-нээс эхлэн дагаж мөрдөнө гэсэн саналыг дэмжье гэсэн санал хураалт явуулъя. 

Зөвшөөрсөн:              38
           Татгалзсан:                13
           Бүгд:                           51
           74.5 хувийн саналаар дэмжигдлээ.

З.Энхболд: -Байнгын хорооноос гаргасан зарчмын зөрүүтэй саналуудаар санал хурааж дууслаа. Хуулийн төслийг эцсийн хэлэлцүүлэгт бэлтгүүлэхээр  Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 12 цаг 25 минутад хэлэлцэн дуусаж, үдээс өмнөх хуралдаан завсарлав.

Хуралдаан үдээс хойш Монгол Улсын Төрийн цэргийн бодлогын үндсийг батлах тухай Улсын Их Хурлын тогтоолын төслийн анхны хэлэлцүүлэг, Тагнуулын байгууллагын тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төслийн хэлэлцэх эсэх асуудлуудыг хаалттай хуралдааны горимоор хуралдав.

Хуралдаан 17 цаг 56 минутад  нээлттэй хуралдааны горимд шилжин Улсын Их Хурлын дарга З.Энхболд Нийслэл хотын албан татварын тухай, Нэмэгдсэн өртгийн албан татвараас чөлөөлөх тухай, Нягтлан бодох бүртгэлийн тухай, Банкны тухай хуульд өөрчлөлт оруулах тухай, Компанийн тухай хуульд өөрчлөлт оруулах тухай, Даатгалын мэргэжлийн оролцогчийн тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай, Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хууль хүчингүй болсонд тооцох тухай, Аудитын тухай, Аудитын тухай хууль хүчингүй болсонд тооцох тухай, Монгол Улсын 2014 оны төсвийн гүйцэтгэл батлах тухай Улсын Их Хурлын тогтоол, Монгол Улсын 2014 оны төсвийн гүйцэтгэл баталсантай холбогдуулан авах зарим арга хэмжээний тухай Улсын Их Хурлын тогтоолын эцсийн найруулгыг танилцуулав. 

Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хууль, тогтоолын эцсийн найруулгатай танилцлаа. /17.57/

Бусад. Улсын Их Хурлын гишүүн Д.Ганхуягийн урилгаар Япон Улсын хөгжлийн бэрхшээлтэй тусгай сургуулийн багш нар нийт 6 хүн, Хил хамгаалах байгууллагын Ахмадын холбооны харьяа ахмад хилчин нийт 25 хүн, Улсын Их Хурлын гишүүн Л.Болд, Ц.Оюунгэрэл нарын урилгаар Нийслэлийн Хан-Уул дүүргийн Ардчилсан эмэгтэйчүүдийн төлөөлөл нийт 20 хүн, Улсын Их Хурлын гишүүн С.Бямбацогтын урилгаар Ховд аймгийн Эрдэнэбүрэн сумын дунд сургуулийг 1975 онд төгссөн төгсөгчдийн төлөөлөл нийт 20 хүн, Улсын Их Хурлын гишүүн Ж.Энхбаярын урилгаар Хаан банкны Баянгол дүүргийн салбарын захирлуудын төлөөлөл нийт 18 хүн,  Улсын Их Хурлын гишүүн Я.Санжмятавын урилгаар Завхан аймгийн Элдэв-Очирын нэрэмжит 10 жилийн дунд сургуулийг 1985 онд төгссөн төгсөгчдийн төлөөлөл нийт 18 хүн, Дундговь аймгийн 10 жилийн 2 дугаар сургуулийг 1995 онд төгссөн 10А ангийн хамт олон нийт 15 хүн Улсын Их Хурлын чуулганы үйл ажиллагаа, Төрийн ордонтой танилцав.

Энэ өдрийн чуулганы нэгдсэн хуралдааны бэлтгэл, зохион байгуулалтын үйл ажиллагааг хариуцан Улсын Их Хурлын Тамгын газрын Ерөнхий нарийн бичгийн дарга Б.Болдбаатар, Хууль зүйн үйлчилгээний хэлтсийн дарга Ж.Дашдорж, Хуралдаан зохион байгуулах хэлтсийн дарга Н.Цогтсайхан, мөн хэлтсийн Хуралдаан зохион байгуулах албаны ахлах референт З.Нямцогт, шинжээч Б.Баярсайхан, Т.Мөнхбат нар хариуцан ажиллав.

Өнөөдрийн чуулганы нэгдсэн хуралдаан нийт 2 цаг 30 минут үргэлжилж, 76 гишүүнээс 51 гишүүн ирж, 67.1 хувийн ирцтэйгээр 17 цаг 57 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Б.БОЛДБААТАР

Тэмдэглэл хөтөлсөн:

ПРОТОКОЛЫН АЛБАНЫ

ШИНЖЭЭЧ







М.НОМИНДУЛАМ

         МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ 
            7 ДУГААР САРЫН 03-НЫ ӨДӨР /БААСАН ГАРАГ/-ИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: -Гишүүдэд өглөөний мэнд хүргэе. 2015 оны хаврын ээлжит чуулганы 7 дугаар сарын 03-ны өдрийн хуралдаан 39 гишүүнээр нээгдэж байна. Чуулганаар хэлэлцэх асуудал дотор өчигдрийн зарласан зохион байгуулалтын ийм өөрчлөлт орсон байна. Өчигдрийн буцсан 1.Өмч хувьчлал Байнгын хороо хуралдаад ороод ирсэн учраас эхний асуудал эцсийн хэлэлцүүлгээр байна. 

2.Нийтийн сонсголын тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн анхны хэлэлцүүлэг үргэлжилнэ;

3.Уурхай дахь аюулгүй байдал, эрүүл ахуйн тухай Олон Улсын хөдөлмөрийн байгууллагын 176 дугаар конвенцид нэгдэн орох тухай хуулийн төсөл;

4.Ойн тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг. 

Үдээс өмнө энэ дөрвөн асуудлыг тавьсан байна. Үдээс хойших хуралдааныг хаалттайгаар хэлэлцэх хоёр асуудлаар эхлээд Төрийн цэргийн бодлого, Тагнуулын байгууллагыг яриад, түүнээс хойш нээгээд явахаар ийм зохион байгуулалтын өөрчлөлт хийсэн байна.

7.Үндсэн хуулийн цэцэд маргаан хянан шийдвэрлэх;

8.Нийгмийн даатгал;

9.Ирээдүйн өв сан гэх мэт асуудлуудыг хэрвээ Ойн тухай хуулийг бид нар 12 цагаас өмнө хэлэлцээд дуусчихвал 7-оос эхлээд дээшээ явна гэсэн үг. Үдээс өмнөх, хойш хаалттай, нээлттэйгээр хоёр ангилж байгаа. Ерөнхий сайд байхгүй учраас асуулгын хариу байхгүй. Ийм маягаар 5 дахь өдрийнхөө хуралдааныг явуулъя. Одоо “Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлэг явуулъя. 

Нэг. “Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төсөл /Засгийн газар 2015.02.05-ны өдөр өргөн мэдүүлсэн, эцсийн хэлэлцүүлэг/

Төслийн талаарх Эдийн засгийн байнгын хорооны танилцуулгыг Улсын Их Хурлын гишүүн Энхтүвшин танилцуулна. Индэрт урьж байна. 


Ө.Энхтүвшин: -Улсын Их Хурлын дарга, эрхэм гишүүд ээ,


Монгол Улсын Засгийн газраас 2015 оны 02 дугаар сарын 05-ны өдөр Улсын Их Хуралд өргөн мэдүүлсэн “Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийн анхны хэлэлцүүлгийг Их Хурлын чуулганы нэгдсэн хуралдаанаар 2015 оны 6 дугаар сарын 26-ны өдөр хийж, төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 

Эдийн засгийн байнгын хороо 2015 оны 7 дугаар сарын 01, 02-ны өдрүүдийн хуралдаанаар дээрх тогтоолын төслийг эцсийн хэлэлцүүлэгт бэлдсэн талаар хэлэлцэж, чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллуудыг тогтоолын төсөлд тусгалаа.

Тогтоолын төслийн хавсралтын Тариалан эрхлэлтийг дэмжих сан, Мэдээлэл холбооны сүлжээ төрийн өмчит ХХК, Монголын хөрөнгийн бирж ХХК-ийг хувьчлах жагсаалтаас хасах, мөн “Нийгмийн салбарт хийх хувьчлал, өөрчлөн байгуулалт” гэсэн 4.2 дахь хэсгийг бүхэлд нь төслөөс хасах зэрэг нэгдсэн хуралдааны анхны хэлэлцүүлгээр дэмжсэн саналуудыг төсөлд нэг бүрчлэн тусгалаа. 

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1 дэх хэсэгт зааснаар нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсний дагуу чуулганы нэгдсэн хуралдаанаар тогтоолын төслийн анхны хэлэлцүүлгийг хийх явцад нээлттэй үлдээсэн төслийн 2 дугаар заалтыг “Төрийн өмчийг хувьчлах, өөрчлөн байгуулах үндсэн чиглэлд заасан хуулийн этгээдийг хувьчлах, өөрчлөн байгуулах ажлыг холбогдох хууль тогтоомжийн хүрээнд зохион байгуулахыг Монгол Улсын Засгийн газар  /Ч.Сайханбилэг/-т даалгасугай:” гэж өөрчлөн найруулж, уг заалттай холбогдуулан тогтоолын төслийн 2.1.4 дэх заалтыг төслөөс бүхэлд нь хасах, тогтоолын төслийн хавсралтын 4.14 дэх хэсгийн “Хөдөө аж ахуйн бирж” хязгаарлагдмал хариуцлагатай компанийн хувьчлалтай холбоотой асуудлын “ажиллагсдад нь төрийн эзэмшлийн хувьцаанаас 5 хувийг эзэмшүүлэн,” гэснийг, мөн хавсралтын 4.19 дэх хэсгийн “хувьцааны 10 хувийг ажиллагсдад нь “Ажиллагсдад хувьцаа эзэмшүүлэх хөтөлбөр”-ийн хүрээнд үнэгүйгээр эзэмшүүлэх” гэснийг хасах саналыг хуралдаанд оролцсон гишүүдийн олонх нь дэмжлээ.

Нэгдсэн хуралдааны анхны хэлэлцүүлгээр олонхын дэмжлэг авсан зарчмын зөрүүтэй саналыг төсөлд тусгасан эцсийн хувилбарын төсөл болон зармын зөрүүтэй саналын томьёоллыг та бүхэнд тараасан. 

Улсын Их Хурлын эрхэм гишүүд ээ,

“Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгэсэн талаарх Эдийн засгийн байнгын хорооны танилцуулгыг хэлэлцэн, зарчмын зөрүүтэй саналыг шийдвэрлэж, тогтоолыг баталж өгөхийг та бүхнээс хүсэж байна. 

Анхаарал тавьсанд баярлалаа. 

З.Энхболд: -Ажлын хэсэг Төрийн өмчийн хорооны хорооны дэд дарга Төмөрбаатар, Төрийн өмчийн хорооны хорооны хэлтсийн дарга Эрэвгийлхам. Байнгын хорооны танилцуулгатай холбогдуулан асуулттай гишүүд байна уу? Амаржаргал гишүүнээр асуулт тасалъя. Бат-Эрдэнэ гишүүн асууя. 

Б.Бат-Эрдэнэ: -Сая илтгэл дээр 4.2-т нийгмийн салбарт хийх хувьчлал, өөрчлөн байгуулалт энэ хэсгийг бүхэлд нь хаслаа гэж ингэж танилцуулсан. Тэгэхээр энэ орж ирсэн төсөл дотроо 4.11-т Оргил рашаан сувилал төрийн өмчит хувьцаат компанийг хувьчлах тухай асуудал байна л даа. Тэгэхээр энэ түрүүн  хасагдаж байгаа нийгмийн салбарт хийх хувьчлалын хүрээнд хойшлогдож болоогүй  юм уу? Заавал үүнийг хувьчлах шаардлага байгаа юм уу? Өнөөдөр Оргил рашаан сувилал, Улаанбаатар гээд амралт сувиллын газрууд ахмад настан, зайлшгүй сэргээн засах эмчлүүлж сувилуулах ийм шаардлагатай хүмүүст үйлчилдэг ийм байгууллага байгаа. Тэгэхээр үүн дээр тодорхой хариулт өгөөч. 

Хоёрдугаарт, ер нь хувьчлалын зорилго бол төрийн өмчлөлөөр дамжуулан зохицуулж байгаа төрийн зохицуулалтыг багасгаж, зах зээлийн харилцаанд шилжүүлэх ийм зорилт тавиад байгаа юм байна. Тэгэхээр зэрэг яг энэ зорилтоо ханган биелүүлнэ гэж үзэж байгаа юм уу? Ер нь  дэлхийн улс орнууд зах зээлийн өөрийнх нь зохицуулалт гэхээсээ төрийн зохицуулалтыг илүү чухалчилж үзэж байгаа, бид нарын хойд европын улс орнуудаас эхлүүлээд туршлагыг нь үзэх юмсан, судлах юмсан, хэрэгжүүлж болдог байна уу, үгүй юу гэдэг Норвеги бусад улс чинь дандаа зохицуулалт нь төрөөс нэлээн байдаг. Энэ талыг анхаарч үзэж болоогүй юм уу, ер нь өнөөдөр нийгмийн байдал амаргүй ийм байгаа шүү дээ. Тэгээд ер нь хувьчлалаас та бүхэн маань хэдий хэмжээний орлого төвлөрүүлж олно гэж үзэж байгаа юм бэ? Өмч хувьчлах, өөрчлөн байгуулах, төрийн өмчит хуулийн этгээдийн 4.1-ээс эхлээд нэлээн хэдэн жагсаасан байгууллагуудад 70 хувийг нь төрийн эзэмшилд байлгах, 51 хувийг төрийн эзэмшилд байлгах, нэмэлт хувьцаа гаргаж хөрөнгө мөнгө татах чиглэлийн ийм юм оруулсан жагсаалтыг дэмжиж байна л даа. Саяын миний асуусан хоёр зүйл дээр тодруулж хариулт өгөх бололцоо байна уу? 

З.Энхболд: -Батсуурь дарга хариулъя.

Ж.Батсуурь: -Та бүгдийн энэ өдрийн амар амгаланг айлтгая. Бат-Эрдэнэ гишүүний асуултад хариулъя. Нийгмийн салбарын хувьчлал, өөрчлөн байгуулалт гэсэн заалтыг ажлын хэсэг Байнгын хорооны гишүүдийн саналаар хасах нь зүйтэй юм гэж энэ дээр намын бүлгүүд авч хэлэлцээд, үүнийг шууд хувьчлах бэлтгэл хангагдаагүй гэж үзэж, хойшлуулсан л даа. Харин тэр 4.11 дүгээр заалт Оргил рашаан сувилал төрийн өмчит хувьцаат компани, сувиллын лавлагаа, судалгааны үйл ажиллагааг нэмж хариуцан зохион байгуулж, үндсэн үйл ажиллагааны чиглэлийг өөрчлөхгүй байх нөхцөлтэйгөөр нээлттэй дуудлагаар худалдаагаар хувьчлах худалдах гэдэг асуудал Байнгын хороо, ажлын хэсэг дээр заалтаа яригдаагүй. 

Оргил рашаан сувилал өөрөө нийгмийн салбар мөн боловч сувиллын  хувьд үндсэн үйл ажиллагаа чиглэлийг нь өөрчлөхгүйгээр хувьчилна гэсэн бодлого Засгийн газар, Төрийн өмчийн хорооноос оруулж ирсэн бодлого хэвээрээ явж байгаа. Тийм учраас үүнийг Байнгын хороон дээр яг заалтаараа яригдаагүй. Тийм  учраас үүнийг энэ чигээрээ явж байгаа. Ер нь төрийн зохицуулалт, хууль эрх зүйн хүрээнд явж байгаа. Харин өчигдөр энэ асуудлыг хэлэлцэж байхад 1991 оны 5 дугаар сарын 22-ны өдрийн Өмч хувьчлах тухай хууль хүчингүй болсон байх ёстой гэж зарим хүмүүс үзэж байсан. Энэ хүчинтэй хэвээрээ байгаа юм байна лээ. 1996 оны Төрийн болон орон нутгийн өмчийн тухай хууль нь Өмчийн тухай хууль гэдэг утгаараа үйлчлэлээ үзүүлээд Өмч хувьчлах тухай хууль энэ хуулийн хүрээнд явагдаж байгаа юм байна лээ. Үүнээс хойш бас яг өнөөдрийн бид нарын батлах гээд байгаа тогтоолын агуулгаар Төрийн өмчийг 2001-2004 онд хувьчлах үндсэн чиглэл батлах тухай гэж тогтоол гарч байсан. Мөн түүний дараагаар Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай гэсэн тогтоолууд өмнө нь гарч, энэ нь хуулийн хүрээнд бүгд шийдэгдэж, тэр битгий хэл хувьчлагдсан компанийн удирдлагаас ажилтанд компанийнхаа хувьцааг эзэмшүүлэх хөтөлбөр гарган хэрэгжүүлэх ажлыг төрийн бодлогын хэмжээнд дэмжих гэсэн заалтууд ороод явж байсан юм байна лээ. Тийм учраас энэ удаагийн бид нарын гаргаж тогтоол ч гэсэн энэ хууль, бодлогынхоо хүрээнд шийдэгдэх учиртай юм байна гэдгийг хэлэх  байна. 

З.Энхболд: -Бат-Эрдэнэ гишүүн Оргилыг хасъя гэвэл саналаа түрүүчийн хэлэлцүүлэг дээр хэлэх ёстой л доо. Ер нь хасъя гэсэн болгоныг хасаад яваад байгаа. Одоогийн шатанд таны санал чинь гарах боломжгүй боллоо л доо. Заавал хувьчлаад мөнгө олох гээд байгаа юм байхгүй шүү дээ. Байвал байж л байг гэж байгаа шүү дээ. Эмнэлэг, сургууль дээр гарсан шиг санал бүгд Байнгын хороон дээр дэмжигдсэн. Амаржаргал гишүүн.

Р.Амаржаргал: -Би болилоо, ойлгочихлоо. 

З.Энхболд: -Гишүүд асуулт асууж дууслаа. Зарчмын зөрүүтэй 4, найруулгын 1 санал байна. Зарчмын зөрүүтэй саналаар санал хурааж эхэлье. 

Зарчмын зөрүүтэй саналын эхний санал. Байнгын хорооны дэмжсэн саналууд байна. 

1.Тогтоолын төслийн 2 дугаар заалтыг доор дурдсанаар өөрчлөн найруулах;


“2.Төрийн өмчийг хувьчлах, өөрчлөн байгуулах үндсэн чиглэлд заасан хуулийн этгээдийг хувьчлах, өөрчлөн байгуулах ажлыг холбогдох хууль тогтоомжийн хүрээнд зохион байгуулахыг Монгол Улсын Засгийн газар /Ч.Сайханбилэг/-т даалгасугай:” дэмжье гэдгээр санал хураалт явуулъя. Санал хураалт.

42 гишүүн оролцож, 30 гишүүн зөвшөөрч, 71.4 хувийн саналаар эхний санал дэмжигдлээ.

2.Тогтоолын төслийн хавсралтын 2.1.4 дэх заалтыг бүхэлд нь хасах. Нийгмийн салбарын хувьчлал, өөрчлөлт байгуулалт гэсэн заалт байсан. Дэмжье гэдгээр санал хураая. Санал хураалт. 

42 гишүүн оролцож, 33 гишүүн зөвшөөрч, 78.6 хувийн саналаар хоёр дахь санал дэмжигдлээ.

3.Тогтоолын төслийн хавсралтын 4.14 дэх хэсгийн “ажиллагсдад нь төрийн эзэмшлийн хувьцаанаас 5 хувийг эзэмшүүлэн,” гэснийг хасах; хоёр газар ажилчдад нь үнэгүй хувьцаа байх зүйлийг Байнгын хороо хоёуланг нь байх шаардлагагүй гэж үзсэн байна. Дэмжье гэдгээр санал хураая. Санал хураалт.

41 гишүүн оролцож, 32 гишүүн зөвшөөрч, 78.0 хувийн саналаар гурав дахь санал дэмжигдлээ.

4.Тогтоолын төслийн хавсралтын 4.19 дэх хэсгийн “хувьцааны 10 хувийг ажиллагсдад нь “Ажиллагсдад хувьцаа эзэмшүүлэх хөтөлбөр”-ийн хүрээнд үнэгүйгээр эзэмшүүлэх, үлдсэн” гэснийг хасах. Нямдорж гишүүн.

Ц.Нямдорж: -Энэ хөтөлбөр дээр чинь асуудал их бий дээ. Худалдаа  хөгжлийн банк мөнгө гаргаж хуурай үйлдвэр ч гэнэ үү, юу ч гэнэ үү юм байгуулсан гэсэн. Хуучин үйлдвэр, шинэ үйлдвэр хоёр хоорондоо ямар холбоотой юм бэ нэгдүгээрт? Хоёрдугаарт, энд явж байгаа томьёолол чинь хөрөнгө оруулагч талд санал болгох гэж заасан байх юм. Энэ хөрөнгө оруулагч тал гэдэг нь хэн юм бэ? Энэ шинэ үйлдвэр баригдаад эхэлсний дараа ерөнхий захирал нь хэрэгт холбогдоод одоо хүртэл тэр хэрэг маргаан нь дуусаагүй байгаа. Үүнийг дагасан хардлага, сэрдлэг их байдаг юм байна лээ. Сүүлийн үед ажиглаад байхад Хөтөл, Дархан дээрээс нь Тавантолгой иймэрхүү юманд банк орсон юмнууд их гараад байгаа юм. Худалдаа хөгжлийн банк жишээ нь, Ухаа худагт хувьгүй байсан юм. Энэ хавар гэнэт 4.5 хувь орж ирээд тэр 4.5 хувь нь тийм хүнийх, ийм хүнийх гэсэн яриа ордонд их гарах боллоо. Ингэж тодорхой банк аж ахуйн үйл ажиллагаа эрхлэх ийм л, цаашлаад хувьчлалд оролцох ийм юм цаагуураа хийгдэж байна даа нууцаар. Энэ юмаа Эдийн засгийн байнгын хороон дээр ярьсан юм уу? Хэдэн хувь нь юуг хувьчлах гээд байгаа юм бэ? Хөрөнгө оруулагч тал гэж хэнийг хэлээд байгаа юм бэ? Үүн дээр эхлээд хариулт авмаар байх юм. 

Тэгээд энэ хөрөнгө оруулагч тал гэдэг Худалдаа хөгжлийн банктай тэндээс зээл авч байж юм болгосон гэж дуулдаад байх юм. Банк чинь аж ахуйн үйл ажиллагаа явуулдаг явдал чинь хуулийн буруу бөгөөд байж болзошгүй үзэгдэл шүү дээ. Үүн дээр Батсуурь дарга хариулт өгөөч. Хөрөнгө оруулагч тал гэж хэнийг хэлээд байгаа юм бэ? Дээр үед нэг банк иймэрхүү үйл ажиллагаа явуулж байгаад Анод банк дампуурсан шүү. Одоо ингээд банкнууд далдуур аж ахуйн үйл ажиллагаа эрхэлж том объектуудыг хувьдаа аваад байвал хуйвалдааны журмаар, энэ эдийн засгийн онол ном гэдэг юм юу болох юм бэ? Улс төр чинь юу болох юм бэ? Банкныхаа үйл ажиллагааг явуулна биз, ингэж далдуур санхүүжүүлээд дараа нь хувийг нь авдаг, хувьчилж авдаг ийм юм байж болохгүй шүү дээ. Ийм юмыг яагаад Байнгын хороо дэмжиж оруулж ирж байгаа юм бэ? Үүнийхээ учрыг тайлбарлаж хэлээч. Тэгээд дараа нь санал хэлнэ. 

З.Энхболд: -Батсуурь дарга хариулъя.

Ж.Батсуурь: -Энэ 4.19 дэх заалтад Хөтөлийн цемент шохой төрийн өмчит хувьцаат компанийн төрийн мэдлийн хувьцааг үр төлбөрийг төлөх нөхцөлтэйгөөр хөрөнгө оруулагч талд санал болгон хувьчлах гэсэн ийм томьёололтой орж ирсэн. Сая бид найруулаад 10 хувийг ажиллагсдын хувьцаа эзэмшүүлэх хөтөлбөрийг гэдгийг нь хасъя гэж санал хурааж шийдвэрлэх гэж байна л даа. Тэгэхээр концесс болон бусад хуулийн хүрээнд нэгэнт энэ төрийн өмчит хувьцаат компани учраас хөрөнгө оруулалт төрөөс шууд оруулж, сэргээн босгож үйлдвэрлэлийн үйл ажиллагааг шинэчилж чадахгүй, Хөтөлийн үйлдвэр нэлээд доголдож бас нэлээд цаг хугацаа өнгөрөөсөн л дөө. Бид цементийнхээ хэрэгцээнийхээ 80, 90 хувийг урдаас авч хил дээр бөөгнөрөл болж байсан он жилүүд бидний ард үлдсэн. Тэгэхээр энэ хуулийн хүрээнд төр өөрөө шууд төрийн өмчтэй компани учраас хөрөнгө оруулагчдыг татаж оролцуулж, чухам Худалдаа хөгжлийн банк хөрөнгө оруулалт  хийж үүнийг сэргээн босгож шинээр ажиллуулж байгаа. Тэгэхээр хөрөнгө оруулагч талдаа өртэй гэсэн үг. Тийм учраас тэр хуулийн хүрээнд яах аргагүй хоёр тал дийлэнх нь хувьцааг эзэмшдэг бол нэг нь нөгөөдөө өөрийнхөө эзэмшлийн хувьцаа, хувь хэмжээг зарах гэж байгаа бол нөгөө талдаа заавал мэдэгдэх, санал болгох ийм  хуулийн хүрээнд энэ заалт явж байгаа гэж бид ойлгож байгаа. Онцолж Байнгын хорооны хуралдаан дээр үүнийг тэгье ингэе гэсэн санал гараагүй. Ажлын хэсгээс бас үүнийг тодруулж Төрийн өмчийн хорооноос нэмэлт тайлбар хэлэх шаардлагатай бол хэлэх байх гэж бодож байна. 

З.Энхболд: -Төмөрбаатар Төрийн өмчийн хорооны дэд дарга хариулъя. Нанзаддорж 84 дээр  хариулъя.

Ц.Нанзаддорж: -Нямдорж гишүүний асуултад хариулъя. Тэгээд бас хөрөнгө оруулагчийн талаар буруу зөрүү ойлголт байх шиг байна. 2010 онд Төрийн өмчийн хороо Барилга, хот байгуулалтын яамтай Хөтөлийн цемент шохойн үйлдвэрийг 1 сая тонн цементийг хуурай аргаар үйлдвэрлэх ийм төсөл хэрэгжүүлэх хөрөнгө оруулалтын гэрээ байгуулсан юм байна лээ. Энэ хүрээнд Бэйзмент гэж компани шалгараад, Хайдельберг цемент,  Бэйзмент гэж хоёр компани тендерт оролцож,  Бэйзмент компани шалгараад төсөл хэрэгжиж дууссан. 121 тэрбум төгрөг Худалдаа хөгжлийн банкнаас биш, Улаанбаатар банкнаас санхүүжүүлсэн. 60 тэрбум төгрөг Хөгжлийн банкнаас санхүүжүүлээд ингээд  Бэйзмент компани энэ зээлийг аваад хэрэгжүүлсэн байдаг юм байна лээ. Нойтон аргын технологи бол цементийг зутан болгож байгаад эргэж шатаадаг учраас маш их нүүрс, их энерги зарцуулдаг нэгдүгээрт, хоёрдугаарт, Орост хүртэл нойтон аргаар цемент үйлдвэрлэхээ байсан. Технологийн хувьд өөр болгох шаардлагатай. Тэгээд энд 150-160 тэрбум төгрөг хэрэгтэй байсан учраас тухайн үед үүнийг яриад хувийн хэвшлийн компаниар үүнийг гүйцэтгүүлэх нь зүйтэй гэж шийдвэр гарсан. Одоо бол нойтон аргын шугамууд ажиллахгүй байгаа. Тэгээд ерөнхийдөө цементийн үйлдвэр бүх юм нэгдсэн учраас хэрвээ Хөтөлийн цемент шохой компанийг хувьчлах бол заавал хөрөнгө оруулагч талд нь санал болгож хувьчлах ийм эрх зүйн байдал, гэрээний нөхцөл үүссэн ийм байдаг юм байна лээ. Тэгээд ингэж оруулсан. Ажлын хэсэг анхдугаар хэлэлцүүлэг Байнгын хорооны хурлуудаар энэ асуудал дэмжигдээд явсан гэж ойлгосон. Тэгээд одоо иймэрхүү хариулт байна. Банк ороогүй, компани.

З.Энхболд: -2010 оны Засгийн газар  хувьчлаад дуусгасан юм байна шүү дээ. Ойлгож байна уу? 150 тэрбум төгрөгийн өрөнд өгсөн байна. Нямдорж гишүүн тодруулъя нэг минут. 

Ц.Нямдорж: -Засгийн газар 2010 онд эсэхийг нь би мэдэхгүй байна. Сая Төрийн өмчийн хороо, Барилгын яам гэж ярилаа шүү дээ. Одоо энэ  хөрөнгө оруулагч тал гэдэг чинь Улаанбаатар банк чинь Худалдаа хөгжлийн банкинд шилжчихсэн шүү дээ. Ийм гинжин урвалтай процесс олон удаа явж байгаа шүү дээ.  Ийм байдлаар та нар молигодож чадахгүй л дээ. Энэ чинь Хөтөлийн цемент шохойн хуучин үйлдвэр нь хэдэн төгрөгийн өртөгтэй ямар үйлдвэр байгаа юм бэ? 121 тэрбум сая доллар зарж шинэ босгосон үйлдвэр чинь ямар учиртай юм бэ? Үүнийхээ учрыг бараг олоогүй байж энэ хувьчлал чинь хөрөнгө оруулагч талд өгье гэж оруулж ирж байгаа чинь болж байгаа юм уу? Үүний цаана асар том хуйвалдаан бий. 

З.Энхболд: -Гишүүд үг  хэлж, асуулт асууж дууслаа. 2010 оны Засгийн газрын тавьсан ажлыг бид нар хүчингүй болгоод авсан зээлийг нь буцааж төлөх боломжгүй шүү дээ. Тэр үедээ яаж тохирсон түүнийхээ дагуу явна. Залгамж чанаргүй юм шиг юм ярьдгаа болих хэрэгтэй шүү дээ. 4 дүгээр саналыг дэмжье гэдгээр санал хураая. Санал хураалт.


47 гишүүн оролцож, 36 гишүүн зөвшөөрч, 76.6 хувийн саналаар дөрөв дэх санал дэмжигдлээ.

Найруулгын нэг санал байна.

1.Тогтоолын төслийн хавсралтын 1.1, 3.1.6, 4.15, 4.19 дэх хэсгийн “төрийн мэдлийн” гэснийг “төрийн эзэмшлийн” гэж тус тус өөрчлөх. Гончигдорж гишүүн.

Р.Гончигдорж: -Баярлалаа дарга аа, бичлэгүүд нь ойлгомжгүйгээс сүүлдээ үүнийг хэрэглэхдээ ямар чиглэл рүү нь аваачиж хэрэглэх юм бол гэдэг тийм ойлгомжгүй явдлууд байна. Саяын Нямдорж гишүүний ярьж байгаа дээр жишээ нь, үлдсэн хувьцааг өр төлбөрийг төлөх нөхцөлтэйгөөр  хөрөнгө оруулагч тал санал болгох. Тэгэхээр би энгийнээр ойлгоод байна. Хувьцааг нь авч байгаа газрыг хувьцаа авна гэж хөрөнгө оруулж байгаа этгээд. Тэр нь бол болзол нь энэ чинь ийм өртэй шүү тэрийг та нар энэ хувьцаа авсан этгээд бол энэ өрийг нь төлөх үүрэгтэйгээр авна шүү гэсэн ийм ойлголтоор байсан чинь хөрөнгө оруулагч нь тодорхой юм шиг өр гэж ярьж байгаа нь тодорхой юм шиг ийм байдалтайгаар сая тайлбар гарч байна шүү дээ. Ийм тохиолдолд шууд нэрлэх хэрэгтэй. Жишээ нь, 4.17 Монголын цахилгаан холбоо хувьцаат компанийн төрийн эзэмшил Солонгосын талд худалдан авах санал болгож татгалзсан тохиолдолд хөрөнгийн зах зээл дээр худалдах гэж. Солонгосын тал гэж бид нар бүгдээрээ ойлгох юм уу? Солонгосын тал гэдэг нь юу юм бэ? Өөрөөр хэлбэл, Солонгос улс юм уу? Эсвэл Солонгосын тодорхой нэртэй компани юм уу, эсвэл Солонгос улстай хийсэн гэрээний дагуу байгаа объект юм уу? Солонгосын тал гэхээр Солонгосын өөр нэг компани гарч ирнэ. Энд Солонгосын тал Солонгосын компани үүнийхээ үүднээс бид нарт санал болгож болох юм байна гээд. Энэ чинь өөрөө тодорхой нэр томьёотой компани биз дээ. Тэгэх юм бол Монголын цахилгаан холбоо хувьцаат компанийн төрийн эзэмшлийн хувьцааг цахилгаан компанийн нөгөө хувьцаа эзэмшигч тэр компанид санал болгох, улс хуулиараа тэгнэ биз дээ. Эхлээд тэд нарт санал болгодог биз дээ бид нар. Энэ заалт байхгүй ч байсан тэгнэ биз дээ. Эхлээд 40 хувь эзэмшиж байгаа талдаа манайх хувьцаагаа зарлаа, эхний ээлжид танайх авах уу? Авахгүй бол бид нар нээлттэй зарлалаа гээд энэ хуульд байдаг биз дээ дарга аа? Энэ болгоноос чинь болоод би үүнийг санаатай бүрхэг хийсэн гэж ерөөсөө ойлгохгүй байна. Үүнийгээ тодорхой ирэх эзэн, буцах хаягтай байдлын томьёоллуудыг нь оруулахгүй бол найруулга дээр үүнийгээ найруулгын байдалтайгаар оруулах тийм саналыг оруулж байна. Эсвэл ингэж бичихгүйгээр уг нь би буруу ойлгоогүй бол томоохон хувьцаа эзэмшигчид эхний ээлжид санал болгодог. Тэд нар нь татгалзсан тохиолдолд ярьдаг. 40 хувь байгаа бол гуравны нэгээс дээш юм чинь үүнийг Монголын төр ганцаараа шийдэж болж байгаа юм уу, үгүй юм уу? Тэрийг зөвшөөрөх юм уу? Энэ асуудлуудад хариулт авмаар байна. 36 эзэмшээд гуравны нэгээс дээш нь яасан.

З.Энхболд: -Найруулгын саналаар хэтэрсэн юм яриад байна өөрөө. Энэ бүх төрийн өмч чинь өмнө нь байгуулсан түрүүчийн Засгийн газрын гэрээнүүдийн дагуу явж байгаа учраас Солонгосын тал гэдэг бол “Korea telecom” компани. Харин тэгээд тэрийг Засгийн газар нэрлэж орж ирээгүй байна л даа. 1995 оны Засгийн газрын хийсэн хувьчлалын дагуу бид нар “Korea telecom”-д санал болгохоос өөр аргагүй байхгүй юу хуулиараа. Хөтөлийн цемент шохой бол 2010 оны Засгийн газрын хөрөнгө оруулахыг зөвшөөрөхдөө хийсэн гэрээний дагуу явахаас өөр аргагүй. Бас л тодорхой нэртэй Бэйзмент гээд компани байна шүү дээ. Цахилгаан холбоо 4.17, 4.19 дээр Төрийн өмчийн хороо энэ түрүүчийн Засгийн газруудын хийсэн тайлбар, гэрээнүүдийг Улсын Их Хурлын гишүүдэд тараах хэрэгтэй. Нуугаа байгаа юм алга, бүх юм чинь ил тод байх ёстой шүү дээ. Найруулгын саналыг дэмжье гэдгээр санал хураая. 

Санал хураалт.

47 гишүүн оролцож, 35 гишүүн зөвшөөрч, 74.5 хувийн саналаар найруулгын санал дэмжигдлээ.

Энэ 4.17, 4.19 дээр компаниудын хөрөнгө оруулагч болон үүрэг хүлээсэн талуудын талаарх танилцуулгыг Улсын Их Хуралд ирүүлээрэй. Одоо бас нэг техникийн юм гарч ирж байна Батсуурь дарга аа, ажиллагсдад нь хувьцааны 10 хувийг үнэгүй өгдөг юм чинь үндсэн чиглэлээс хасагдсан мөртлөө тогтоолын 2.2 дээр үлдээд байна шүү дээ. Биш, тараасан юм дээр эцсийн хэлэлцүүлэг гэдгээр зурагдаагүй байгаад байна шүү дээ. Хойд талдаа хийсэн өөрчлөлтөө урд тал руугаа бас шингээх ёстой шүү дээ, утгын хувьд Батсуурь дарга. 

Ж.Батсуурь: -Энэ 1, 2, 3 гэсэн гуравхан заалттай. Хоёрын 1, 2 гэдэг нь үндсэндээ байхгүй болоод харин ар талд хийхдээ манайхан эцсийн хэлэлцүүлэгт гэдгээ солиогүй тэр чигээр нь түрүүчийнхээ юуг аваад ирсэн байна шүү дээ. Үүнийг хасаад 1, 2, хоёрдугаар заалт нь сая бид нар санал хураагаад шийдчихсэн тэр заалт ороод шууд 3 гээд ингээд явж байгаа юм. 2.1, 2.2 гэж огт байхгүй дарга аа. Тэр Гончигдорж гишүүний хэлдэг саналаар тэр хоёр заалтынх нь ард Солонгосын талд гэдгийн ард найруулгаар Солонгос Korea telecom гээд ч юм уу тийм тайлбар хашилтад оруулаад найруулгын тодотгол хийгээд найруулгын санал оруулж байна. Ингээд шийдчих боломжтой гэж үзэж байгаа юм. 

З.Энхболд: -Ямар ч байсан Их Хурал дээр юуны тухай ярьж байгаагаа ойлгосон. Өмнөх Засгийн газруудын хүлээсэн үүргийг бид үргэлжлүүлж байгаа. Найруулгын саналаар хаалтад хийж бичих зөв арга биш байх гэж бодож байна. Тэгээд эцсийн найруулга уншихад үүнийгээ цэгцлээд хүн шиг болгоод ирэх 7 хоногт оруулаад ирээрэй. Материал тараа гээд хэлчихсэн. Хувьцаа эзэмшигч Солонгосын тал ч гэдэг юм уу. Байнгын хорооноос гарсан зарчмын зөрүүтэй саналаар санал хурааж дууслаа. 

Одоо бүхэлд нь баталъя гэдэг санал  хураая. “Төрийн өмчийг 2015-2016 онд хувьчлах, өөрчлөн байгуулах үндсэн чиглэл батлах тухай” Улсын Их Хурлын тогтоолын төслийг бүхэлд нь баталъя гэсэн санал хураая. Санал хураалт.

48 гишүүн оролцож, 34 гишүүн зөвшөөрч, 70.8 хувийн саналаар бүхэлдээ батлагдлаа. Ирэх 7 хоногт эцсийн найруулга унших үед саяын яригдсан зүйлүүдээ тусгаад оруулж ирээд сонсъё. Гишүүд, ажлын хэсэгт баярлалаа.

Дараагийн асуудал.

Хоёр. Нийтийн сонсголын тухай болон холбогдох бусад хуулийн төслүүд /Монгол Улсын Ерөнхийлөгч, 2014.07.08-ны өдөр өргөн мэдүүлсэн, анхны хэлэлцүүлэг үргэлжилнэ/

Нийтийн сонсголын тухай болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг үргэлжилнэ. Байнгын хорооноос гаргасан зарчмын зөрүүтэй саналын томьёоллуудын 6 дугаар саналаас эхэлж санал хураана. 

6.Төслийн 7.2 дахь хэсгийн “Энэ хуулийн 7.1-д зааснаас бусад асуудлаар” гэснийг хасах. Санал гаргасан: Улсын Их Хурлын гишүүн Тэмүүжин, Батцэрэг, Самбуугийн Дэмбэрэл, Лүндээжанцан, Нямаагийн Энхболд. Цаашид ажлын хэсэг гэнэ. Дэмжье гэдгээр санал хураая.


Санал хураалт.


47 гишүүн оролцож, 32 гишүүн дэмжиж, 68.1 хувийн саналаар 6 дэмжигдлээ.

7.Төслийн 7.3 дахь хэсгийг “Улсын Их Хуралд өргөн мэдүүлсэн хууль тогтоомжийн төслийн сонсгол хийх хүсэлтийг хүн, хуулийн этгээд тухайн асуудал эрхэлсэн Байнгын болон дэд хороонд хандан гаргана.” гэж өөрчлөх. Хүн гэдгээр явах юм уу, иргэн гэдгээр явах юм уу? Ажлын  хэсэг дарга Тэмүүжин гишүүн хариулъя. 


Х.Тэмүүжин: -Концепци бодлогын хувьд Улсын Их Хурал зөвхөн Монгол Улсын иргэн ийм асуудлаар хандах эрхтэй. Гадны иргэн болон  харьяалалгүй хүн хандахгүй гэдэг ийм бодлого барих юм бол иргэн гэж шууд бичиж болно. Гадны иргэн болон бусад улсын харьяалалгүй иргэн бас ийм эрхтэй байж болно гэвэл хүн гэж болно. Тэгээд бид хамгийн ерөнхий утгаар нь оруулсан. Улсын Их Хурал дээр энд Монгол Улсын иргэдтэй холбоотой асуудал. Тийм учраас иргэн гэдгээр нь бич гэвэл иргэн гэдгээр бичихэд болно.


З.Энхболд: -Отгонбаяр гишүүн.


Ё.Отгонбаяр: -Би бол хүн гэдгийг нь иргэн гэдэг томьёоллоор оруулчихмаар байна. Яагаад вэ гэвэл эд нар чинь Монгол Улсын хууль тогтоомжийн тухай ярьж байгаа шүү дээ. Монгол Улсын хууль тогтоомжийг Монгол Улсын иргэдтэй холбоотой учраас Монгол Улсын иргэд нь нийтийн сонсгол хийхийг шаардаж байвал яасан юм бэ? Гадаад дотоодын хүмүүс ирээд манай гэдэс дотрыг ухаж байхыг бид  нар зөвшөөрөх ямар шаардлага байгаа юм бэ? Хэрвээ гадаадын иргэдийн эрх зөрчигдөөд байгаа бол өөрсдийнхөө төлөөлсөн хуулийн этгээдээр дамжуулаад, байгууллагаараа дамжуулаад хүсэлт тавина биз. 

З.Энхболд: -Яах юм бэ тэгээд? Монгол Улсын иргэн гэдгээр хураах юм уу? Ажлын хэсэг зөвшөөрч байгаа юм байна тийм ээ? Бүх газар бүх тохиолдолд. Тэгвэл би бүх тохиолдолд гэдгээр санал хураалгая, бүх газар тэгвэл дахиж ярихаа болино. Тийм горимын санал гаргах юм уу Тэмүүжин? Бүх тохиолдолд хүнийг иргэн гэдгээр микрофондоо хэлээд байх. Нэмж санал хурааж өгөөч гээд.     


Х.Тэмүүжин: -Хууль тогтоогчдын зүгээс ийм байр суурь илэрхийлж байна  гэвэл энэ хуульд байгаа бүх тохиолдолд иргэн гэж бичнэ гэсэн үг. Тэгэхээр энэ саналтай холбогдуулаад хүн гэдгийг нь иргэн гэж сольж байгаа бол бүх тохиолдолд хоёрдугаар хэлэлцүүлгээрээ иргэн гэдгээр оруулж ир гэдэг юм уу тийм чиглэл өгөх ёстой байх. Эсвэл одоо бол тэгж санал хурааж арай болохгүй байх л даа.


З.Энхболд: -Тэгвэл Байнгын хороон дээрээ бүх тохиолдолд хүн  гэдгийг иргэн гэдэг үгээр солино гэдгээр тэмдэглэлд орууллаа.     


Одоо санал хураах 7-оог иргэн гэдгээр дэмжье гэдгээр санал хураая. Санал хураалт.    


46 гишүүн оролцож, 34 гишүүн дэмжиж, 73.9 хувийн саналаар 7 засвартайгаар дэмжигдлээ.

8.Төслийн 9.1 дэх хэсгийн “улсын нэгдсэн төсвийн биелэлт” гэснийг “улсын төсвийн орлого ба” гэж өөрчлөх. Ажлын хэсэг санал гаргасан байна. Байнгын хороо дэмжсэн. Дэмжье гэдгээр санал хураая. 


Санал хураалт.


46 гишүүн оролцож, 31 гишүүн дэмжиж, 67.4 хувийн саналаар 8 дэмжигдлээ.

9.Төслийн 11.2, 11.3 дахь хэсгийг тус тус хасах. Дэмжье гэдгээр санал хураая. 


Санал хураалт.


47 гишүүн оролцож, 35 гишүүн дэмжиж, 74.5 хувийн саналаар 9 дэмжигдлээ.

10.Төслийн 13 дугаар зүйлд доор дурдсан агуулгатай 13.2 дахь хэсэг нэмэх: 

“13.2.Нэг асуудлаар сонсгол хийх хүсэлтийг ижил ашиг сонирхолтой гурав ба түүнээс дээш этгээд гаргасан, эсхүл хэд хэдэн этгээд хамтарч хүсэлт гаргасан бол тэдгээрийн саналаар гурав хүртэл хүсэлт гаргасан этгээд төлөөлөн сонсголд оролцоно.” дэмжье гэдгээр санал хураая. 


Санал хураалт. Отгонбаяр гишүүний найруулгын саналыг авъя. Монгол хэлний хууль батлагдсан. Гишүүдийн монгол хэл тийм сайн биш байна шүү. Хамгийн наад захын жишээ нь, хүсэлтийн тоо шиг ойлгогдоод байна шүү дээ. Гэтэл хэсэг бүлэг этгээдүүдийн тоогоо илэрхийлж байгаа юм.

11.Төслийн 19.5 дахь хэсгийн “байхад” гэсний дараа “хүндэтгэн үзэх шалтгаангүйгээр” гэж нэмэх. Санал гаргасан: Улсын Их Хурлын гишүүн Р.Бурмаа, Өргөдлийн байнгын хороо дэмжсэн. Дэмжье гэдгээр санал хураая.


Санал хураалт. Төрийн байгуулалтын байнгын хороо бас дэмжсэн гэж нэмж байна.


49 гишүүн оролцож, 33 гишүүн дэмжиж, 67.3 хувийн саналаар 11 дэмжигдлээ.

12.Төслийн 19 дүгээр зүйлд доор дурдсан агуулга бүхий 19.5 дахь хэсэг нэмэх, 19.5, 19.6 дахь хэсгийн дугаарыг 19.6, 19.7 гэж өөрчлөх:

“19.5.Энэ хуулийн 7 дугаар зүйлд заасан сонсгол болон Улсын Их Хурлаас зохион байгуулах ерөнхий хяналтын сонсгол, төсвийн хяналтын сонсгол, томилгооны сонсголд тухайн асуудал эрхэлсэн Байнгын болон дэд хорооны гишүүдийн олонх нь оролцох бөгөөд уг шаардлагыг хангаагүй зохион байгуулсан сонсголыг хүчингүйд тооцно.” Сонсголыг хүчингүйд тооцохыг хууль зүйн үр дагавар юу байгаа юм бэ Тэмүүжин гишүүн ээ? Байхгүй бол ингэх хэрэг юу байгаа юм бэ?          Тэмүүжин гишүүн. 


Х.Тэмүүжин: -Сонсголыг хүчингүйд тооцож байгаагийн үр дагавар шууд байхгүй боловч сонсгол заавал хийгдэх ёстой тийм шийдвэр байгаа бол тэр шийдвэр нь гарахгүй удна гэсэн үг. Үр дагавар нь тийм л.


З.Энхболд: -Гаргахгүй байх үүрэг  хүлээх юм уу? иргэдийн Хурал, Улсын Их Хурал.

Х.Тэмүүжин: -Одоогоор бусад хууль тогтоомж, дэгийн хуульд энэ шийдвэрийг заавал сонсгол хийж байж гаргана гэсэн хууль байхгүй учраас үр дагавар тэгтэй тэнцүү байгаа. 


З.Энхболд: -Харин ийм л юм яригдаад байгаа юм даа. Энэ томьёоллоо дэмжье гэж санал  хураая. Тэрийг хэн шийдэх үү? Дэгийн хууль уруу орохгүй бол энэ чинь зүгээр хоосон юм болох юм байна шүү дээ. Дэмжье гэдгээр санал хураая.

Санал хураалт. 


49 гишүүн оролцож, 31 гишүүн дэмжиж, 63.3 хувийн саналаар 12 дэмжигдлээ.

13.Төслийн 19.6 дахь хэсгийн “Улсын Их Хурал” гэсний өмнө “энэ хууль болон Хууль тогтоомжийн тухай хуульд нийцүүлэн” гэж, “Засгийн газар” гэсний өмнө “энэ хууль болон Захиргааны ерөнхий хуульд нийцүүлэн” гэж тус тус нэмэх.  Хуулийн тухай хууль чинь ийм нэртэй болчихсон билүү? Зөв  нэрээрээ байна уу?  Дэмжье гэдгээр санал хураая.

Санал хураалт. 


48 гишүүн оролцож, 28 гишүүн дэмжиж, 58.3 хувийн саналаар 13 дэмжигдлээ.                                

14.Төслийн 19 дүгээр зүйлд “Энэ хуулийн 19.7-д заасан журмаар сонсгол явуулах талаарх хүсэлт гаргах, хүсэлтийг шийдвэрлэх, сонсголын товыг зарлан мэдээлэх, оролцогчид, зохион байгуулах үйл явц, бүртгэл, сонсголын тэмдэглэл, сонсголын ирц,  үе шат, сонсгол даргалагчийг сонгох, түүний эрх үүрэг, сонсголын дэгтэй холбогдсон харилцааг нарийвчлан зохицуулна.” гэсэн хэсэг нэмэх. Ажлын хэсэг санал гаргаж, Байнгын хороо дэмжсэн байна.  Дэмжье гэдгээр санал хураая.

Санал хураалт. 


48 гишүүн оролцож, 36 гишүүн зөвшөөрч, 75.0 хувийн саналаар 14 дэмжигдлээ.

15.Төслийн 20.1, 20.2 дахь хэсгийг дараах байдлаар өөрчлөн найруулах:

“20.1.Сонсголын тэмдэглэлд сонсголыг зохион байгуулсан огноо,  байрлал,     эхэлсэн дууссан цаг, сонсгол даргалагч, оролцогчдын овог, эцгийн нэр, өөрийн нэр, хаяг, сонсголын ирц болон оролцогчдод эрх, үүргийг тайлбарласан байдал,       оролцогчийн тайлбар, баримтыг шинжилсэн талаар бичнэ.”

20.2.Сонсгол дууссан өдрөөс хойш 3 хоногийн дотор тэмдэглэлийг бэлэн болгох ба түүнд сонсгол даргалагч гарын үсэг зурна.

20.3.Хаалттай зохион байгуулснаас бусад сонсголын тэмдэглэл нээлттэй байх бөгөөд уг тэмдэглэлийг тухайн байгууллагын албан ёсны цахим хуудсанд байрлуулна.” Саналыг ажлын хэсэг санал гаргаж, Байнгын хороо дэмжсэн байна.  Дэмжье гэдгээр санал хураая.

Санал хураалт. 


48 гишүүн оролцож, 36 гишүүн зөвшөөрч, 75.0 хувийн саналаар 15 дэмжигдлээ.
   
16.Төслийн 21.3 дахь хэсгийг доор дурдсанаар өөрчлөх:

“21.3.Сонсгол зохион байгуулагч нь сонсголын товыг дараах хугацаанд нийтэд зарлана:



21.3.1.хууль тогтоомжийн төслийн сонсголыг Байнгын хорооны хуралдааны анхны хэлэлцүүлгээс өмнө;


21.3.2.ерөнхий хяналтын, төсвийн болон томилгооны сонсголыг тухайн хүсэлтийг эрх бүхий байгууллага хэлэлцэн, товлосноос хойш долоо хоногийн дотор;


21.3.3.захиргааны сонсголыг холбогдох хуульд заасан хугацаанд.” Нямдорж гишүүн.


Ц.Нямдорж: -Одоо үүнийг хүчээр санал хураагаад гаргах л юм байна л даа. Би сүүлийн үед илжгийг ухаантай амьтан гэж боддог болсон шүү дээ. Илжигний чих рүү алт хийсэн ч сэгсэрдэг, ус хийсэн ч сэгсэрдэг гэдэг үг байдаг юм л даа. Мэдрэмжтэй байгаа болохоор сэгсрээд байгаа юм. Энэ Их Хурал илжигнээс долоон доор болчихсон харагдаад байна шүү дээ. Ерөнхий хяналтын сонсгол гэж юу байх юм бэ? Захиргааны сонсгол гэж юу байх юм бэ? Захиргааны сонсгол гэдэг юмыг холбогдох хуульд заасны дагуу хийнэ гэсэн байх юм. Ямар хуульд энэ орчихсон байгаа юм бэ? Байхгүй шүү дээ. Ерөнхий хяналт гэдэг үг чинь 1962 оны Үндсэн хуулиар прокурорт байж байгаад 1992 оны Үндсэн хуулиар байхгүй болчихсон юм шүү дээ. Одоо томилгооны сонсгол 7 хоногийн дотор тов зарласнаас хойш хийнэ гэсэн байна. Сайд нарын асуудал ороод ирэхэд Улсын Их Хурал 7 хоног чуулган хойшлох нь байна шүү дээ. Ийм л юм хийж байна шүү дээ. Та бүхэн өөрсдийгөө илжигтэй харьцуулаад бодчих за. 

З.Энхболд: -76 гишүүн дотор Нямдорж гишүүн бас орж байгаа. Дэмжье гэдгээр санал хураая. 

Санал хураалт. Нямдоржийг дэмжээгүй, Тэмүүжингийн ажлын  хэсгийг дэмжиж байна. Юу ч ярьсан эсэргүүцдэг хүнд тайлбар хийгээд хэрэггүй дээ, цагийн гарз.

47 гишүүн оролцож, 31 гишүүн зөвшөөрч, 66.0 хувийн саналаар 16 дэмжигдлээ.

17.Төслийн 22 дугаар зүйлд доор дурдсан агуулгатай 22.4 дэх хэсэг нэмэх:

“22.4.Сонсголын товын зард сонсгол явуулах огноо, цаг, байрлал, сонсгол явуулах асуудлын талаарх мэдээлэл, үндэслэл, бүртгүүлэх хугацааны тухай мэдээллийг багтаасан байна” Дэмжье гэдгээр санал хураая.

Санал хураалт. 


47 гишүүн оролцож, 34 гишүүн зөвшөөрч, 72.3 хувийн саналаар 17 дэмжигдлээ.

18.Төслийн 24.2.4 дэх заалтыг хасах. Дэмжье гэдгээр санал хураая.

Санал хураалт. 


47 гишүүн оролцож, 33 гишүүн дэмжиж, 70.2 хувийн саналаар 18 дэмжигдлээ.

19.Төслийн 24.3 дахь хэсгийн “тогтоосон журмыг илтэд үл хүндэтгэсэн” гэснийг “тогтоосон журмыг зөрчсөн” гэж өөрчлөх, “Захиргааны хариуцлагын тухай хуульд” гэснийг “холбогдох хуульд” гэж өөрчлөх. Дэмжье гэдгээр санал хураая.

Санал хураалт. 


48 гишүүн оролцож, 30 гишүүн зөвшөөрч, 62.5 хувийн саналаар 19 дэмжигдлээ.                                

20.Төслийн 25.1 дэх хэсгийн “сонсголыг 1-3 удаа хойшлуулж болно” гэснийг “сонсголыг сонсгол даргалагч үндэслэлтэй гэж үзвэл нэг удаа хойшлуулж болно” гэж өөрчлөх. Дэмжье гэдгээр санал хураая.

Санал хураалт. 


47 гишүүн оролцож, 27 гишүүн зөвшөөрч, 57.4 хувийн саналаар 20 дэмжигдлээ.


21.Төслийн 5.1.3, 6.2.4, 16.3 дахь заалт, хэсэг, 10, 26 дугаар зүйлүүдийг төслөөс хасах, 19.6 дахь хэсгийн “мөрдөн шалгах” гэснийг хасах, 13.1 дэх хэсгийн “Гэрч, шинжээч, ажиглагч, хүсэлт гаргасан бусад этгээдийг” гэснийг “Хүсэлт гаргасан этгээд, шинжээч, ажиглагчийг”  гэж өөрчлөх, 24 дүгээр зүйлээс “гэрч”, “гэрчийн мэдүүлэг” гэснийг, 25 дугаар  зүйлээс “гэрч” гэснийг тус тус хасах. Дэмжье гэдгээр санал хураая.

Санал хураалт. 


48 гишүүн оролцож, 29 гишүүн зөвшөөрч, 60.4 хувийн саналаар 21 дэмжигдлээ.

22.Төслийн 27.2 дахь хэсгийн “Эрүүгийн хууль, Төрийн албаны тухай хууль, Сонгогдсон болон Улсын Их Хурлаас томилогдсон төрийн албан тушаалтанд хариуцлага хүлээлгэх тухай хуульд заасан” гэснийг “холбогдох хуульд заасны дагуу” гэж өөрчлөх. Ийм нэртэй хууль байхгүй биз дээ? Сүүлийн Сонгогдсон болон Улсын Их Хурлаас сонгогдсон харин тийм. Дэмжье гэдгээр санал хураая.

Санал хураалт. 


49 гишүүн оролцож, 32 гишүүн зөвшөөрч, 65.3 хувийн саналаар 22 дэмжигдлээ.


Мэндчилгээ дэвшүүлье. Улсын Их Хурлын гишүүн Ганхуягийн урилгаар Япон Улсын хөгжлийн бэрхшээлтэй тусгай сургуулийн багш нар Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.


23.Нийтийн сонсголын тухай хуулийн төсөлтэй хамт өргөн мэдүүлсэн Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн заалтыг хүчингүй болгох тухай, Захиргааны хариуцлагын тухай хуульд нэмэлт оруулах тухай, Эрүүгийн хуульд нэмэлт оруулах тухай хуулийн төслүүдийг хууль санаачлагчид нь буцаах. Хууль, Улсын Их Хурлын шийдвэр гэдэг чинь бас өөрчлөгдчихсөн байхгүй болчихсон хууль тийм ээ? Дэмжье гэдгээр санал хураая.

Санал хураалт. 


49 гишүүн оролцож, 33 гишүүн зөвшөөрч, 67.3 хувийн саналаар 23 дэмжигдлээ.


24.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “оролцоог хангах,” гэснийг хасах. Дэмжье гэдгээр санал хураая.

Санал хураалт. 


48 гишүүн оролцож, 32 гишүүн зөвшөөрч, 66.7 хувийн саналаар 24 дэмжигдлээ.

25.Төрийн албаны тухай хуулийн 15 дугаар зүйлд /Төрийн жинхэнэ албан хаагчийн үйл ажиллагаанд хориглох зүйл/ “15.1.16.нийтийн сонсголыг зохион байгуулан явуулах, сонсголд оролцох журмыг зөрчих” гэсэн заалт нэмэх. Дэмжье гэдгээр санал хураая.

Санал хураалт. 


48 гишүүн оролцож, 30 гишүүн зөвшөөрч, 62.5 хувийн саналаар 25 дэмжигдлээ.

26.“Нийтийн сонсголын тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийн 1 дэх заалтын 1 дэх дэд заалтыг хасах. Дэмжье гэдгээр санал хураая.

Санал хураалт. 


48 гишүүн оролцож, 30 гишүүн зөвшөөрч, 62.5 хувийн саналаар 26 дэмжигдлээ. Үүгээр зарчмын зөрүүтэй саналаар санал хурааж дууслаа. 

Найруулгын саналаар санал  хураая. Найруулгын 9 санал байна. Нэгмөсөн уншина.

Найруулгын санал:

1.Төслийн “нутгийн өөрөө удирдах байгууллага” гэснийг “нутгийн өөрөө удирдах ёсны байгууллага” гэж өөрчлөх.

2.Төслийн “баримт сэлт” гэснийг “баримт сэлт, мэдээлэл”, 5.1.4-т заасан “сайн дурын байгууллагыг” гэснийг “төрийн бус байгууллагыг” гэж өөрчлөх.

3.Төслийн 7.1 дэх хэсгээс “заавал” гэснийг хасах.

4.Төслийн 8.2.4. “хороо” гэсний өмнө “Байнгын болон дэд” гэж нэмэх.

5.Төслийн “иргэн, хуулийн этгээд” болон “аливаа этгээд” гэснийг “хүн, хуулийн этгээд” гэж өөрчлөх. Би үүнийг  хүн биш иргэн гэж уншаад явлаа.

6.Төслийн 8.5-д заасан “Хууль” гэсний дараа “тогтоомж” гэж нэмэх.

7.Төслийн 9.3 дахь хэсгийн “төрийн захиргааны төв болон орон нутгийн байгууллага,” гэснийг “төрийн захиргааны төв, нутгийн өөрөө удирдах ёсны болон  захиргааны байгууллага, ” гэж өөрчлөх

8.Төслийн 9.3.6-т “баталгаа” гэсний дараа “гаргах”  гэж нэмэх. 6-д “т” үсэг биш “д” үсэг байна байх тийм ээ? 

9.Төслийн 19.5 дахь хэсгийн “Албан тушаалтан” гэсний өмнө “Улсын Их Хурлаас зохион байгуулах сонсголд” гэж нэмэх. Найруулгын саналыг дэмжье гэдгээр санал хураая.

Санал хураалт. 


47 гишүүн оролцож, 28 гишүүн зөвшөөрч, 59.6 хувийн саналаар найруулгын санал дэмжигдлээ.


Зарчмын зөрүүтэй саналаар санал хурааж дууслаа. Тэмүүжин гишүүн.


Х.Тэмүүжин: -Нийтийн сонсголын тухай хуулийн ажлын хэсгийн саналуудаас Улсын Их Хурлын нэгдсэн чуулган дээр унасан 3 асуудал байгаа. Энэ асуудлуудыг эцсийн хэлэлцүүлэг дээр Байнгын хороон дээр гуравны хоёроор асуудлыг шийдэж оруулж ирэх чиглэлийг авмаар байна. 


З.Энхболд: -Санал хураалтын эхний гурав билүү? Эхний гурав дээр гишүүдэд таалагдахгүй байсан учраас унасан байж таараа. Тийм учраас тэрийг гишүүдийн гаргасан саналаар гуравны хоёроор Байнгын хороон дээрээ дахиж ярьж болно. Нийтийн сонсголын тухай болон хамт өргөн мэдүүлсэн бусад хуульд  нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 

Дараагийн асуудал. Буцаах санал аа? Дагалдах хуулиудын заримыг нь буцаасан байгаа. Бүгдийг биш. 

“Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төслийг хэлэлцэнэ.

Гурав. “Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төсөл /Засгийн газар 2015.06.24-ний өдөр өргөн мэдүүлсэн, нэгдэн орох/

Хууль санаачлагчийн илтгэлийг Засгийн газрын Хэрэг эрхлэх газрын дарга Баярцогт танилцуулна. Индэрт урьж байна. Жигжид байхгүй юм уу, эсвэл энэ Хөдөлмөрийн сайдын асуудал юм уу? “Уурхай дахь аюулгүй байдал, эрүүл ахуйн тухай”, Баярцогт сайд хаана байна вэ? Индэр лүү.

С.Баярцогт: -Улсын Их Хурлын дарга, эрхэм гишүүд ээ,

Улсын Их Хурлын 2014 оны 18 дугаар тогтоолоор батлагдсан “Төрөөс эрдэс баялгийн салбарт баримтлах бодлого”-д “эрдэс баялгийн салбар дахь хөдөлмөрийн аюулгүй байдал, эрүүл ахуйн тухай хууль тогтоомжийг боловсронгуй болгох, стандартыг олон улсын түвшинд хүргэж, хэрэгжилтийг хангах” зорилт тавьсан. Уул уурхайн яамнаас хөдөлмөрийн аюулгүй байдал, эрүүл ахуйн салбар хороог байгуулж, геологи, уул уурхайн хөдөлмөрийн аюулгүй байдал, эрүүл ахуйн дэд хөтөлбөрийг боловсруулах, улмаар Олон улсын хөдөлмөрийн 82 дугаар бага хурлаар баталсан “Уурхай дахь аюулгүй байдал, эрүүл ахуйн” 176 дугаар конвенцид нэгдэн орох асуудлыг санаачлан холбогдох шийдвэрийг гаргуулахаар ажиллаж байна. 

Уул уурхайн салбар нь 2015 оны эхний улирлын байдлаар экспортын бүтээгдэхүүний 91.3 хувь, аж үйлдвэрийн бүтээгдэхүүний 63.3 хувийг үйлдвэрлэж байгаа бөгөөд тус салбарт 50 гаруй мянган хүн ажиллаж байгаа нь бүтээмж өндөртэй ажиллаж байгааг харуулж байгаа юм. Уул уурхайн үйл ажиллагаа  нь ажлын байрны нөхцөл хүнддэхээс гадна хөдөлмөрийн аюулгүй байдал, норм, нормативыг ягштал баримталж ажиллах шаардлагатай байдаг. Иймд хөдөлмөрийн аюулгүй байдал, эрүүл ахуйн асуудалд тэргүүлэх ач холбогдол өгч, үйлдвэрлэлийн осол, мэргэжлээс шалтгаалах өвчнөөс урьдчилан сэргийлэх арга хэлбэрийг тодорхойлж, энэ тал дээр төр, төрийн бус байгууллага, аж ахуй нэгжүүд хамтын хүчээ нэгтгэх явдал  нэн чухал байгаа юм. Олон улсын хөдөлмөрийн байгууллагын уул уурхай дахь хөдөлмөрийн аюулгүй байдал, эрүүл ахуйн тухай 176 дугаар конвенцийг соёрхон батлах тухай хуулийн төслийг Улсын Их Хурлын Аюулгүй байдал, гадаад бодлогын байнгын хороогоор хэлэлцүүлж, гишүүдийн олонх дэмжсэн болно.

Иймд  Олон улсын хөдөлмөрийн байгууллагын уул уурхай дахь хөдөлмөрийн аюулгүй байдал, эрүүл ахуйн тухай 176 дугаар конвенцийг соёрхон батлах тухай хуулийн төслийг хэлэлцэн шийдвэрлэж өгөхийг та бүхнээс хүсье. 

Анхаарал тавьсан явдалд баярлалаа.

З.Энхболд: -Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн танилцуулна. Болд танилцуулна, индэрт урьж байна.

Л.Болд: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2015 оны 6 дугаар сарын 18-ны өдөр Улсын Их Хуралд өргөн мэдүүлсэн “Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төслийн талаар Аюулгүй байдал, гадаад бодлогын байнгын хороо 2015 оны 6 дугаар сарын 23-ны өдрийн хуралдаанаараа хэлэлцлээ.

Уг асуудлыг хэлэлцүүлэхэд Улсын Их Хурлын гишүүдээс санал гараагүй болно. 

 
Хуулийн төслийг Байнгын хорооны хуралдаанд оролцсон гишүүдийн олонх дэмжиж, Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ. 
Улсын Их Хурлын эрхэм гишүүд ээ,

“Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төслийн талаар гарсан Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж, хуулийн төслийг баталж өгөхийг хүсье.

Анхаарал тавьсанд баярлалаа. 


З.Энхболд: -Ажлын  хэсэг Тэмүүлэн Уул уурхайн дэд сайд, Цэндсүрэн Уул уурхайн яамны Стратегийн бодлого, төлөвлөлтийн газрын даргын үүргийг түр орлон гүйцэтгэгч, Зууннаст мөн яамны Стратегийн бодлого, төлөвлөлтийн газрын Уул уурхайн бодлогын хэлтсийн мэргэжилтэн.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүн байна уу? Оюунбаатар гишүүнээр тасаллаа. Батзандан гишүүн.

Ж.Батзандан: -Хөдөлмөрийн нөхцөлийг сайжруулах, хөдөлмөрийн аюулгүй байдал, эрүүл ахуйн чиглэлд бас нэг дэвшил хийх зорилгоор энэ конвенцийг бид батлах гэж байна. Тэгэхээр миний асуулт бол маш энгийн. Энэ конвенцид бид  нэгдэн орсноор Монгол Улсын хэдэн хуульд ямар өөрчлөлтүүд орж байгаа вэ, орохоор төлөвлөгдөж байгаа вэ гэдэгт надад хариулмаар байна. Хоёрдугаар асуулт, Тони Блэрийн санаачилсан хариуцлагатай уул уурхайн гэрээ хэлцэлд бид нэгдэн орсон Монгол Улс. Үүнтэй энэ хэр уялдаж байгаа вэ? Үүнд надад хариулт өгөөд байх.

 

З.Энхболд: -Баярцогт сайд хариулъя. Энэ уг нь Уул уурхайн сайд оруулах ёстой юу? Хаачсан бэ?

С.Баярцогт: -Ерөнхий сайдтай Англид явж байгаа.

З.Энхболд: -Лондон явсан юм уу?

С.Баярцогт: -Ажлын хэсэг хариулъя Тэмүүлэн.

З.Энхболд: -Ажлын хэсэг дэд сайд Тэмүүлэн хариулъя 82.

Г.Тэмүүлэн: -Батзандан гишүүний асуултад хариулъя. Энэхүү олон улсын конвенцид нэгдэн орсноор Монгол Улсын хууль тогтоомжид нэмэлт, өөрчлөлт орох асуудал байхгүй. Эргээд бид нар энэ конвенцийг батлагдсанаар холбогдох хөдөлмөрийн аюулгүй байдал, эрүүл ахуйн асуудлаар холбогдох дүрэм журам, стандартуудыг гаргах шаардлага байгаад байгаа юм. 

Хоёр дахь таны асуусан асуулттай холбогдож энэ асуудал ямар нэгэн холбоо байхгүй. 

З.Энхболд: -Ганхуяг гишүүн асууя.

Д.Ганхуяг: -Баярлалаа. Энэ конвенцид нэгдэн орохыг дэмжиж байгаа юм. Уг нь өмнөх Засгийн газрын үед боловсрогдоод Засгийн газраар хэлэлцэгдээд бэлэн болчихсон байсан юм. Дахиж орж ирж байгаа юм байна гэж ингэж ойлгож байна. Тэгээд 2, 3 зүйл тодруулъя. Ер нь өнөөгийн байдлаар уул уурхай хөгжсөн орнуудын дотор Монгол Улсын уул уурхайн аюулгүй байдал, эрүүл ахуйн түвшин ямар түвшинд байгаа юм бэ? Тухайлбал, эрүүл ахуй, аюулгүй байдлын хэдэн стандарт мөрдөгдөж байна вэ гэдэг ийм асуудлыг нэгдүгээрт тодруулъя. 

Хоёрдугаарт, уул уурхайн аюулгүй байдалтай холбоотой урьдчилан сэргийлэх үйл ажиллагаа уурхай эрхэлж байгаа аж ахуй  нэгжүүд дээр явагдаж байна уу? Үүнийг тодруулъя. Энэ конвенцид нэгдэн орсноор Монгол Улс ямар нэгэн санхүү эдийн засгийн төлбөрийн хариуцлага байхгүй байгаа болов уу гэж бодож байна. Харин хууль эрх зүйн орчноо шинэчлэх зайлшгүй шаардлагатай байгаа л даа. Уурхайд осол гарахаар бол Налайхад аврах анги гээд байдаг. Хувийн хэвшлийн аж ахуй нэгжүүдийн уул уурхайн хөдөлмөрийн аюулгүй байдал, эрүүл ахуйтай холбоотой эрсдэлийг тооцсон, урьдчилан сэргийлэх энэ зүйл уг нь орд ашиглах гэрээгээр тодорхойлогддог юм байна лээ дээ. Тэгээд уурхайн хууль гээд хамгийн гол нь хөдөлмөрийн аюулгүй байдал, эрүүл ахуйтай холбогдсон хуультай болох ёстой. Тэр чиглэлд хэр бэлтгэл хийгдэж байна вэ гэсэн энэ зүйлийг тодруулъя. 

З.Энхболд: -Тэмүүлэн хариулъя.

Г.Тэмүүлэн: -Ганхуяг гишүүний асуултад хариулъя. Өнөөдөр уул уурхайн салбарт ажиллагсдын маань нэн тэргүүний хамгийн чухал асуудал бол хөдөлмөрийн аюулгүй байдлын асуудал байгаа. Тэр тусмаа энэ зөвхөн үйлдвэрлэлийн өсөлттэй хамааралтай асуудал биш. Мөн дээрээс нь мэргэжлээс хамаарах өвчлөлтэй асуудал Монгол Улсын хэмжээнд өндөр байгаад байгаа юм. Нийт улсын хэмжээнд гарч байгаа осол аваар өвчлөлийн 17 орчим хувийг манай уул уурхайн салбарын маань осол аваар өвчлөл эзэлж байгаа юм. Энэ бол төдийлөн манай салбарт хөдөлмөрийн аюулгүй байдал, эрүүл ахуйн нөхцөл байдал маань хангалттай бус байгааг  харуулж байна гэж үзэж байгаа. Эргээд ерөнхийдөө олон улсын конвенци батлагдан гарснаар манайд тодорхой хэд хэдэн давуу нөхцөл байдлыг үүсгэхээр байгаа. Эргээд бид нар олон улсын түвшинд мөрдөгдөж байгаа томоохон туршлага, стандарт, дүрэм журам эргээд тодорхой хэмжээний техникийн туслалцаа, үндэсний хэмжээнд өөрсдийнхөө чадавхыг бэхжүүлэх гэдэг юм уу, эсвэл хөдөлмөрийн аюулгүй байдалтай холбоотой асуудлаар мэдлэг мэдээллийг манай улсад нэвтрүүлэх, дамжуулах бололцоо нөхцөлийг бүрдүүлэх юм. Эргээд олон улсын конвенци батлагдсанаар Монгол Улсад тавигдах ямар нэг төлбөр хураамж гэдэг юм уу тийм асуудал байхгүй. Эсрэгээрээ олон улсын техникийн туслалцааг олон улсын төрийн байгууллагаас авах бүрэн бололцоотой болох юм. Мөн манай салбарын хүрээнд энэ жилээс хөдөлмөрийн аюулгүй байдал, эрүүл ахуйн салбар хороо манай салбарын хүрээнд байгуулагдсан. Энэ хүрээнд тодорхой урьдчилан сэргийлэх чиглэлээр төлөвлөгөө гаргаад ажиллаад явж байгаа. Ер нь бид нарын хувьд хөдөлмөрийн аюулгүй байдлын тулгамдаж байгаа асуудлыг шийдвэрлэхийн тулд удирдлагын тогтолцоог салбарынхаа хүрээнд нэвтрүүлэх ийм шаардлагатай байгаа. Энэ осол аваараас урьдчилан сэргийлэх гэдэг үүднээсээ бид нар хэд хэдэн цогц асуудлыг хийхээр ажиллаж байгаа. 

Нэгдүгээрт, салбарынхаа хүрээнд нэгдсэн сан мэдээллийн сүлжээтэй болж авъя, үүгээрээ осол тохиолдол бүрийг бүртгэдэг болъё, эргээд үүн дээр дүн шинжилгээ хийгээд цаашид хэрхэн урьдчилсан сэргийлэх, зөвлөмж зааварчилгаа түгээх гэдэг юм уу ийм бодлогын зохицуулалтыг хийхээр ажиллаж байгаа. Нөгөө талаас хөдөлмөрийн аюулгүй байдал, эрүүл ахуйн асуудал гэдэг маань цэвэр өдөр тутмын зан үйл, соёлд сургах хандлагыг бий болгох тогтолцооны асуудал байгаад байгаа юм. Тэгэхээр олон улсын сайн туршлага энэ асуудлыг салбарын хүрээнд нийтэд түгээн дэлгэрүүлэх, нэвтрүүлэх шаардлага байгаад байгаа юм. Мөн цаашид шаардлагатай эрх зүйн орчныг бид нар бүрдүүлэх хэрэгтэй байгаа. Осол аваараас урьдчилсан сэргийлэх гэдэг үүднээс. Тухайлбал, бид нар аж ахуй нэгж, байгууллагуудыг нийгмийн даатгалын системтэй холбож, хөдөлмөрийн аюулгүй байдалтай холбож энэ байдлаар аж ахуй нэгжүүдээ дэмжих гэдэг юм уу, эсвэл татварын урамшууллын механизмыг салбарынхаа хүрээнд бий болгож, эргээд сайн туршлага практикийг хэрэгжүүлсэн аж ахуй нэгжүүдэд тодорхой татварын урамшууллын системийг бий болгох ёстой юм болов уу гэсэн урьдчилсан сэргийлэх бололцоог бүрдүүлнэ гэж хэлж байгаа. Энэ чиглэлээр бид нар тооцоо судалгаа хийгээд ажиллаад явж байгаа. 

Одоо энэ конвенци батлагдсанаар аюулгүй ажиллагааны холбогдох тодорхой нэгдсэн дүрэм, журам стандартуудыг боловсруулж, нэвтрүүлэх зайлшгүй шаардлага байгаад байгаа. Өөр нэмж асуулт юу байгаа билээ.

З.Энхболд: -Ганбат гишүүн асууя.

Д.Ганбат: -Энд байгаа хүмүүсийн өглөөний амар амгаланг айлтгая. Би энэ сайхан конвенцид нэгдэж орж байгаад баярлаж байна. Дэлхий нийтийн конвенцид сайн нэгдэж орж байх нь зөв байх. Энэ конвенци амьдрал дээр яаж буудаг юм бэ? Энэ талаар би жаахан тодруулмаар байна. Манай Баянхонгор аймагт уул уурхайн нэлээн явдаг л даа. Би ч тойрог руугаа, аймаг руугаа, нутаг руугаа хоёр 7 хоноод нэг яваад байгаа юм. Тэгээд очихоор “Монгол Болгар гео” гээд ийм компани байна. Дээрээс үеэс ажиллаж байсан. Тэгээд тэр нь манай Монголын талынхаа юуг Засгийн газар хувьчилсан байгаа юм байна. Тэр хувьчлалыг нь манай Баянхонгорын Хятадтай хамтарсан хэдэн нөхөд худалдаад авчихсан. Одоо тэгээд ажиллуулж чадахгүй, намайг очих болгонд 100 хүн манай Тусгаар тогтнолын багана талбай гэж байдаг юм. Тэнд хүлээчихсэн сууж байдаг. Өнөөдөр би орой гарна. Маргааш очиход бас надаас асуух байх. Ашигт малтмалын газар чинь танай харьяа юу? Тэр газраас зөвшөөрөл ч гэнэ үү нэг бичиг авах ёстой гэнэ. Тэгээд тэрийг нь өгдөггүй явуулаад байдаг. Би Засгийн газар, Уул уурхайн яамыг юмаа ажиллуулах, хүмүүсийг ажил төрөлтэй байлгах ийм ойлголттой байгаа. Наад осол аваар гэдэг юм чинь хүмүүсийн ажилтай төрөлтэй байхад хамаарах байх гэж бодож байна. 

Энэ  хүмүүст би юу хэлэх вэ? Тэр хүмүүс нөгөө Болгарын талыг төлөөлсөн хоёр Монгол хүн, тэр нь үнэн ч юм уу, худлаа ч юм уу мэдэгдэхгүй. Нэг хэсэг социализмын үед нааш цааш болсон аж ахуй нэгжийн нэр бариад ингээд яваад байдаг. Шүүхэд хандсан. Шүүхийн асуудлаа шийдсэний дараа ажлаа явуул гэдэг юм шиг байгаа юм. Шүүх дээр шүүхдээд явж байна л биз. Тэр хооронд хүмүүс нь ажилтай цалинтай байгаад ажлаа хийж болохгүй юу? Уг нь тэгээд явдаг шүү дээ. Яагаад энэ юмыг саатуулаад байгаа юм бэ? Явуулах ёстой юу? Эсвэл ингээд хаагаад боогоод байж байх ёстой юм уу? Түүнд би хариу өгөх ёстой, би тэрийг лавлая гэж бодож байна. “Монгол Болгар гео” гэсэн компани байгаа. Одоо 100-аад ажиллах ёстой. Манай Баянхонгор аймагт ажилладаг. Тэгээд Ашигт малтмалын газрын дарга Үүрийнтуяа гэдэг  хүн бол тэр бичгийг нь өгөхгүй байх шиг байгаа юм. Яагаад өгдөггүй юм бэ? Шүүхээр яваад асуудлаа шийдсэний дараа өгнө гээд байх юм. Шүүхийн ажиллагаа явж л байна биз, шүүхийн ажиллагаа явж байхад аж ахуй  нэгжийн үйл ажиллагаа явж байх ёстой шүү дээ. Тэр хүмүүстэй ажилтай төрөлтэй, цалинтай, орон нутгийн татварт зохих ёсныхоо юмыг өгөөд явж байх ёстой. Үүнийг яагаад ингээд байгааг би ойлгохгүй байна. Одоо дэд сайд нь байна, газрын дарга нь байна, өөр ямар хүн байгаа юм бэ? Энэ конвенци амьдрал дээр яаж бууж байна вэ гэдгийг нь бас осол аваарын тал чинь ажилтай төрөлтэй байх талд хамаардаг байлгүй. Тэрийг надад тодруулаад өгөөч. 

З.Энхболд: -Тэмүүлэн дэд сайд хариулъя.

Г.Тэмүүлэн: -Ганбат гишүүний асуултад хариулъя. Тэгэхээр манай Баянхонгор аймагт үйл ажиллагаа явуулж байгаа компанитай холбоотой асуудал маань одоо шүүхээр маргаантай асуудал байгаа. Шүүхийн түвшинд яригдаж байгаа. Тэгэхээр бид нар энэ асуудлыг эргээд холбогдох байгууллагатай нь холбогдоод танд бичгээр хариу өгье. 

З.Энхболд: -Тодруулъя.

Д.Ганбат: -Уул уурхайн хүмүүс сууж байна. Уул уурхайн ажил бол Монгол оронд зуны цагт явдаг л даа, үндсэн ордоос бусад нь. Тэгэхээр өнөө маргаашгүй надад хариуг нь өгмөөр байна. Намайг маргааш очиход тэр хүмүүс угтаад сууж байна. Ямар нэгэн юугүй бол тэрийг нь явуулаач. Тэр хэдэн хүн ажилтай болог. Улсад өгдөг татвар, төлөөсөө өгөг. Засгийн газрын чинь бодлого тэр байх. Шүүх бол тэрийг чинь зогсоож болиулаагүй. Та нар бариад байгаа юм. Хэн нэгэн хүн, Үүрийнтуяа яагаад тэрийг бариад байгаа юм бэ? Тэгж барьж болдог юм уу, бүх материалыг нь өгөөд байхад бариад байдаг. Нөгөө хүмүүс нь туйлдчихсан байна шүү дээ. Үүнийгээ өнөөдөр надад хэлээрэй. 

З.Энхболд: -Бат-Эрдэнэ гишүүн.

Б.Бат-Эрдэнэ: -Баярлалаа. Тэгэхээр энэ конвенцид нэгдэн орохыг дэмжиж байгаа. Тэгээд надад хоёр гурван асуулт байна. Бас санал байна. Тэгэхээр энэ конвенцид нэгдэн орсноор түрүүн бас гишүүд асуулаа. Манай талаас ямар нэгэн үүрэг хүлээх үү? Тэгэхээр үүрэг хүлээхгүй юм байна гэж ойлголоо. Энэ олон улсын конвенцид нэгдэн орсноор манай талд ямархуу дэмжлэг бодитой туслалцаа байх юм бэ гэдэг дээр тодруулж  хэлж өгөөч гэж.

Хоёрдугаарт, үйлдвэрийн ослоос шалтгаалсан осол аваарын ерөнхийдөө 17 хувь нь уул уурхай, тэр дундаа 222 хүн осолд өртсөн, 57 хүн нас барсан, 40 гаруй хүн хөгжлийн бэрхшээлтэй болсон байна гэж танилцуулгад дурдсан байна л даа. Тэгэхээр энэ хугацааны хувьд нэг жилийн 2015 оны эхний улирлын байдлаар юм уу, эсвэл 2015 оны байдлаар юм уу, хагас жилийн байдлаар юм уу, эсвэл 2014 оны 2 жилийн хугацаанд гэдэг юм уу, энэ хугацааг хэлж өгөөч? Үнэндээ осол аваар эрдэнэт хүний амь нас эрсдэж байгаа асуудал ноцтой бай л даа. Тэгэхээр энэ маань уул уурхайн далд уурхайд гэдэг юм уу, эсвэл ил уурхай, эсвэл томоохон уул уурхайд бий болж байгаа осол аваар юм уу, эсвэл нинжа гэж нэрлэдэг гар аргаар ашигт малтмал олборлож байгаа энэ хүрээнд тохиолдож байгаа осол эндэгдэл байна уу  гэдэг дээр тодруулж хэлээч. Үүн дээр та бүхэн нэлээн сайн тооцоо судалгаатай болохгүй бол өнөөдрийг хүртэл үндсэндээ уул уурхай Энхбаяр гуай, би нэг асуулт асууж болох уу? Энэ уул уурхайг ухаад байдаг, аваад байдаг. Тэгээд хөдөлмөрийн аюулгүй байдал, эрүүл ахуйн харилцааны эрх зүйн зохицуулалт, бүрдүүлэлт, стандарт, журам ийм юм харьцангуй муу өнөөдрийг хүртэл явж иржээ гэж ингэж би ойлголоо. Тэгэхээр энэ үнэхээр харамсалтай байна гэдгийг хэлье. Энэ конвенцид заавал нэгдэн орж заавал асуудлыг  шийдэх биш, өмнө нь яагаад энэ асуудал дээр анхаарал тавьж байгаагүй юм бэ? Цаашилбал, энэ уул уурхайн салбарт 50 гаруй мянган  хүн ажиллаж байгаа. 

Гэтэл бид  нар хөдөө аж ахуйн салбар, өргөн хүрээнд мал аж ахуйн салбарт гэхэд 306 мянган малчин өрх байна. Нэг гэрийн хоёр хүн ажилладаг гэж үзвэл 600 гаруй мянган хүн зөвхөн мал аж ахуйн салбарт ажиллаж байна шүү дээ. Тэгтэл та нөхөд минь энэ жил цаг агаарын байдал ямар байгаа билээ? Дандаа юмыг бууруулж хэвлэл мэдээллээр мэдээлдэг учраас одоо бол ерөөсөө нийт газар нутгийн 10 хувь нь гантай гээд байдаг. 7 хоногийн өмнө 40 хувь нь гантай байна гэж ярьж байсан. Яг бодит байдлаар явах юм бол ер нь 40-өөр тогтохгүй нийт газар нутаг чинь гантай, тэгээд ирэх жил чинь яригддаг мичин жил гээд ингээд холбогдоод ирэх нь байна шүү дээ. Энхболд дарга аа, та наашаа жуумалзаад микрофон таслахаар шийдээд байх шиг байна. Тэгж болохгүй шүү. Тэгэхээр зэрэг үүн дээр бид нар жаахан анхаарахгүй бол Баярцогт сайдаас асуух гээд байгаа юм. Засгийн газар ямар тодорхой ажил арга хэмжээ зохион байгуулж байна вэ? Энэ чинь их хүнд байдал руу орох нь байна шүү. Өнөөдөр ингээд цаашилбал, одоо та бүхэн маань тусгай лиценз зөвшөөрлийг өгдөг хуулиа нээчихсэн, урт нэртэй хуулийг хүчингүй болгочихсон, энэ хүрээнд хөдөө орон нутагт явж байхад ёстой уул уурхай гэдэг чинь бурзайж байна шүү дээ. Энэ нийт газар нутгийнхаа дахиад 50-аас илүү хувийг хайгуул ашиглалтын лицензээр сонгон шалгаруулалтаар өргөдлөөр олгоно гээд интернэт сайтуудад ороод үзэхээр байж байна шүү дээ. Ийм нөхцөлд уул уурхайн аюулгүй байдал, ослоос урьдчилан сэргийлэх үүнийг бүрэн  хэмжээнд анхаарах талаар та бүхэн  маань энэ конвенцид нэгдэн орох, соёрхон батлаад үүнтэй холбоотой нэлээн ажил зохион байгуулж байгаа байх гэж найдаж байна. Энэ талаар тодорхой товч хариулт өгвөл сайн байна гэж, баярлалаа.

З.Энхболд: -Уул уурхайн аюулгүй байдлын конвенцид нэгдэх, ган зуд хоёрын холбоог би яагаад ч ойлгохгүй юм байна. Бат-Эрдэнэ гишүүн асуулга тавиад ирэх 7 хоног чуулган завсарлахаас өмнө бичгээр асуугаад, бичгээр хариулт аваад чуулган дээр сонсож болно. Цаг агаарын байдал ямар байна, энэ  жил зуд болох нь уу, зуд болбол бас бэлтгэл хийх хэрэгтэй шүү дээ. Энэ олон малыг байлгаад байх нь зөв  юм уу? Тийм яах вэ дээ, бороо орчихгүй юу даа. Говь-Алтайд очсон үер болж байна  лээ. Тэмүүлэнд хариулах юм байна уу, хариулъя. 

Г.Тэмүүлэн: -Бат-Эрдэнэ гишүүний асуултад хариулъя. Ер нь манай уул уурхайн салбар дахь хөдөлмөрийн аюулгүй байдлын осол аваар, эндэгдэл эргээд мэргэжлээс шалтгаалсан өвчлөлийн асуудал нэлээн өндөр байгаад байгаа. Бид нарын танилцуулга дээр дурдсан тоон статистик мэдээллүүд бол 2012-2014 оны хоорондох буюу хоёр жилийн тооцоо судалгаа мэдээлэл байгаа. Эргээд ерөнхийдөө бас уул уурхайн салбарт гарч байгаа осол аваарын шалтгааныг судлаад үзэхэд ерөнхийдөө нийтдээ 20 орчим хувийг нь тоног төхөөрөмжийн эвдрэл гэмтлээс хамаарсан ийм осол аваар гарч байна.  Дээрээс нь мөн нэмж 20 хувийг аюулгүй ажиллагааны арга барилд  хангалттай суралцаагүй гэдэг юм уу, тэр дээрээс аюулгүй ажиллагааны дүрэм журмыг ягштал мөрдөөгүй гэдгээс хамааралтай ийм асуудал байгаад байгаа. Цэвэр соёл хандлагатай холбоотой асуудал гэсэн үг. Мөн дээрээс нь бусад буюу гал, химийн бодис, тэсрэх материалтай хамааралтай химийн бодис үйлдвэрлэлд ашиглаж байгаа холбоотой асуудлууд байгаа. Ерөнхийдөө, томоохон хоёр гурван бүтцээс хамаарч манай салбарт гарч байгаа осол аваар маань гарч байгаа. Эргээд бид  нар энэ конвенцид нэгдэн орсноор ямар бодитой дэмжлэг туслалцааг авах юм бэ гэхээр энэ конвенци маань манай хөдөлмөрийн аюулгүй байдал, эрүүл ахуйн эрх зүйн орчныг тодорхойлох суурь баримталж болох юм. Бид нар хөдөлмөрийн харилцаанд оролцож байгаа талуудад нэмэлт үүрэг, хариуцлагуудыг бий болгох юм байгаад юм. Төрд ажил олгогч эздэд мөн ажил эрхлэх этгээдүүдэд гээд бүгдийг нь гурван талт харилцаанд оруулах үүрэг хариуцлагыг тодорхой болгож чангатгаж байгаагаараа онцлогтой. Ингэснээр бас энэ салбарт байгаа хөдөлмөрийн аюулгүй байдалтай холбоотой эрсдэлийг ялгах, хянах, эргээд тодорхой осол аваарын эндэгдлийг бууруулах шат дараалсан арга хэмжээг авах бололцоог бүрдүүлэх байгаад байгаа юм. 

З.Энхболд: -Баярсайхан гишүүн.

Г.Баярсайхан: -Гишүүдийнхээ өглөөний амгаланг эрье. Чухал конвенцид нэгдэн орж байна. Нөхцөл байдал бидний бодож байгаагаас арай өөр ондоо байгаа л даа. Маш олон газар нинжа энэ жил олборлолт явуулж байгаа. Тэгэхээр нинжа байна гэдэг чинь хүссэн хүсээгүй бид хэчнээн албан ёсоор энэ конвенцид орсон ч гэсэн нэгдэн орсон ач холбогдол байхгүй болж байгаа юм л даа. Тэгэхээр нинжа байна гэхээр тэнд мөнгө ус ашиглаж байна. Нөгөө хөдөлмөрийн аюулгүй байдал гэсэн ойлголт ерөөсөө байхгүй. Тэгэхээр энэ асуудлаа яаж шийдэх вэ? Энэ бол ерөөсөө ажиллах орчныг сайжруулах үндсэн хууль байгаа юм шүү дээ. Өндөр децибелтэй дуу авиаг намсгах, чичиргээг багасгах, агаарт ууршиж байгаа хортой бодисыг агааржуулалт сайтай сорж авах, тэгэхээр энэ бүх зүйл чинь нэг зүйл уруу явуулж байгаа юм. Стандарт технологийг сайжруулах, олон уул уурхайн үйлдвэрлэлээр явж байхад Хятадын хуучирсан технологи, хуурай технологи гээд баахан тоос бургиулсан юм байж байдаг. Тэгэхээр та бүхэн цаашид энэ салбартаа стандартаас гадна технологийг сайжруулах тал дээр ямар алхам хийх вэ, ямар хэрэглэж байгаа химийн хортой бодисыг цаашид хэрэглээнээс хасах вэ? Мөнгөн усыг хэрэглэхийг тэртээ тэргүй хориглосон байгаа. Цианит натри маш их хэмжээгээр хэрэглэж байсан химийн хортой бодис гээд байж байгаа Гацуурт дээр. Эрдэнэт үйлдвэрийн ГОК-ийн цагаан тоосыг яах вэ гэх мэт асуудлууд гарч ирж байна л даа. Товчхон тойм хариулт өгчих. 

З.Энхболд: -Мэндчилгээ дэвшүүлье. Хил хамгаалах байгууллагын ахмадын холбооны ахмад хилчид чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. Тэмүүлэн хариулъя. 

Г.Тэмүүлэн: -Баярсайхан гишүүний асуултад хариулъя. Өнөөдрийн уул уурхайн салбарын маань нэр хүнд имижийг унагааж байгаа асуудал бол хууль бус байдлаар бичил уурхай эрхлэх асуудал байгаад байгаа. Манай салбарын зүгээс энэ асуудал дээр онцгой анхаарч, ажиллаж байгаа. Эргээд бид нар хууль бусаар олборлож байгаа бичил уурхайчидтай холбогдуулаад тодорхой тоон мэдээллүүдийг авах гэдэг юм уу, эргээд статистик мэдээллүүдийг цуглуулах асуудал нь нэлээн хүндрэлтэй байдаг. Энэ асуудал дээр бид нар зохих холбогдох мэргэжлийн байгууллагууд, Мэргэжлийн хяналтын ерөнхий газар, манай агентлаг гээд энэ түвшиндээ бид нар хуулийн хүрээнд холбогдох дүрэм журам, шаардлагыг тавьж, эргээд энэ асуудлыг хуулийн хүрээнд шийдвэрлэх чиглэлээр ажиллаж байгаа. Ер нь бид нар цаашдаа бичил уурхайн асуудлыг ямар түвшинд авч үзэх ёстой юм бэ гэдгийг  нэлээд эргэж харах ёстой ийм асуудал байгаа. Үүнийг дагаад хууль бус үйл ажиллагаатай холбогдуулж саяын таны хэлж байгаа хэдэн жишээнүүд гарч байгаа. Манай салбарт хүлээн зөвшөөрөгдөөгүй бодис, химийн бодис болон технологийг хэрэглэдэг практик нэлээн гарч байгаа. Үүн дээр бид нар нэлээн хатуу байр суурьтай, хуулийн хүрээнд хууль бус асуудлыг тэр хүрээнд нь шийдвэрлэх зайлшгүй шаардлага байгаа. 

З.Энхболд: -Тодруулъя.

Г.Баярсайхан: -Уул баяжуулах Эрдэнэт үйлдвэр цагаан тоос гэж асуудал олон жил яригдаж байгаа. Маш олон тэрбум төгрөгийн төсөл хөтөлбөр явдаг. Цагаан тоос бахь байдгаараа байж байдаг. Энэ бол ганцхан уул уурхайн салбарт ГОК-т ажиллаж байгаа ажилчдын эрүүл мэнд, амь насны асуудал биш, нийт Эрдэнэт, бүс нутгийн асуудал болоод байгаа юм. Олон жил гоё тайлан бичиж өгдөг.  Энэ асуудал байгаа шүү. Хамгийн ноцтой зүйл нь ГОК-оос далангаас урсаж шүүрч гарч байгаа ногоон усанд та  нар юу байгааг мэдэх үү? Бүх төрлийн хүнд металл. Ерөөсөө бидний мэдэх хөнгөн ус, цианит натригаас илүү хүчтэй хор урсаж байгаа шүү дээ. Тэр Хангалын голоор доошоо зусаж байгаа айлууд бүгдээрээ ундаалж байгаа. 

З.Энхболд: -Хариулъя.

Г.Тэмүүлэн: -Эргээд уул уурхайг ашиглахдаа бид нар байгаль орчинд сөрөг нөлөөлөл багатай нэн тэргүүний техник технологийг зайлшгүй нэвтрүүлэх шаардлага манай хуулийн хүрээнд тавигддаг. Сая цагаан тоос, ногоон ус гэдэг бол манай хуулийн хүрээнд холбогдох мэргэжлийн байгууллагууд судлаад дүгнэлт, тооцоо судалгааг гаргасан байгаа. Тодорхой тухайн хүрээлэн буй орчиндоо сөргөөр нөлөөлөх асуудал бол өндөр түвшинд байхгүй гэсэн ийм юм гаргасан гэж бид нарын зүгээс хүсэж байгаа. Үүн дээр манай холбогдох газрын дарга нэмж мэдээлэх байх. 


З.Энхболд: -Ажлын хэсэг нэмж хариулъя. 

О.Цэндсүрэн: -Баярсайхан гишүүний асуултад хариулъя. Тийм ээ, Эрдэнэтийн цагаан тоосны асуудал хүндрэлтэй асуудал байдаг. Олон жил яригдаж байгаа. Байгаль орчны нарийвчлан үнэлгээ, олон улсын байгууллагаас үүн дээр судалгаа шинжилгээ хийсэн асуудлууд байдаг. Өнөөдөр олон улсын хөдөлмөрийн аюулгүй байдал, эрүүл ахуйн конвенци ирж байгаа энэ үед бид Эрдэнэтийн цагаан тоосны асуудал, цаашлаад шинээр үйлдвэрлэлд нэвтэрч байгаа цианит натрийн хэрэглээний асуудал, аюулгүй байдлын талаар бид судалж үзэхэд олон улсын конвенцид нэгдсэнээр техник технологи олон улсад ямар арга хэмжээ авдаг юм бэ, яаж шийдвэрлэдэг юм бэ, ямар стандарт норм, журам заавар байдаг юм бэ гээд энэ талаар бид нар судалж олон улсын байгууллагаас дэмжлэг авч ажиллах болно. 

З.Энхболд: -Мэндчилгээ дэвшүүлье. Улсын Их Хурлын гишүүн Болд, Оюунгэрэл нарын урилгаар Нийслэлийн Хан-Уул дүүргийн Ардчилсан эмэгтэйчүүдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. Оюунбаатар гишүүн.

Ц.Оюунбаатар: -Энэ конвенцид 20 жилийн дараа элсэж байгаа юм байна. Хожимдсон ч  гэсэн Монгол Улс уул уурхайн орны хувьд шинэ конвенцийн олон улсын гэрээ хэлэлцээрийг дагаж мөрдөх нь үнэхээр чухал л даа. Яг энэ үед Монгол Улс уул уурхайн салбар дахь хөдөлмөрийн аюулгүй байдлын асуудлаар ямар дүгнэлт, дүн шинжилгээ хийж байна вэ? Хуучин социализмын үед ч гэсэн уул уурхайн салбар тоосжилт, уурхай дагасан өвчлөл, мэргэжлийн өвчин маш их байсан. Сүүлийн үед хөдөлмөрийн осол, аюул, химийн хорт бодис цианит натри, мөнгөн усны аюул Монгол орон даяар тархсан шүү дээ. Бараг худаг болгон дээр аваачиж алт угаасан, мөнгөн усаар алтыг, цианит натри бол маш олон уул уурхайн газрууд дээр дэлгэрсэн. Тэгээд Өмнөговийн Ханбогдоос эхлээд зарим газарт цианит натритай хортой бодистой хаягдлыг булшилсан шүү дээ. Энэ бүхэн тодорхой хугацааны дараа экологийн том аюул дагуулах аюултай. Энэ тал дээр ямар бодлого яам боловсруулж байна вэ? Ер нь төрийн үүрэг бол тэр уул уурхайн асуудлаар дотоод юманд нь оролцоод байх биш, төрийн хяналтаа тавих, өөрийн дотоодын хяналтыг сайжруулах, хөндлөнгөөс нь иргэний нийгмийн хяналтыг оруулж  ирэх ёстой байхгүй юу. Манай уул уурхайнхан иргэний нийгмээс айдаг, тэдэнтэй тэмцдэг, зарим тохиолдолд шүүх, хуулийн байгууллагатай нийлж байгаад нөгөө иргэний нийгмийнхээ тавьсан шаардлагыг нь хаадаг ийм л систем рүү явж байгаа шүү дээ. Энэ их хүчийг ашиглаад уул уурхайгаа зөв голдрилд оруулах ийм бодлого, цэгцтэй санаа байна уу? Танай яаманд. Энэ чиглэлээр ямар ажил явуулж байна вэ? 

Энэ конвенцид нэгдсэнээр ямар өөрчлөлт гарна гэж бодож байна вэ? Хэдэн зуун конвенци, олон улсын гэрээ хэлэлцээрт нэгдэж байгаа. Глобальчлал, хөгжил дэвшлийн бүтэц бүрэлдэхүүн мөн боловч Монгол Улсад энэ конвенци яаж хэрэгжих вэ, Монгол Улсын уул уурхайн салбарт хөдөлмөрийн аюулгүй байдал, аюулгүй ажиллагаа, байгаль орчны нөлөөлөл ямар бодлогын өөрчлөлт гарах юм бэ? Энэ л сонин байна шүү дээ. Түүнээс бид энэ конвенцид орлоо ч яалаа, байлаа ч яалаа. 20 жил ороогүй яваад ирсэн. Ийм бодлого энэ чиглэл дээр байна уу? Энэ чиглэлээр ажиллаж эхлэх гэж байгаа юм байна уу, санаж бодож байгаа юм танай яаманд байна уу? Ямар хөтөлбөр, ямар бодлого суулгаж үүнийг ажиллах юм бэ? Уурхай, үйлдвэр байгуулах гээд давхиад байдаг. Энэ бол үндсэндээ төрийн ажил биш гэж бодож байна. 

З.Энхболд: -Тэмүүлэн хариулъя.

Г.Тэмүүлэн: -Оюунбаатар гишүүний асуултад хариулъя. Тэгэхээр өнөөдрийн маань Монгол Улсын маань хөдөлмөрийн аюулгүй байдал, эрүүл ахуйтай холбоотой хууль эрх зүйн орчин маань Хөдөлмөрийн аюулгүй байдал, эрүүл ахуйн тухай хууль, мөн дээрээс нь манай Ашигт малтмалын тухай хууль дээр бас заагдсан эрүүл ахуйн нөхцөл, үйл ажиллагааг хангах, мөн Газрын хэвлийн тухай хууль, Тэсэрч дэлбэрэх бодис, тэсэлгээний эргэлтэд хяналт тавих тухай хууль гэдэг юм уу эдгээр хуулийн хүрээнд зохицуулагддаг. Мөн дээрээс нь манай салбарын хүрээнд батлагдсан Төрөөс эрдэс баялгийн салбарт баримтлах бодлогын хүрээнд зохицуулагдаж байгаа юм. Ер нь бид нар олон улсын конвенцид нэгдэн орсноор ямар асуудлууд тавигдах юм бэ гэхээр манай салбарт маань хамгийн нэн түрүүнд хүндрэлтэй байгаа асуудал маань мэдээллийн нэгдсэн сан, сүлжээг бий болгох асуудал маань хамгийн түрүүнд тавигдаж байгаа асуудал байгаад байгаа. Энэ бол нэг талаасаа удирдлагын тогтолцоог салбарын хүрээнд нэвтрүүлэх, ингэснээрээ бид хамгийн түрүүнд осол тохиолдол бүрийг цаг тухай бүрт нь бүртгэдэг системийг салбарынхаа хүрээнд бий болгох гэж явж байгаа. Энэ жилийн хувьд энэ хүрээндээ ямар ч бай салбарынхаа хүрээнд салбар хороодыг байгуулсан. Салбар хороодоосоо бүх агентлаг, нэгж, эргээд бүх аж ахуй нэгжүүд дээр нэгж ажилчидтай болох ийм  шаардлагыг салбарынхаа хүрээнд тавьж байгаа. Ингэснээрээ бид нар эргээд бүх аж ахуй нэгжээс осол аваартай холбоотой, мэргэжлийн өвчтэй холбоотой тохиолдол осол бүрийг тухай бүр нь цуглуулдаг. Үүн дээрээс үндэслээд дүн шинжилгээ хийдэг. Эргээд урьдчилан сэргийлэх заавар зөвлөгөө, зааварчилгааг тухай бүр нь өгдөг нөхцөл байдлыг бүрдүүлэхээр явж байгаа. Энэ маань олон улсын конвенциор энэ шаардлага нь хатуу тавигддаг. Үүнтэй холбогдуулаад бас тухайн ажлын байрны эрсдэлийн үнэлгээг хийх гэдэг юм уу, эсвэл шаардлагатай стандарт, дүрэм журам, бодлогын зохицуулалтуудыг хийх шаардлагууд манай конвенциор хэд тавигдаж байгаа. 

Би түрүүн  хэлсэн. Ер нь эрх зүйн орчин маань ямар шаардлагатай вэ гэхээр бид нар зөвхөн энэ осол аваарыг хянах шалгах, болсны дараа нь тухайн асуудалд эргэж арга хэмжээ авах гэхээсээ илүүтэй бид нар урьдчилан сэргийлэх үүднээсээ тухайн татвар нийгмийн даатгал гэдэг юм уу, санхүүгийн тодорхой урамшууллын механизмыг бий болгох зайлшгүй шаардлагатай байгаад байгаа. Энэ маань энэ конвенцийн хүрээнд тавигддаг. Ингэснээрээ бид нар энэ аж ахуй нэгжүүдийг тодорхой хөрөнгө мөнгийг хөдөлмөрийн аюулгүй байдалтай холбоотой асуудал дээр зарцуулснаар урамшууллыг эдэлдэг энэ нөхцөлийг бүрдүүлэх юм. 

Мөн манай яамны хүрээнд сүүлийн 4 жилийн хугацаанд хөдөлмөрийн аюулгүй байдал, эрүүл ахуйтай холбоотой бага хурлуудыг байнга хийж ирсэн. Ингээд үүгээрээ тухайн манай салбар дээр шаардлагатай байгаа дүрэм журам, стандартуудыг холбогдох мэргэжлийн байгууллага элдэв төрлийн судлаач нараас хамтарч гаргаж ирж, тухай бүр шинэчлээд явж байгаа ийм асуудал байгаа юм. 

З.Энхболд: -Гишүүд асуулт асууж, үг хэлж дууслаа. 

Санал хураах ажил дээрээ тулж ирлээ.  Яах юм бэ, Улсын Их Хурлын гишүүн Бямбацогтын урилгаар Ховд аймгийн Эрдэнэбүрэн сумын дунд сургуулийг 1975 онд төгсөгчдийн төлөөлөл чуулганы ажиллагаа, Төрийн ордонтой танилцаж байна. Та бүхэнд эрүүл энх, ажлын амжилт, сайн сайхныг хүсэн ерөөе. Санал хураах уу? 

Байнгын хорооны саналаар “Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид нэгдэн орох тухай хуулийн төслийг баталъя гэсэн санал хураая. 

Санал хураалт.

57 гишүүн оролцож, 45 гишүүн зөвшөөрч, 78.9 хувийн саналаар конвенцид орохыг дэмжлээ. Энэ конвенцийн эцсийн найруулга дээр саналтай гишүүн байна уу? Ганц өгүүлбэр байна. “Уурхай дахь аюулгүй байдал, эрүүл ахуйн тухай” Олон улсын хөдөлмөрийн байгууллагын 176 дугаар конвенцид Монгол Улсын Засгийн газрын өргөн мэдүүлснээр нэгдэн орсугай гэсэн ийм өгүүлбэр байна. Үүн дээр саналтай хүн байна уу? Эцсийн найруулга дээр? Эцсийн найруулга сонслоо. Асуудал дууссан. 

Дараагийн асуудал. 

Дөрөв. Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.02.17-ны өдөр өргөн мэдүүлсэн, анхны хэлэлцүүлэг/

Ойн тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлэг явуулна. Хуулиудын төслийн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Батзандан танилцуулна. Индэрт урьж байна. 

Ж.Батзандан: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2015 оны 02 дугаар сарын 17-ны өдөр Улсын Их Хуралд өргөн мэдүүлсэн Ойн тухай хуульд нэмэлт, өөрчлөлт оруулах тухай болон Байгаль орчныг хамгаалах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай, Эрүүгийн хуульд нэмэлт оруулах тухай хуулийн төслүүдийн хэлэлцэх эсэх асуудлыг 2015 оны 4 дүгээр сарын 07-ны өдрийн Улсын Их Хурлын чуулганы нэгдсэн хуралдаанаар шийдвэрлэж, төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн болон Хууль зүйн байнгын хороонд шилжүүлсэн билээ. 


Хууль зүйн болон Төсвийн байнгын хороод эрхлэх асуудлын хүрээнд хуулийн төслүүдийн анхны хэлэлцүүлгийг хийж санал, дүгнэлтээ Байнгын хороонд ирүүлсэн болно.


Байнгын хороо 2015 оны 7 дугаар сарын 01-ний өдрийн хуралдаанаар хуулийн төслүүдийн анхны хэлэлцүүлгийг хийж, төслийг хэлэлцүүлэгт бэлтгэх үүрэг бүхий ажлын хэсгээс гаргасан зарчмын зөрүүтэй саналын томьёолол нэг бүрээр санал хураалт явууллаа.

Улсын Их Хурлын гишүүн С.Батболд хуулийн төсөл батлагдсаны дараа мод бэлтгэх журамд нойтон мод бэлтгэлийн талаар тодорхой зохицуулалт оруулж хэрэгжилтэд хяналт тавьж ажиллахыг холбогдох яам болон мэргэжлийн хяналтын байгууллагад анхааруулсан болно.


Хууль зүйн байнгын хорооноос Ойн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Эрүүгийн хуульд нэмэлт оруулах тухай хуулийн төслийг Эрүүгийн болон Зөрчлийн тухай хуулийн төслүүдтэй хамтатган хэлэлцэхээр санал, дүгнэлт ирүүлсэн тул уг төслийг Хууль зүйн байнгын хороонд шилжүүлэхээр тогтлоо.

Ойн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох хуулийн төслүүдийг анхны хэлэлцүүлэгт бэлтгэсэн талаарх Байнгын хорооны санал, дүгнэлтийг зарчмын зөрүүтэй саналын томьёоллын хамт та бүхэнд тараасан болно.  

Улсын Их Хурлын эрхэм гишүүд ээ,

Ойн тухай хуульд нэмэлт, өөрчлөлт оруулах тухай болон Байгаль орчныг хамгаалах тухай хуульд нэмэлт оруулах тухай, Засгийн газрын тусгай сангийн тухай  хуульд  нэмэлт  оруулах  тухай  хуулийн  төслийг  анхны  хэлэлцүүлэгт бэлтгэсэн  талаарх  Байгаль  орчин,  хүнс,  хөдөө  аж  ахуйн  байнгын  хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье.


З.Энхболд: -Ажлын хэсгийн гишүүд Банзрагч Байгаль орчин, ногоон хөгжил, аялал жуулчлалын яамны Ойн бодлого зохицуулалтын газрын дарга, Дорж мөн яамны мөн газрын мэргэжилтэн, Буянтүмэн Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга, цагдаагийн дэд хурандаа, Дашзэвэг Хууль бус мод бэлтгэлтэй тэмцэх, зохицуулах зөвлөлийн дарга, Нямдаваа Мэргэжлийн хяналтын ерөнхий газрын Байгаль орчны улсын ахлах байцаагч.

Байнгын хорооноос гаргасан зарчмын зөрүүтэй саналаар, санал, дүгнэлттэй  холбогдуулан асуулттай гишүүд байна уу? Нэлээн олон санал хураалттай юм байна. Даваасүрэн гишүүн, Хаянхярваа гишүүн асууя. 

Ц.Даваасүрэн: -Тэгэхээр энэ яг одоогийн юун дээр шийдвэрлэгдэх боломжгүй байж магадгүй юм. Би хэлэлцэх эсэх дээр та бүгдээс тодруулаад байсан юм. Яг энэ Ойн тухай хууль үйл ажиллагаа эхэлснээс хойш гэхэд ялангуяа манай аймгийн нутаг дээр байгаа унангийг ашиглах асуудал дээр ямар нэгэн ахиц дэвшил гарсангүй. Их түвэгтэй ийм юмнаас болоод байгаа юм байна лээ. Унанги нь ялгаж өгнө гээд нэг хүн ирдэг юм байна. Ялгуулж авсны дараа зарим нь хорхойтсон модыг огтолж унагаах шаардлагатай болдог юм байна л даа. Тэгээд ангилна гэж  нэг нөхөр ирснээ дараа нь үүнийг огтолж унагаахад дахиад нэг нөхөр ирдэг гэнэ. Энэ чинь жаахан амьдралаас жаахан хол болоод байна. Тэр хөдөөгийн иргэд, ойн захад байгаа хүмүүс чинь төрсөн нутгийнхаа ойг хамаагүй огтлохгүй шүү дээ. Угаасаа тэгж ирсэн. Хэдэн мянган жил амьдарсан шүү дээ. Бид нар 70-80-хан жил амьдрах гэж байгаа хүмүүс шүү дээ. Их л сайндаа. Тэгэхэд тэд нараас өмнө өчнөөн олон зуун мянган жил амьдраад ирэхдээ бид нар энэ ойгоо сүйтгээгүй байхгүй юу. Ойн захад байгаа иргэдээ бодсон, амьдралд нийцтэй, Монгол уламжлалд нь нийцсэн  ийм эрх зүйн орчин болгооч дээ. Унанги дээр ямар ч ахиц дэвшил гараагүй. Ямар ахиц дэвшил гарсан гээч эрх мэдэлтэй хүмүүс нь янз бүрийн хоршоо нөхөрлөлийг нь байгуулаад хөрөө рамтай Засаг дарга нар л гарч ирсэн. Огцорсон Засаг дарга нь хөрөө рамтай, одоо байгаа нь ч хөрөө рамтай. Тэгээд ийм бизнес болж хувирсан. Тэгээд ойд байгаа унангийг ашиглаж байгаа юм ерөөсөө байхгүй. Унанги өнөөдөр юу болж байна вэ гэхээр салхинд  хийсээд жишээ нь манай Эрдэнэбулган сумын нутагт хоёр уулын энгэр бараг тэр чигээрээ салхинд хийсэж унасан байхгүй юу. Одоо бол тэр ялзраад, өмхрөөд дуусаж байгаа юм байна лээ. Тэгээд энэ  хууль үйлчлэхгүй байна шүү дээ. Энэ чинь амьдралд нийцэхгүй болсон гэж та нарт зөндөө хэлсэн шүү дээ. Засах юмыг  нь зас, сайн зүйл байгаа. Гэхдээ болохгүй зүйл байна. Өөрөө та бүгд чинь малчин айлын гэрт өссөн шүү дээ. Мэдэхийн дээдээр мэдэх хүмүүс шүү дээ. Тэгсэн мөртлөө ийм балай юм хийж хаяад тэрийгээ засахгүй байгаад байх юм. Түүнээс чинь болоод хөдөөгийн иргэд чинь унанги модоо түүж авч чадахаа байсан. Тэгээд хоршоо нөхөрлөл байдаг юм уу, тэр ойн мэргэжилтэн гэдэг хүмүүс дуудаж ирж байж тэрийг ялгуулж салгуулна гээд. Тэгээд одоо ялангуяа Галт сумын нутагт байгаа та нар тэр урагшаа давдаг даваагаар хараарай даа. Хортойд идэгдсэн мод тэр чигээрээ өнөөдөр ялзарч байна шүү дээ. Рашааны хэсэг хавь тэр чигээрээ хорхойд идэгдсэн модыг чинь хэн ч авч ашигласангүй шүү дээ. Тэгээд та нар бод л доо. Төрсөн нутаг дээрээ бодоод үз. Ямар нэгэн ахиц дэвшил гарав уу энэ хуулиас? Тэгэхэд тэнд хөрөө рам л байна шүү дээ. Ийм зүйлийг бид нар шийдэхгүй байж хоёрын  хооронд өнгөцхөн юм хийгээд яваад байхаар, ойн нөөцийн гучин  хувь чинь манай аймагт байгаа. Тэнд ямар нэгэн ахиц дэвшил гарахгүй байна наад хууль чинь бий болсноор. Зарим нэг нь эзэнтэй боллоо гээд хоршоо нөхөрлөл байгуулсан нь тэгээд байгаа юм л даа. Түүнээс биш яг тэнд амьдарч байгаа иргэдийн дийлэнх хувь нь энэ  хуулиудын чинь алдаа дутагдлыг хэлээд байгаа юм. Би та нарыг хэлсэн шүү дээ. Надтай яваад тэр сумдаар нь яваад асуу, иргэдтэй уулз, болохгүй байна. Ер нь жишээ нь, Герман манайхаас хоёр дахин илүү ойн нөөцтэй байгаа юм. Гэтэл ойгоо ашиглаад 281 тэрбум евро олж байгаа юм. Бид нар 280 дахин бага нэг тэрбум евро яагаад олж болохгүй байна. Энэ сайн хууль л юм бол. Адаглаад бид нар нэг тэрбум евро ойгоос олох боломж байна шүү дээ. Тэгж чадахгүй байна шүү дээ. Наад хууль чинь болохгүй байна гэсэн үг байхгүй юу. Бод Германчуудаас бид 280 дахин бага сэтгээд, бага ажиллая, тэгэхэд яагаад нэг тэрбум евро олж боддоггүй юм бэ гэх мэт зүйлийг бодоод хуулийнхаа болохгүй байгаа юмнуудыг янзлахгүй бол наадах чинь хөрөө рамтай хэдэн ойн бизнес хийсэн хүмүүсийн хууль болж хувирлаа гэдгийг би дахин хэлье. Тэгээд дараагийн юун дээр оруулж ирэхдээ яг тэр хуультайгаа холбогдолтой зарим нэг өөрчлөлтүүдийг иргэдийн санал асуулгыг авч байгаад яаралтай оруулж ирж хий. Наадуул чинь болохгүй байна. Би олон удаа хэллээ шүү дээ. Болж байгаа бол би юу гэж ингэж дахин давтаад байх юм бэ? Болохгүй байна. Тийм учраас энэ батлагддагаараа батлагдана. Үүнийг нь би дэмжиж байна. Ер нь өөр хуулийн асуудлуудыг нь шийдэх хэрэгтэй. Арай иргэд оролцоог нь хангаж өгсөн хуулийн орчныг бүрдүүлж өгөх хэрэгтэй. 

З.Энхболд: -Мэндчилгээ дэвшүүлье. Улсын Их Хурлын гишүүн Энхбаярын урилгаар Хаан банкны Баянгол салбарын захирлуудын төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. Нэг банкны нэг дүүргийн захирлууд гэхээр ийм олон салбартай банк болж байх шиг байна шүү дээ. Даваасүрэн гишүүн үг хэллээ тийм үү? Хариулт байна уу? Байнгын хорооны дарга хариулъя Батболд гишүүн.

Су.Батболд: -Манай мэргэжлийн хүмүүс бас хариулах байх. Манай Байнгын хороон дээр ярьж байгаад Улсын Их Хурлын холбогдох гишүүд санал гаргаж байгаад хэрэгцээний огтлолтын талаар нэг заалт нэмсэн л дээ. Энэ нь ойн сан бүхий аймгууд, суманд  хэрэгтэй болов уу гэж бодож байгаа юм. 32.3.3 дээр ойн нөөц бүхий аймаг, сумын иргэдийн ахуйн хэрэглээний болон уламжлалт бүтээгдэхүүн үйлдвэрлэх зориулалтын огтлолтыг тухайн сумынх нь аймаг, сумынх нь иргэдийн Төлөөлөгчдийн Хурал баг бүрээр нь гаргахаар болж байгаа юм. Энэ бол өмнө нь огт байгаагүй заалт л даа. Ер нь бол яах вэ, хяналт тавихгүй бол болохгүй. Би тэгж л бодож байна. Бас ингэж гаргаж өгье. Тэгэхгүй бол Өвөрхангайн Бат-Өлзий суманд гэрийн мод хийх гэхээр хийлгэдэггүй байсан. Зөвхөн нөхөрлөл, аж ахуй нэгжээр огтлуулна гээд иргэд огтолдоггүй байсныг нээж өгч байгаа. Гэхдээ бид нар үүний цаад талд нь хяналтаа маш сайн тавиарай. Тэгээд жаахан ой руугаа бүгдээрээ хөрөө, сүх бариад ороод огтлоод эхлэх вий. Архангай гэдэг юм уу, Өвөрхангайн хойд талын сум, Хөвсгөлийнхнийг ойлгож байгаа учраас Байнгын хороон дээр ийм заалт оруулсан. Өмнө нь байгаагүй заалт. Нэмэх юм байвал манай ажлын хэсэг нэмчих. Давуу талаар авна гэсэн үг шүү дээ.

З.Энхболд: -Ажлын хэсэг нэмж хариулах юм байна уу? Сайд хариулах юм уу? Оюунхорол сайд хариулъя. 

Д.Оюунхорол: -Даваасүрэн гишүүний саналуудыг өмнөх хэлэлцүүлгийн үед ярьж байсан. Тэгээд бид нар тодорхой саналуудыг нь авсан. Өнөөдөр ойн  нөөц бүхий аймаг, сум иргэдийн ахуйн хэрэглээний болон уламжлалт бүтээгдэхүүнийг үйлдвэрлэх зориулалтын огтлолтыг баг бүрээр нь гаргадаг болъё гэж санал тавьж байсан. Үүнийг нь тэгж гаргасан. Нөгөө талаас ойг эдийн засгийн эргэлтэд оруулах тэр боломж бололцоогоо сайн судлаач гэж яриад байгаа. Монгол Улсын Их Хурлаар ойн цэвэрлэгээг хийх асуудал шийдэгдээд батлагдчихсан байдаг. Тэгээд өнөөдөр хөрөнгө оруулалт дутагдалтай байгаа учраас ойн жим зам гаргаад дээр байгаа хярсан ойдоо байгаа модыг татан авч оруулж ирэх тийм техник хэрэгсэл, тоног төхөөрөмж байдаггүй. НҮБ-ын судалгааны багийнхантай ажиллаад ер нь энэ ойг эдийн засгийн эргэлтэд оруулаад ойн цэвэрлэгээг хийвэл ямар үр дүн, ашиг, тооцоо гарах вэ гэдэг судалгаа хийлгэж үзсэн. Үүгээр ойд зориулсан нэг төгрөг бүхэн 34 төгрөг болж өсөж үрждэг юм. Тийм учраас ойн цэвэрлэгээгээ хийе. Техник хэрэгсэл, тоног төхөөрөмжөө худалдаж ав гэдэг. Өнөөдөр эдийн засгийн нөхцөл байдал хүнд байгаа учраас бид нар яг энэ ойн цэвэрлэгээг хийхэд хөрөнгө оруулалт зориулж гаргаж чадахгүй байгаа. Тэгээд бид нар энэ Батзандан гишүүнтэй ажлын хэсэг, Батболд даргатай Байнгын хороо нэлээн сайн ажилласан. Тэгээд Их Хурлын гишүүдээс гаргасан олон саналыг тусган авсан. Гадаадаас импортоор орж ирэх модны хэрэглээг нэмэгдүүлье, татварыг нь тэг болгоё, үүнийг орж ирэх боломж бололцоог хангая, ер нь Монгол өнөөдөр ойгоо нөхөн сэргээх, ойгоо зөв ашиглах, нөгөө талаас тарьсан мод бүхнийхээ төлөө ургуулдаг ийм зарчим явуулъя. Мод тайрах асуудлыг багасгая гэж үзэж байгаа шүү дээ. Энэ уур амьсгалын өөрчлөлт, дулаарал нэмэгдэж байгаа, хүлэмжийн хийн ялгарал нэмэгдэж байгаа ийм тохиолдолд ер нь ойгоо ургуулах ажлыг хийх нь илүү зохимжтой гэж зарчмын хувьд үзэж байгаа. 11 сард Парист болох КОФ21-ийн арга хэмжээнд Монгол тодорхой үүрэг  хүлээнэ. Энэ үүргийнхээ хүрээнд бид нар мөнгө шаардахгүй хийж болдог, ажил болгоныхоо төлөө үүрэг хүлээнэ гэж ойлгож ажиллаж байгаа. 

З.Энхболд: -Мэндчилгээ дэвшүүлье. Улсын Их Хурлын гишүүн Санжмятавын урилгаар Завхан аймгийн Элдэв-Очирын нэрэмжит 10 жилийн дунд сургуулийг 1985 онд төгсгөсөн төгсөгчдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. Даваасүрэн гишүүн тодруулъя.

Ц.Даваасүрэн: -Тодорхой хэмжээгээр ахиц дэвшил гарсанд талархалтай байна. Ер нь аль болох ялангуяа хорхойд идүүлсэн мод байгаа юм. Манай Банзрагчийн сум тэр чигээрээ, Жаргал байна. Тэр чинь замын дагуу байгаа юм. Ямар ч тэнд машин механизм шаардагдаад байх юм байхгүй авч болохоор юм бий. Саяхан бид нар Германд Сэлэнгийн сав нутгийн ойн компаниудын төлөөлөлтэй явж  үзсэн. Тэр төхөөрөмжүүд нь маш үнэтэй юм байна лээ. Ялангуяа хувийн компанид авах ямар ч бололцоо байхгүй үнэтэй төхөөрөмжүүд байдаг юм байна. Тийм учраас тэрийг авахад маш хүндрэлтэй. Замын хажууд байгаа зурагтаар  хүртэл би гаргасан шүү дээ, Галтын тэр ойг, хавтгай энгэрүүдийг. Одоо ахиад нэг жил явахад тэр дуусах байхгүй юу. Гэтэл тэр чинь тэр чигээрээ доллар байгаа юм. Энгэрүүд нь мод л байж байгаа шүү дээ. 

З.Энхболд: -Хаянхярваа гишүүн.

Д.Хаянхярваа: -Үүн дээр Даваасүрэн гишүүнтэй санал нэг байгаа юм. Ер нь Ойн тухай хуульд  нэмэлт, өөрчлөлт оруулахдаа хариуцлагын тогтолцооны талаар бид нар нэлээн сайн яримаар юм шиг санагдаад байгаа юм. Яг үнэндээ хариуцлагын тогтолцоо байхгүйгээс болоод мянган сайхан хууль гаргаад тэр нь хэрэгжихгүй явдал нь үнэхээр их байгаа юм л даа. Жишээ нь, Оюун сайдыг сайд байхад би Завханы Их-Уулд гэхэд 27 хөрөө рам ажиллаж байна. Үүн дээр арга  хэмжээ аваач гэж хэлж байсан. Солонготын давааны цаад талд  Завханы Их-Уулд очиход нэг суманд 27 хөрөө рам. Үндсэндээ бүх тэр ойр хавийнх нь ой дуусаад машин явдаггүй уул толгод гэж байхгүй болчихсон байх жишээтэй. Өнгөрсөн жил Ерөөгийн эхэнд модны хулгай явж байна гээд нэтээр тавиад тэгээд ТВ8 билүү, ТВ5 телевизийн сурвалжлагч нарыг би эндээс өөрөө зардлыг нь өгөөд явуулж үзүүлсэн. Тэгээд ямар арга хэмжээ авав гээд дараагаар нь судлаад үзэхээр ямар ч арга хэмжээ аваагүй. Зүгээр тэнд очиж телевизийн зураг авсан, тэгээд бэлэн зураг хөргийг нь тавиад явуулсан, тэнд арга хэмжээ аваагүй. Тэгэхээр бид нар хууль гаргавал хариуцлагын тогтолцоотой, тэр хариуцлагын тогтолцоо нь бүрэн дүүрэн хэрэгждэг байж л хуульд ач холбогдол өгч анхаармаар байгаа юм. Ой бол маш хэцүү байгаа. Ялангуяа Ерөөгийн эх рүү өдөржин, шөнөжин огтолж байна шүү дээ. Зүүнхараагийн төмөр замын дэр модны үйлдвэрлэлээр далимдуулаад л уг нь тэд нарыг барихад маш амархан. Хоёрхон аманд зогсож байхад л ерөөсөө орой шөнөдөө тийшээ ачаад давхиад ирдэг. Гэтэл үүн рүү хэн ч очдоггүй. Ялангуяа Сэлэнгээс ч тэр, байгаль орчны чиглэлээр ч тэр цагдаа хууль хяналтын байгууллагаас ч тэр  хэн ч очдоггүй. Яадаг юм бол гэдгийг нь гайхаад байна. Ярихаар их олон юм ярьдаг юм байна лээ. Энэ чинь юуг хэлж байна вэ гэхээр хууль гаргаад сайхан тогтолцоо гаргаад хэрэг байна уу гэдэг юмыг бас хэлээд байгаа юм.

Хоёрдугаарт, ойн нөхөрлөлийн аж ахуй гээд нөхөрлөлийн аж ахуйн чиглэлийн юмнуудыг нэлээн сайн анхаарч, үүн дээр зааг ялгааг нь маш сайн хуульд зааж өгөх тал дээр дараа дараагийнхаа хэлэлцүүлэг дээр анхаарч явахгүй бол тэр нөхөрлөлүүд чинь өөрсдөө жинхэнэ модныхоо бизнесийг хийдэг нэг хэсэг бүлэг хүмүүс болоод хувирсан юм энд тэнд байгаад байгаа юм шүү. Шөнө орой өөрсдөө зөвшөөрлөө өгдөг, өөрсдийнхөө хүмүүсийг оруулаад модоо огтлоод ачаад аваад явдаг ийм тогтолцоо байгаад байгаа юм. Тэгэхээр энэ заалтуудаа хийж, хуулиа чангатгах чиглэл дээр л хариуцлагын тогтолцоог чангатгах чиглэл дээр анхаарахгүй бол байгаль орчинтой холбоотой асуудал дээр бид нар анхаарч ажиллах ёстой, шаардлагатай байна гэсэн ийм санал хэлэх гэсэн юм.

З.Энхболд: -Гишүүд асуулт асууж дууслаа. Одоо санал хураая. Танхимдаа эрье. Одоо хураасан санал унахаар байна шүү. Мэндчилгээ гаргая. Дундговь аймгийн 10 жилийн 2 дугаар сургуулийг 1995 онд төгссөн 10А ангийн хамт олон чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 

Гадуур хүн байна уу? Гурвуулаа сууж байгаа ширээ нээрээ байхгүй байна шүү. Хаянхярваа гишүүний ширээнд баяр хүргэе. Оюунхорол сайддаа туслахгүй юм уу? Гишүүд танхимдаа ирье. Ирэх 7  хоногт дэгийн тухай хууль Бакей, Батчимэг гишүүд өргөн барьсан байгаа. Тэр дээр үдээс өмнө нэг, үдээс хойш нэг санал хураах цагтай болох гэж байгаа. Үдээс өмнө нэг, үдээс хойш нэг цагтай хэлэлцүүлэг яваад саналаа хураахгүй зогсоод, тэгээд санал хураах цаг дээр бүгдээрээ орж ирдэг тэр хуулийг дэгийн хуулийн тийм өөрчлөлт  Бакей, Батчимэг гишүүд өргөн барьчихсан байгаа юм. Тэгээд тэрийг дэмжих юм бол одоогийнх шиг ийм асуудлууд гарахгүй байх. Ирэх 7 хоногт хэлэлцээд намрын чуулганаас хэрэгжүүлэхээр баталж болж байна. Тэгэх үү?

Байгаль орчин, хүнс, хөдөө аж ахуйн байнгын хорооны дэмжсэн саналууд.


Нэг.Ойн тухай хуульд нэмэлт, өөрчлөлт оруулах тухай хуулийн 
төслийн талаар

1.Төслийн 1 дүгээр зүйлийн 37.4 дэх хэсгийг доор дурдсан байдлаар өөрчлөн найруулах:

“37.4.Мод, модон материалын худалдаа, үйлчилгээний үйл ажиллагаа эрхэлдэг иргэн, аж ахуйн нэгж, байгууллага нь зөвшөөрөлгүй бэлтгэсэн болон  гарал үүслийн гэрчилгээгүй мод, модон материалыг тээвэрлэсэн тээврийн хэрэгслийг худалдаа, үйлчилгээ явуулж буй газарт оруулахыг хориглоно.” Энэ тээврийн хэрэгслийг чинь хурааж авдаг биш билүү? Тэр нь өөр юунд байгаа юу? Санал гаргасан Батзандан, Оюун, Содбаатар, Хүрэлбаатар, Эрдэнэчимэг. Даваасүрэн гишүүн модтой газрын гишүүн гэдэг шиг бүх газар үг хэлэх гээд байна уу? 


Ц.Даваасүрэн: -Энэ заалт чинь ноцтой заалт байна лээ шүү. Хүн мэдэхгүй байхгүй юу? Одоо энэ чинь хүний өмнөөс хариуцлага хүлээлгэх болж байгаа байхгүй юу. Модоор юм хийж байгаа компаниудыг мэдэхгүй шүү дээ. Асуухаар юу гэж хэлэх вэ дээ. Хэлэхгүй шүү дээ. Энэ бол шаардлага хангасан мод гээд хуурамч баахан гоожингууд үйлдвэрлэчихсэн байна гэж байгаа юм. Тэгээд тэр чинь хуурамч юмнууд авчраад өгнө. Дараа нь нөгөө муу компани чинь яг энэ хуулийн дагуу хариуцлага хүлээдэг болно шүү дээ. Та нар ийм мод авсан байна гээд. Энэ бол бусдын үйлдсэн хууль бус үйл ажиллагааг өөр  хүнд хариуцуулсан ийм заалт болж байгаа учраас энэ түвэгтэй. Ер нь ингэх ёстой юм шиг байна лээ. Тэр мод цэвэрлэгээ өнөөдөр явахгүй байна шүү дээ. Модоор юм хийж байгаа компаниудад харин тэр эрхийг нь олгоод та нар тэр модыг огтолж аваад нунтаглаад хавтангаа хий гэнэ үү, ингэж холбож өгөх юм бол харин наадах чинь үр дүнтэй болно. Яг ажил хийж байгаа компаниудаа. Тэгэхгүй дунд нь нөхөрлөл хоршоо гээд юм хийдэггүй, борлуулдаг нөхөд орж ирснээс наадах чинь үр дүнтэй болохгүй байгаа юм. Гэтэл та нар компаниудаа айлгаад эхэлж байна шүү дээ. Бүр айлгаад эхэлж байгаа юм. Тийм учраас харин түүний оронд модоор юм хийж байгаа нөхдөө дэмжээд та нар тодорхой зурваст очоод огтлоод ав, энэ хаягдлуудыг түү, унанги модыг түү гэвэл наадах чинь үр дүнтэй болохоос биш, ингэж хууль бус юманд хөдлөнгийн хариуцлага хүлээлгэсэн заалтууд байж болохгүй шүү дээ. 


З.Энхболд: -Хулгай мод тээвэрлэсэн машиныг зах уруу оруулахгүй гэж  байгаа биз дээ? Тэр захыг ажиллуулдаг компани, эсвэл модны цех хулгайн модыг мэдсээр байж авч болохгүй, тээвэрлэсэн машиныг нь оруулахгүй гэж. Дэмжье гэдгээр санал хураая.

56 гишүүн оролцож, 46 гишүүн зөвшөөрч, 82.1 хувийн саналаар 1 дүгээр санал дэмжигдлээ.

2.Төслийн 1 дүгээр зүйлийн 47.2.16 дахь заалтыг доор дурдсан байдлаар өөрчлөн найруулах:


“47.2.16.энэ хуулийн 37 дугаар зүйлийн 37.4 дэх хэсэгт заасныг зөрчсөн иргэн, аж ахуйн нэгж, байгууллагын үйл ажиллагааг зогсоож, тоног төхөөрөмж, мод, модон материалыг хурааж улсын орлого болгоно.” Энэ Эрүүгийн хууль, Зөрчлийн хуулиараа явах ёстой юм биш үү? Үйл ажиллагааг зогсоож гэж энэ шийдвэрийг шүүх гаргах уу? Оюунхорол сайд аа, энэ яаж орж ирсэн юм бэ? Батзандан гишүүн хуульч, ажлын  хэсгийн дарга.


Ж.Батзандан: -Тэгэхээр модны хулгай эрс нэмэгдсэн байгаа. Хулгайн модыг зарж борлуулдаг төвүүдийг олширсон байгаа. Тэгэхээр Ойн тухай хуульд хариуцлагын тогтолцоог нэлээн чангатгаж өгсөн байгаа. Түүний нэг хэлбэр нь энэ. Тухайлбал, иргэн аж ахуй нэгж мод модон материалын худалдаа эрхэлдэг аж ахуйн нэгж гарал үүслийн гэрчилгээгүй мод, модон материалыг тээвэрлэсэн тээврийн хэрэгслийг худалдааны төв газарт оруулахыг хориглож байгаа. Хэрвээ байнга оруулдаг, хулгайн мод зардаг байх юм бол ийм аж ахуй нэгжийн үйл ажиллагааг зогсоож тэр тоног төхөөрөмж, хулгайн мод материалыг нь хурааж улсын орлого болгоё гэдэг ийм заалт мэргэжлийн байгууллагуудаас орж ирсэн. Үүнийг нь ажлын хэсэг хэлэлцэж байгаад дэмжсэн байгаа. Хууль зүйн байнгын хороон дээр бид эрүүгийн хариуцлагатай холбоотой заалтуудыг Хууль зүйн байнгын хорооноос санал авч, Эрүүгийн хуульд нэмэлт, өөрчлөлт оруулах тодорхой заалтуудыг, Зөрчлийн хуульд нэмэлт оруулах тодорхой заалтуудыг Хууль зүйн байнгын хороо руу явуулсан байгаа. Тэгэхдээ Ойн хуульд хариуцлагын заалт нь байх нь зүйтэй болов уу гэж ажлын хэсгийн олонх дэмжсэн гэдгийг хэлье. 


З.Энхболд: -Энэ мөрдөн байцаалтыг нь хэн явуулах юм бэ? Хэн хурааж авах шийдвэр гаргах юм бэ? Түүнтэй тэр хүн нь заргалдаж болох юм уу, болохгүй юм уу? Би Эрүү, Зөрчлийн хуульд оруулж өгөөд ийм юм гэдгээ эндээ бичиж өгч болно л доо. Улсын орлого болгоно гэдгийг хурааж гээд, одоо явж байгаа хуулийнхаа концепцитой таарахгүй байна л даа. Эрүү, Зөрчлийн хуульд ийм юм байгаа юу Тэмүүжин гишүүн? Хулгай модтой холбоотой ямар заалт байгаа юм бэ? 

Х.Тэмүүжин: -Эрүү, Зөрчлийн хуульд одоо үйлчилж байгаа хууль тогтоомжийнх нь хариуцлагыг шилжүүлж бичсэн байгаа. Шинээр ийм концепци явж байгаа гэж бол уг нь тэр хуулиуд уруугаа сая Галт зэвсгийн  хуулийг хэлэлцэхдээ тэгсэн шүү дээ. Хариуцлагын заалтуудтай холбоотой хэсгээ Эрүү, Зөрчлийн хууль руу явуулъя. Ер нь Эрүү, Зөрчлийн хууль гарч байгаатай холбоотойгоор хариуцлага оногдуулдаг, зөрчил бол гэмт хэрэг шалгах шалган шийдвэрлэх үйл ажиллагаа явагддаг энэ бодлого заавал Хууль зүйн яамнаасаа асуугдаж байж явдаг нэг цонхны зарчим явахгүй бол салбар болгон дээр, хууль болгон дээр өөр зүйл бичээд  хэрэгжүүлэхэд түвэгтэй нөхцөл байдал үүсээд байна. Сая Зөрчлийн хуулийг хэлэлцэх явцад хүчин төгөлдөр үйлчлээд арван хэдэн жил болж байгаа боловч нэг ч хэрэгжээгүй, хэрэгжсэн бол эмгэнэлт байдал хүрэхээр тийм хариуцлагын заалтууд маш олон байна лээ шүү дээ. 

З.Энхболд: -Энэ заалт бол Эрүү, Зөрчлийн аль нэг рүү орох ёстой заалт байна шүү дээ шууд. Эрүү, Зөрчлийн хуулиа хаагаагүй байгаа дээрээ үүнийг жишээ нь тийшээ авч болж байна. Ажлын хэсэгт 85 дээр байгаа Буянтүмэн гэдэг хүн хариул даа. Ийм тохиолдол боллоо, өнөөдөр яадаг юм бэ, ямар ажиллагаа явагддаг юм бэ? 

Х.Буянтүмэн: -Одоо орж ирсэн төслөөрөө захиргааны шинжтэй зөрчил дээр улсын байцаагч үйл ажиллагааг нь зогсоогоод хураана гэсэн ийм зохицуулалт байгаа. Эрүүгийн шинжтэй бол тусдаа шүүхээр шийдэгдэх байх. 

З.Энхболд: -Захиргаа, эрүү хоёрын зааг нь хаана байдаг юм бэ?

Х.Буянтүмэн: -Энэ бол захиргааны зөрчил гэж үзнэ.

З.Энхболд: -Зааг нь хаана байдаг юм бэ?

Х.Буянтүмэн: -Байгаль орчны тухай хуульд байгаа.

З.Энхболд: -Тэр зааг нь юу гэж байдаг юм бэ? Тэдэн машин мод гэдэг юм уу, тэдэн ширхэг гуалин гэдэг юм уу, яахаараа эрүү болдог юм бэ, яахаараа зөрчил болдог юм бэ?

Х.Буянтүмэн: -Эрүүгийн хариуцлагаар хууль бус мод бэлтгэлтэй холбоотой одоо мөрдөж байгаа хуулиар хөдөлмөрийн хөлсний доод хэмжээнээс давсан хохирол учирсан бол гэмт  хэргийн шинжтэй болж байгаа. 

З.Энхболд: -200000-аас

Х.Буянтүмэн: -192000-аас доош бол захиргааны зөрчил шинжтэй.

З.Энхболд: -192000 чинь хэдэн гуалин юм бэ?

Х.Буянтүмэн: -1 метр куб орчим.

З.Энхболд: -1 метр куб гуалин байх юм бол захиргааны зөрчил, 1.1 болчих юм бол эрүү болох нь байна тийм үү?

Х.Буянтүмэн: -Үндсэндээ хөдөлмөрийн хөлсний доод хэмжээ 192000-аас дээш хохирол бол.

З.Энхболд: -Тэгээд одоогийн Эрүүгийн хуульд наад өгүүлбэр чинь байгаа юм байна шүү дээ. Тэгэхээр бид нар Ойн тухай хуульд ийм юм бичиж өгмөөргүй байх юм. Эрүү, зөрчил хоёр руугаа 192000-аас дээш, доошоо болоод хоёр газар бичигдээд энэ нь шүүхийн шийдвэрээр хураагддаг, улсын орлого болдог ийм л байхгүй бол одоо явж байгаа хууль зүйнхээ концепцийг бид зөрчих гээд байна шүү дээ. 

Х.Буянтүмэн: -Одоо бол Ойн тухай хуулийн 47-д.

З.Энхболд: -Дуугүй байж бай, мэндчилгээ дэвшүүлье. Говь-Сүмбэр аймгийн Сүмбэр сумын 8 жилийн сургуулийг 1990 онд төгссөн Бүүдэд, Өлзийсайхан багштай, Бүдэд юм уу? Хоёр “ү” бичсэн байна. 8А ангийн төгсөгчдийн төлөөлөл чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 

Ганбат дарга хаачсан бэ? Ер нь Тэмүүжин гишүүн ийм төрлийн юмыг бүгдийг нь эрүү, зөрчил рүү татаж оруулаад салбарын хуульд байсныг нь болиулсан уу, концепцийн хувьд. Одоо та нар хоёрдугаар  хэлэлцүүлэг дээрээ яг энэ өгүүлбэрийг эрүү, зөрчил рүү оруулаад тэгээд модны хулгайг зөрчсөн иргэд, аж ахуй нэгж байгууллагыг хохирлоос нь  хамааруулан Эрүү, Зөрчлийн хуулиар шийднэ гэдэг ийм өгүүлбэрээр үүнийг сольчихвол болох гээд байна л даа. Холбогдох гэх үү, хоёр хуулийнхаа нэрийг бичих үү? Тэгэхгүй бол захиргааны зөрчил рүү орно гээд үзэмжийн асуудал явчихна. Ирэх 7 хоногт батлагдчихна л даа. Тэгэхгүй бол газар дээр байгаа цагдаа нь байгаль орчны байцаагчаар явна, захиргааны зөрчлөөр явна гээд дур зоргоороо тайлбарлаад эхэлж магадгүй. Тэгвэл ийм утгатай агуулгаар нь  хураая. Холбогдох хуулиудад нь оруулж өгье. Бодоход тэндээ байгаа байх тийм үү?  Хууль бус мод бэлтгэл хасагдаагүй байлгүй дээ. Энд ингэж бичих зохимжгүй байна л даа. Эшлэсэн маягаар бичвэл болж байна. Агуулгаар нь хураая. Зөв газраа аваачиж, зөв хуульд хий гэдгээр ер нь агуулгаар гэдгийг би ингэж ойлгож байна. Хулгайн мод  хийсэн хүнийг Эрүү болон Зөрчлийн хуулиар саяын дэд хурандаагийн хэлснээр хоёр тал руугаа ороод, 1 куб метрээс доош бол Зөрчлийн хуулиар, 1 куб метрээс дээш бол Эрүүгийн хуулиар тэгээд шийдвэрийг аль алин дээр нь шүүх гаргана, торгоно. Хулгай хийсэн эд хөрөнгийг нь улсын орлого болгоно. Ийм утгаар ойлгоод дэмжье гэдгээр санал хураалт явуулъя. Санал  хураалт.

56 гишүүн оролцож, 43 гишүүн зөвшөөрч, 76.8 хувийн саналаар 2 дугаар санал агуулгаараа дэмжигдлээ. Эрүү болон Зөрчлийн хуульд эдгээр заалтуудыг байгаа эсэхийг нь шалгаад энэ хуулиасаа эшлэл хийнэ.

3.Төслийн 2 дугаар зүйлийн “32.3 дахь хэсгийн “...заасны дагуу” гэсний дараа “үйлдвэрлэлийн ашиглалт явуулах эрх бүхий аж ахуйн нэгжид үйлдвэрлэлийн огтлолтоор, ойд арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтоор” гэж,” гэснийг хасч, төслийн 4 дүгээр зүйлд доор дурдсан агуулгатай 1 дэх заалт нэмэх.


    1/ 32 дугаар зүйлийн 32.3 дахь хэсэг:

 “32.3.Сум, дүүргийн иргэдийн Төлөөлөгчдийн Хурал нь ойн сангийн тодорхой хэсгийг гэрээгээр эзэмшигч ойн нөхөрлөл, аж ахуйн нэгж, ойн мэргэжлийн байгууллагын ойн менежментийн төлөвлөгөө болон иргэдийн хэрэгцээг үндэслэн энэ хуулийн 35.1, 35.2 дахь хэсэгт заасны дагуу ойгоос бэлтгэх модны төрөл, тоо хэмжээг тогтооно.



32.3.1.үйлдвэрлэлийн ашиглалт явуулах эрх бүхий аж ахуйн нэгжид  үйлдвэрлэлийн огтлолтыг байгууллага бүрээр;



32.3.2.арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтыг байгууллага бүрээр;


32.3.3.ойн нөөц бүхий аймаг, сумын иргэдийн ахуйн хэрэглээний болон уламжлалт бүтээгдэхүүн үйлдвэрлэх зориулалтын огтлолтыг баг бүрээр.” Санал гаргасан ажлын хэсэг. Даваасүрэн гишүүний ярьсан юмтай асуудлыг тодорхой хэмжээгээр шийдэж байгаа заалт байна. Багийн түвшинд хийх гэж байгаа юм байна тийм үү? Монгол гэр л юм байгаа биз дээ? Тэгээд сандал, ширээ. Хэдэн мянган куб метр юм байхгүй юм байгаа биз дээ. Ажлын хэсгийн саналыг дэмжье гэдгээр санал хураая. Санал хураалт. 

56 гишүүн оролцож, 40 гишүүн зөвшөөрч, 71.4 хувийн саналаар 3 дахь санал дэмжигдлээ.

4.Төслийн 2 дугаар зүйлд “35 дугаар зүйлийн 35.2 дахь хэсгийн “цэвэрлэгээ хийх замаар” гэсний дараа “зохих зөвшөөрөл авсан ойн нөөц бүхий аймаг, сумын иргэд уламжлалт бүтээгдэхүүн үйлдвэрлэх зориулалтаар” гэж нэмэх. Ажлын хэсэг санал гаргаж, Байнгын хороо дэмжсэн байна. Дэмжье гэдгээр санал хураая. Санал хураалт.

56 гишүүн оролцож, 39 гишүүн зөвшөөрч, 69.6 хувийн саналаар 4  дэмжигдлээ.

5.Төслийн 4 дүгээр зүйлийн 39.3 дахь хэсгийг доор дурдсан байдлаар өөрчлөн найруулах: 

“39.3.Хууль бусаар мод бэлтгэсэн гэмт хэрэг, зөрчлийг илрүүлсэн эрх бүхий албан тушаалтанд дараах урамшуулал олгоно:



39.3.1.Байгаль орчныг хамгаалах тухай хуулийн 54 дүгээр зүйлийн 5 дахь хэсэгт заасны дагуу хууль бусаар бэлтгэж хураалгасан гуалин, шургааг, дүнз, зүсмэл материал, түлээ зэрэг мод, модон материал, түүнчлэн дагалт баялгийн борлуулалтын орлогын 15 хувийг тухайн зөрчлийг илрүүлэхэд бодит туслалцаа үзүүлсэн байгаль хамгаалагч, улсын байцаагчид;



39.3.2.Байгаль орчныг хамгаалах тухай хуулийн 54 дүгээр зүйлийн 9 дэх хэсэгт заасны дагуу гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд.”  Бакей гишүүн асууя.


А.Бакей: -Зөрчлийг илрүүлэхэд бодит туслалцаа үзүүлсэн байгаль хамгаалагч, улсын байцаагч гэсэн байгаа юм. Байгаль хамгаалагч, улсын байцаагч аль аль нь төрийн албан хаагч. Албан үүргээ гүйцэтгэж байгаа. Угаасаа зөрчлийг илрүүлэх ёстой хүмүүс. Гэтэл тэр дээр нь дахиад бодит туслалцаа үзүүлсэн гэхээр зэрэг үндсэн үүрэг нь байхгүй болоод хажуугаар зөрчил илрүүлэхэд туслалцаа үзүүлэх маягийн хүмүүс болчих гээд байгаа юм биш үү? Үүнийг юу гэж ойлгох вэ? Зөрчлийг нь илрүүлэх нь угаасаа байгаль орчны байцаагчийн үүрэг, байгаль хамгаалагчийн үүрэг шүү дээ. Гэтэл зөрчил илрүүлэхэд бодит туслалцаа үзүүлсэн гээд тэнд урамшуулал олгоно гэж логикийн хувьд үндсэн үүргээсээ чөлөөлөөд үндсэн үүрэг нь бодит туслалцаа үзүүлэх маягтай болоод байгаа юм биш үү? 


З.Энхболд: -Цалингаа авахаа больж байгаа юм биш үү? Хувиараа ажилладаг болж байгаа, нэг бол цалингаа авна, нэг бол хувь авна шүү дээ. Нэгэн зэрэг байж болохгүй шүү дээ. Тэгвэл нөгөө урамшуулалт цалин гээд жилийн цалингийнхаа 12.1-ээс хэтрэхгүй байхаар авдаг юу байдаг. Энэ Батзандан гишүүн ээ, ямар учиртай юм бэ? Ажлаасаа гараад цалингаа авахаа больж байгаа юм уу? Хариулъя.

Ж.Батзандан: -Одоо мөрдөгдөж байгаа Ойн тухай хуулийн 39.3-т яг ийм заалт байгаа юм. Хууль бусаар бэлтгэж хураалгасан гуалин, шургааг түлээ зэрэг модон материал, байгалийн дагалдах баялгийн борлуулалтын орлогын 15 хувийг тухайн зөрчлийг илрүүлсэн байгаль хамгаалагч, улсын байцаагчид Байгаль орчныг хамгаалах тухай хуулийн 54 дүгээр зүйлийн дагуу урамшуулал болгон олгоно гээд 39.3-т одоо хуульдаа байгаа заалт юм. Үүнийг нь бид авч байгаа. Үүн дээр юу өөрчлөгдөж байна вэ гэхээр дугаарлал дээр өөрчлөгдөөд 39.3.2-ыг бид нар нэмж өгч байгаа юм. Энэ гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах гэж нэмж өгч байгаа юм. Байгаа заалтыг нь бид илүү боловсронгуй болгож оруулж өгч байгаа гэж болно. Ер нь бид урамшууллын асуудал, төрийн албан хаагчид, төрийн ажилтнууд хийсэн ажлынхаа төлөө урамшуулал авах нь зөв буруу гэдэг зарчмын маргаан байдаг. Шүүхийн шийдвэрийн ажилтнууд урамшуулал авдаг уу авдаг. Гаалийнхан авдаг уу авдаг. Хилийн цэрэг авдаг уу авдаг. Урамшууллаа авдаг тогтолцоо Монголын төрийн тогтолцоонд нэвтрээд удаж байгаа. Төр хувийн хэвшлийн хамтын ажиллагааг гэмт хэрэг зөрчилтэй тэмцэхэд, илрүүлэхэд ашигладаг энэ систем бий болоод удаж байгаа. Тэгэхээр байгаль хамгаалах тогтолцоонд энэ урамшууллын тогтолцоогоо илүү оруулж өгье гэдэг бодлогоор Засгийн газраас энэ хуулийн төсөл өргөн баригдсан. Ажлын хэсэг ярьж байгаад бас буруу биш юм байна, дэмжих нь зүйтэй, бүр дээрээс нь нөхөрлөл, төрийн бус байгууллага, цагдаа, хил хамгаалах байгууллагыг бас оруулж өгье гэж үзэж байгаа. 

Ер  нь Ойн тухай хууль, Байгаль орчны тухай хуульд хил хамгаалах байгууллагын ажилтан, гаалийн ажилтанд байгаль хамгаалах зорилгоор улсын байцаагчийн эрх олгож болно гэсэн заалт бас байгаа. 

З.Энхболд: -Тэгвэл цалинг яах гэж авч байгаа юм бэ? Процентоор авдаггүй байхгүй юу. Татварын ерөнхий газрынхан процентоор авдаг байсныг нь болиулсан байгаа. Жилдээ тэр чинь сүүлийн 10 жил билүү, 5 жил билүү. Би яах гэж цалин өгч байгаагаа ойлгохоо больчихлоо л доо, ажлаа хийх гэж цалин авч байгаа шүү дээ. Логик нь ойлгогдохгүй байна л даа. Дашзэвэг бол зөв л гэж тайлбарлах байх. Нюансыг чинь тэгвэл наадах чинь илүү цагийн хөлс гэж нэрлэгддэг юм. Ерөөсөө одоо байгаа хуульд заалт нь зөв юм уу, буруу юм уу гэдэгт би эргэлзэж байна л даа. Түрүүн Хаянхярваа гишүүн нэг юм ярилаа шүү дээ. Зүүнхараад мод хулгайлдаг хоёр зам байдаг. Тэнд очиж зогсдоггүй, хуйвалдаад байдаг гээд. Цалинг нь өгөхөөр тийшээ очиж зогсохгүй байна шүү дээ. 15 хувийг өгөхөөр тэнд очиж зогсоно гэж ойлгож байгаа юм байна л даа. Зүгээр цалинг нь өгөхөөр тэнд очиж зогсох урамшуулалгүй болоод ажлаа хийхгүй байгаа юм байна гэж ойлгож болох уу? Харин тэрийг чинь илүү цагийн хөлс гэж нэрлэдэг Хөдөлмөрийн хуулиар явах ёстой  шүү дээ. Үүнээс өөр аргагүй болчихсон юм уу Оюунхорол сайд аа. Тэгвэл гаргаж болж байна. Ажил хариуцаж байгаа сайд нь хариул Оюунхорол сайд.

Д.Оюунхорол: -Ер нь төрийн албан хаагчдын тэр тусмаа байгаль хамгаалагчдын цалин хөлс, хөдөө хээрийн нөхцөлийн нэмэгдэл гэж ямар ч урамшуулал байдаггүй юм байна лээ. Цалин бага, өдөр шөнөгүй. Тэр тусмаа модны хулгай амь эрсэдсэн ажлыг хийдэг. Дандаа шөнө оройн цагаар хулгай хийдэг. Дашзэвэг, манай Банзрагч дарга бол үүнийг одоогийн байгаа хуулийнх нь хүрээнд явуулах нь зөв гэж яриад байгаа юм. Ажлын хэсэг найруулаад үнэхээр хилийн цэрэг олон газар хил дамжуулж хулгай хийдэг ийм тохиолдлууд нэлээн гарч байгаа сүүлийн үед. Тэгэхээр үүнийг нийтээр нь ингэж авч үзвэл зүгээр юм гэж яриад байгаа юм л даа. Илүү цагийн хөлс төрийн албан хаагчдад хаана ч олдоггүй, байхгүй болчихсон юм байна лээ. Уг нь бол олгох ёстой Хөдөлмөрийн хуулиараа, өнөөдөр төсөвт хөрөнгө мөнгө байхгүй байна гээд төрд ажиллаж байгаа хүмүүст нийгмийн асуудлыг нь шийдвэрлэх, цалин хөлсийг нь хийснээр нь олгодог тийм зарчим үйлчлэхгүй болоод удсан юм байна лээ. 

З.Энхболд: -Аргаа ядсан арга байна л даа. Би бол ингэж ойлгоод санал хураалгахаар шийдэж байна. Одоо байгаа цалин нь Зүүнхараагийн Хаянхярваа гишүүний хэлсэн хулгайн зам дээр очиж ажлаа хийхэд хөшүүрэг болж чадахгүй байгаа учраас 15 болон 70 хувиар нь урамшуулах юм бол тэнд очиж зогсоод хулгайн замыг илрүүлэх юм байна гэж ойлголоо. Байгаа юмыг нь байгаагаар хэлэх хэрэгтэй л дээ. Харин тийм, тэгээд би дэмжих гээд байж байна л даа. Тэгэхдээ тэгж ойлгоод дэмжих гэж байна. Одоогийн байгаа цалин нь тэнд очиж зөрчлөө илрүүлэхэд хөшүүрэг болохгүй байгаа учраас Бакей гишүүн.

А.Бакей: -Яах вэ, энэ хоёр заалтаар санал хураагдахаар бол дээд талын олгоно, урамшуулал олгоно гээд хатуу заасныг ядахдаа олгож болно гэж зөөлрүүлсэн нь дээр байх. Олгож болно, олгоно гээд шууд хатуу заахаар автоматаар хэрэгжих гээд байна шүү дээ.  

З.Энхболд: -Батзандан гишүүн олгоно гэдэг дээрээ хэвээрээ байна уу? Олгож болно гэж зөөлрүүлэхгүй юу? Ажлын хэсэг. Модны хулгай асуудал болчихсон ийм экстрим аргаар тэмцвэл тэмцэх л юм. Тэгээд дараа нь энэ хуулиа яах юм бэ гэдгээ ярих хэрэгтэй. Байнга ийм байж болохгүй байх л даа.

Ж.Батзандан: -Ер нь бол модны хулгай үнэхээр газар авчихсан, дийлдэхээ байсан гэдэг нь тодорхой байгаа. Эхэндээ ажлын хэсэг энэ талаар их маргалдсан. Бид нар арай хэтрэх юм биш үү, нугалаа гарах вий гэдэг талаас болгоомжлол байсан. Эцсийн дүндээ бид нар Үндэсний аюулгүй байдлын зөвлөлийн зөвлөмжөө дагаж энэ заалтыг оруулж байгаа. Ер  нь Их Хурлын дарга ч гэсэн өөрөө чиглэл өгсөн, 39.3.2-ыг ер нь унаа хөсөг, тоног төхөөрөмжийг нь хурааж авдаг байх нь зүйтэй шүү гэдэг саналыг хуралдааны явцад Их Хурлын даргаас гарч байсан. Тэгээд бид оруулсан байгаа. Ер нь одоо ийм хатуу аргаар тэмцэхгүй бол.

З.Энхболд: -Гэхдээ шүүхээр гэсэн шүү. Газар дээр нь хураах тухай ойлголт байхгүй. Эрүү, Зөрчлийн хуулийнхаа дагуу шийдээд хураагаад бүх юм хуулийнхаа дагуу явахгүй бол нугалаа гарах вий. 5 дугаар саналыг дэмжье гэдгээр санал хураая. Санал хураалт. Зүүнхараагийн хоёр зам хаагдсан уу, үгүй юу мэдэгдээрэй, хууль гарснаар.

54 гишүүн оролцож, 41 гишүүн зөвшөөрч, 75.9 хувийн саналаар 5 дугаар санал дэмжигдлээ. 

Байгаль орчныг хамгаалах тухай хуульд нэмэлт оруулах тухай хуулийн төслийн талаар саналууд гарсан байна. 5 санал байна. Үүнийг хураая.

1.Төслийн 1 дүгээр зүйлийн 54 дүгээр зүйлийн 8 дахь хэсгийг доор дурдсан байдлаар өөрчлөн найруулах: 

“8.Байгаль орчны хууль тогтоомж зөрчсөн тухай үнэн бодит мэдээллийг эрх бүхий байгууллага, албан тушаалтанд өгсөн иргэн, нөхөрлөл, төрийн бус байгууллагад 150000 төгрөгийн мөнгөн урамшууллыг сум, дүүргийн Засаг дарга ажлын 10 хоногт багтаан байгалийн нөөц ашигласны төлбөрийн орлогоос олгоно.” Мэдээлэл нь ямар ч байсан 150000 төгрөг өгөөд байх юм уу? Нэг мод үүрч яваа хүнийг өгөхөөр модноосоо илүү мөнгө өгөх болчих юм биш үү? Нэг машиныг болж байна. Нэг машин модыг нэг гуалингаар нь өдөр болгон мэдээлээд 150000 төгрөг аваад байвал яах вэ? Тийм юм бол доорхноо бодож олно шүү дээ, манайхан. Харин машинаас дээш гэж бичээгүй байна л даа. Нөгөө хулгайчтайгаа тохирно шүү дээ. Нэг машин модоо нэг морин тэргэнд очоод өдөр болгон очиж мэдүүлээд 150000 төгрөг аваад байх байхгүй юу. Тийм гаргахгүй байхаар найруулгаа, хуульд журам гаргана гэж байгаа юм уу? Журам гаргана гэж тооцоод 1 дүгээр саналыг дэмжье гэдгээр санал хураая. Санал хураалт.


54 гишүүн оролцож, 40 гишүүн зөвшөөрч, 74.1 хувийн саналаар Байгаль орчныг хамгаалах тухай хуульд оруулах 1 дүгээр санал дэмжигдлээ. 

2.Төслийн 1 дүгээр зүйлийн 54 дүгээр зүйлийн 9 дэх хэсгийг доор дурдсан байдлаар өөрчлөн найруулах: 

“9.Байгаль орчны эсрэг гэмт хэрэг, зөрчил үйлдэхэд ашиглаж хураалгасан шүүхийн шийдвэрээр гэдэг юм уу, хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг тухайн гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд байгаль орчны асуудал эрхэлсэн Засгийн газрын гишүүн Байгаль хамгаалах сангаас олгоно.” Тэгэхээр шүүхийн шийдвэрээр хураалгасан юмны үнэ чинь төсөв рүү орно тийм үү? Байгаль  хамгаалах сан гэдэг нь төсвөөс бүрддэг билүү? Эсвэл роялти энэ тэртэй холбоотой билүү? Зүгээр жил болгон төсөв мөнгө өгдөг сан байдаг юм уу? Тэгэхээр бодитойгоор борлогдсоны дараа авах юм байна шүү дээ. Түүнээс борлогдохгүй бол мөнгөө авахгүй. Дэмжье гэдгээр санал хураая. Санал хураалт.

53 гишүүн оролцож, 38 гишүүн зөвшөөрч, 71.7 хувийн саналаар 2 дахь санал дэмжигдлээ. 

3.Төслийн 1 дүгээр зүйлийн 54 дүгээр зүйлийн 10 дахь хэсгийг доор дурдсан байдлаар өөрчлөн найруулах: 

“10.Хууль бусаар бэлтгэж хураалгасан байгалийн баялгийг борлуулсны орлого болон гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогыг Засгийн газрын тусгай сангийн тухай хуулийн 12 дугаар зүйлд заасан Байгаль хамгаалах санд оруулна.” Энэ орлого тал нь, нөгөөдөх нь зарлага тал  нь юм байна тийм ээ? Саналыг ажлын хэсэг гаргаж, Байнгын хороо дэмжсэн байна. Дэмжье гэдгээр санал хураая. Санал хураалт.


53 гишүүн оролцож, 37 гишүүн зөвшөөрч, 69.8 хувийн саналаар 3 дахь санал дэмжигдлээ. 

4.Төслийн 2 дугаар зүйлийн “9” гэсний өмнө “8,” гэж нэмэх. Дэмжье гэдгээр санал хураая. Санал хураалт.


53 гишүүн оролцож, 36 гишүүн зөвшөөрч, 67.9 хувийн саналаар 4  дэмжигдлээ. 

5.Төслийн 2 дугаар зүйлийн “54 дүгээр зүйлийн” гэсний дараа “4, 5 дахь хэсэгт “Засаг дарга” гэсний дараа “байгалийн нөөц ашигласны төлбөрийн орлогоос” гэж, нэмэх. Ажлын хэсэг гаргаж, Байнгын хороо дэмжсэн байна. Дэмжье гэдгээр санал хураая. Санал хураалт.

53 гишүүн оролцож, 41 гишүүн зөвшөөрч, 77.4 хувийн саналаар 5 дугаар санал дэмжигдлээ. 

Засгийн газрын тусгай сангийн тухай хуульд нэмэлт оруулах тухай хуулийн төслөөр гарсан саналуудаар санал хураая.

1.Төслийн 1 дүгээр зүйлийн 12.1.5 дахь заалтыг доор дурдсан байдлаар өөрчлөн найруулах: 


“12.1.5.байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлого. Дэмжье гэдгээр санал хураая. Санал хураалт.

51 гишүүн оролцож, 38 гишүүн зөвшөөрч, 74.5 хувийн саналаар эхний санал дэмжигдлээ. 

2.Төслийн 12.1.6 дахь заалтын “баялгийг” гэсний дараа “борлуулсны” гэж нэмэх. Дэмжье гэдгээр санал хураая. Санал хураалт.

51 гишүүн оролцож, 33 гишүүн зөвшөөрч, 64.7 хувийн саналаар 2 дахь санал дэмжигдлээ. 

3.Төслийн 12.2.9 дэх заалтыг доор дурдсан байдлаар өөрчлөн найруулах:


“12.2.9.байгаль орчны хууль тогтоомж зөрчсөн гэмт хэрэг, зөрчлийг илрүүлэхэд бодит туслалцаа үзүүлсэн болон илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтныг урамшуулах.” Санал гаргасан ажлын хэсэг. Дэмжье гэдгээр санал хураая. Санал хураалт.

51 гишүүн оролцож, 36 гишүүн зөвшөөрч, 70.6 хувийн саналаар 3 дахь санал дэмжигдлээ. 

Сүүлчийн санал хураалт.

Ойн тухай хуульд нэмэлт, өөрчлөлт оруулах тухай хууль тухай, Байгаль орчныг хамгаалах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулиудыг 2016 оны 01 дүгээр сарын 01-нээс эхлэн дагаж мөрдөнө. Ажлын хэсэг санал гаргаж, Байнгын хороо дэмжсэн байна. Дэмжье гэдгээр санал хураая. Санал хураалт.

51 гишүүн оролцож, 38 гишүүн зөвшөөрч, 74.5 хувийн саналаар дэмжигдлээ. Үүгээр зарчмын зөрүүтэй саналаар санал хурааж дууслаа. Ойн тухай хуульд нэмэлт, өөрчлөлт оруулах тухай болон холбогдох бусад хуульд нэмэлт, өөрчлөлт оруулах тухай хуулиудын төслийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. Бакей гишүүн.

А.Бакей: -Даргаас нэг хүсэлт байна. Эцсийн хэлэлцүүлгийн шатанд саяын 5 дугаар санал байна шүү дээ. Түүний зөрчлийг илрүүлэхэд бодит туслалцаа үзүүлсэн байгаль  хамгаалагч, улсын байцаагчид гэдгийн бодит туслалцаа үзүүлсэн  гэдэг үгийг эргэж харж үзэх хэрэгтэй байна. Өөрөөр хэлбэл, үндсэн үүргийг нь хаяад байгаль хамгаалагч, байцаагч хоёрын туслалцаа үзүүлэх маягийн ажилтан болчих гээд байна шүү дээ. Ийм хууль хийж болохгүй л дээ бид нар. Үүнийг та бас оновчтой болгож ирүүлэх, дахиж ярих асуудлыг хэлж өгмөөр байна. 

З.Энхболд: -Тэр өгүүлбэр бол надад ч гэсэн таалагдахгүй байгаа юм. Батзандан гишүүн тэрийг өөрчлөх, оновчтой томьёолол олбол Байнгын хороон дээр дахиж ярихгүй юу? Үдээс өмнөх  хуралдаан дууслаа. 12 цаг 24 минут. Үдээс хойших хуралдаан хаалттай асуудлаар эхэлье.

Сонслоо. Нэмэгдсэн өртгийн албан татвараас чөлөөлөх тухай хуулийн эцсийн найруулга дээр саналтай гишүүн байна уу? Хөшөөний тухай байгаа. Нягтлан бодох бүртгэлийн тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Уг хуулийг дагаж өргөн баригдсан Банкны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Мөн Компанийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Даатгалын мэргэжлийн оролцогчийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Банк бус санхүүгийн үйл ажиллагааны тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Татварын мэргэшсэн зөвлөх үйлчилгээний тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Нягтлан бодох бүртгэлийн тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Аудитын тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Аудитын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу? Алга байна сонссоноор тооцлоо. Монгол Улсын 2014 оны төсвийн гүйцэтгэл батлах тухай Улсын Их Хурлын тогтоолын эцсийн найруулга дээр саналтай гишүүн байна уу? Алга байна сонссоноор тооцлоо. Монгол Улсын 2014 оны төсвийн гүйцэтгэл баталсантай холбогдуулан авах зарим арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу? Алга байна сонссоноор тооцлоо. Үүгээр хуулиудын эцсийн найруулгыг сонсож дууслаа. Өнөөдрийн хуралдаан дууслаа. 

Дууны бичлэгээс буулгасан:

